
न्यूज ब्रीफ

19 साल की युवती 
की ऑनर किलिंग

नई दिल्ली| दादरा और नगर हवेली 
के डेमनी स्कूल फलिया इलाके में 
नाइट्रोजन और ऑक्सीजन गैस के 
गोदाम में भीषण धमाका हो गया। 
इस हादसे में कुल 4 लोगों की 
मौत हो गई, जबकि 8 लोग गंभीर 
रूप से घायल हो गए। घायलों 
को तुरंत नजदीकी अस्पताल में 
भर्ती कराया गया। अधिकारियों 
के अनुसार, इलाज के दौरान 4 
घायलों ने दम तोड़ दिया, जबकि 
बाकी का उपचार जारी है। धमाके 
के कारणों की जांच की जा रही 
है और प्रशासन ने इलाके को 
सुरक्षित घेराबंदी में ले लिया है।

नई दिल्ली| दिल्ली के हरि नगर 
इलाके में 19 साल की युवती की 
संदिग्ध परिस्थितियों में मौत का 
मामला सामने आया है। पुलिस ने इसे 
ऑनर किलिंग मानते हुए पिता और 
बेटे को गिरफ्तार किया है। पुलिस को 
PCR कॉल मिली कि एक युवती की 
हत्या कर दी गई है और उसका शव 
अंतिम संस्कार के लिए ले जाया जा 
रहा है। सूचना पर पहुंची पुलिस ने 
अंतिम संस्कार रुकवाया और शव 
को कब्जे में लेकर पोस्टमॉर्टम के 
लिए दीन दयाल उपाध्याय अस्पताल 
भेजा। जांच में सामने आया कि 
युवती पिछले दो साल से अपने गांव 
के एक युवक के साथ रिश्ते में थी, 
जिसका परिवार विरोध कर रहा था।

गोदाम में धमाका, 4 
की मौत, 4 घायल

सूर्योदय
सुबह 6:12 बजे
सूर्यास्त
शाम 6:48 बजे

सिटीजन रिपोर्टर
अब आप भी बन सकते हैं समर 
एक्सप्रेस के सिटीजन रिर्पोटर। 
अपने इलाके की कोई भी 
समस्या, आयोजन, जानकारी 
या खबर हमें भेजें। आपके 
नाम के साथ प्रकाशित की 
जाएगी। अपनी खबर इस फोन 
नंबर 7986630191 या ईमेल  
infosummerexpress@
gmail.com पर भेजें।

विदेश नीति पर राहुल बनाम कांग्रेस की त्रिमूर्ति
आनंद, शशि और मनीश ने मोदी सरकार की कूटनीति को सराहापेज 1 एंकर स्टोरी

 एजेंसी  | नई दिल्ली

कागं्रेस पार्टी के भीतर विदेश नीति को 
लकेर मतभेद अब खलुकर सामने 
आन ेलग ेहैं। जहा ंएक ओर कागं्रेस 
नतेा राहलु गाधंी लगातार मोदी सरकार 
की विदेश नीति पर सवाल उठा रहे 
हैं। वहीं, दूसरी ओर उनकी ही पार्टी के 
वरिष्ठ और कूटनीतिक अनुभव रखने 
वाले नतेा सरकार की रणनीति की 
सराहना करत ेनजर आ रह ेहैं। इसस 
पार्टी के अदंर वैचारिक विभाजन की 
स्थिति स्पष्ट होती जा रही है। 
परू्व विदेश मतं्री आनदं शर्मा न ेहाल 
ही में दिए अपन े बयान में मोदी 
सरकार की कूटनीति को परिपक्व 
और सतंलुित बताया। उन्होंन ेकहा कि 
भारत न े मौजदूा अंतरराष्ट्रीय सकंट 
के दौरान जिस सतंलुन का परिचय 
दिया ह,ै वही असली कूटनीति ह।ै 
शर्मा के अनसुार, किसी एक पक्ष की 
ओर झकुाव दिखाना भारत जसेै देश 
के लिए नकुसानदायक हो सकता था, 

इसलिए सतंलुित रुख अपनाना जरूरी 
था। उन्होंने यह भी स्पष्ट किया कि 
भारत के सामने केवल कूटनीतिक 
ही नहीं, बल्कि मानवीय चनुौतियां 
भी हैं। खाड़ी दशेों में काम कर रहे 
लाखों भारतीयों की सरुक्षा सनुिश्चित 
करना सबस े बड़ी प्राथमिकता ह।ै 
ऐस ेमें सरकार द्वारा अपनाई गई नीति 
व्यावहारिक और जरूरी ह।ै उन्होंने 
भारतीय राजनयिकों की भी सराहना 
करत े हएु कहा कि व ेवशै्विक स्तर 
पर दशे का सम्मान बनाए रखत ेहएु 
नागरिकों की सरुक्षा में जटेु हैं।
यह पहली बार नहीं ह ै जब कागं्रेस 
के वरिष्ठ नतेाओं न े मोदी सरकार 
की विदेश नीति की तारीफ की हो। 
इसस ेपहल ेशशि थरूर और मनीश 
तिवारी भी इसी तरह के बयान द ेचकेु 

हैं। मनीश तिवारी न ेतो साफ तौर पर 
कहा था कि यह भारत का युद्ध नहीं है 
और सरकार न ेरणनीतिक स्वायत्तता 
का सही परिचय दिया ह।ै उन्होंने ऊर्जा 
सरुक्षा और विदेशों में बस ेभारतीयों 
के हितों को ध्यान में रखते हुए सरकार 
के कदमों को उचित ठहराया था। 
हालांकि, कांग्रेस के कुछ अन्य नतेा 
अब भी सरकार पर हमलावर बन ेहएु 
हैं। पवन खडे़ा और जयराम रमशे 
जसै े नेताओं ने भारत की वैश्विक 
भमूिका पर सवाल उठाए हैं और इसे 
कूटनीतिक विफलता तक करार दिया 
ह।ै लकेिन जब पार्टी के ही अनभुवी 
नतेा सरकार के पक्ष में खड़े दिखाई 
द े रह े हैं, तो इन आलोचनाओं की 
विश्वसनीयता पर भी सवाल उठने 
लग ेहैं।
ऐस े में विशेषज्ञों का यह मानना है 
कि पश्चिम एशिया में चल रहा युद्ध 
सकंट केवल एक क्षेत्रीय मदु्दा नहीं 
ह,ै बल्कि इसका असर वशै्विक 
अर्थव्यवस्था पर भी पड़ रहा ह।ै 

इसस ेकच्चे तेल और गसै की आपरू्ति 
प्रभावित होन े की आशंका के बीच 
भारत जसेै देश के लिए सतुंलित नीति 
अपनाना बेहद अनिवार्य हो जाता है। 
इसी सदंर्भ में कांग्रेस नतेा आनंद शर्मा 
ने इसे हाल के समय का बड़ा ऊर्जा 
सकंट बताया ह।ै
इसके साथ ही भारत सरकार ने अपने 
नागरिकों की सरुक्षा को प्राथमिकता 
देते हएु आवश्यक कदम उठाए हैं। 
जरूरत पड़ने पर जहाजों का रूट 
बदलना और लोगों की सरुक्षित वापसी 
सनुिश्चित करना इस बात का सकेंत 
ह ैकि सरकार केवल बयानबाजी नहीं, 
बल्कि जमीनी स्तर पर भी सक्रिय ह।ै
यह परूा घटनाक्रम कांग्रेस के भीतर 
गहराते मतभदेों को उजागर करता है। 
एक ओर राहलु गांधी की आक्रामक 
आलोचना ह,ै वहीं दूसरी ओर वरिष्ठ 
नेताओं का सतुंलित और व्यावहारिक 
दृष्टिकोण। आन ेवाल ेसमय में यह 
अंदरूनी टकराव पार्टी के लिए बड़ी 
चनुौती बन सकता ह।ै

<पुलिस ने ट्रक से 11,600 
पुराने मोबाइल बरामद किए 
<मदरबोर्ड्स को साइबर 
अपराधियों तक पहुंचाते थे

समर न्यूज़ | चंडीगढ़/मिर्जापुर

अगर आप भी पुराने या खराब 
मोबाइल फोन को बर्तनों के बदले 
दे देते हैं, तो यह खबर आपके लिए 
बेहद जरूरी है। उत्तर प्रदेश और 
बिहार पुलिस की संयुक्त कार्रवाई 
में एक ऐसे नेटवर्क का खुलासा 
हुआ है, जिसने साधारण कबाड़ 
के कारोबार के पीछे छिपे एक 
बड़े अंतरराष्ट्रीय साइबर रैकेट को 
बेनकाब कर दिया है।
ऐसे हुआ खुलासा:-मामला तब 

सामने आया जब मिर्जापुर के 
लालगंज में पुलिस ने एक ट्रक को 
रोका। जांच में ट्रक से 11,600 
से अधिक पुराने मोबाइल बरामद 
हुए, जिनकी कीमत करीब 1 
करोड़ रुपए आंकी गई। पूछताछ 
में गिरफ्तार आरोपियों ने बिहार के 
कटिहार निवासी इस्तार आलम का 
नाम लिया। इसके बाद बिहार STF 
और यूपी पुलिस की टीम ने संयुक्त 
कार्रवाई करते हुए उसे गिरफ्तार 
कर लिया। बाहर से एक सामान्य 
दुकानदार दिखने वाला इस्तार, 
असल में अंतरराष्ट्रीय साइबर 
गिरोह का अहम कड़ी निकला।
ऐसे काम करता था यह 
नेटवर्क:-इस गिरोह की 

कार्यप्रणाली बेहद संगठित और 
चालाकी भरी थी। फेरीवाले घर-घर 
जाकर बर्तन या प्लास्टिक सामान 
का लालच देते थे। बदले में पुराने 
या खराब स्मार्टफोन जुटाए जाते 
थे, हजारों फोन इकट्ठा कर ट्रकों 
के जरिए कटिहार भेजे जाते थे, 
वहां फोन तोड़कर उनका मदरबोर्ड 
अलग किया जाता था, मदरबोर्ड 
मोबाइल का सबसे अहम हिस्सा 
होता है, जिसमें यूज़र का डेटा 
सुरक्षित रहता है, चाहे फोन खराब 
ही क्यों न हो।
डेटा का खतरनाक इस्तेमाल:-
जांच में सामने आया कि इन 
मदरबोर्ड्स को चीन, बांग्लादेश 
और दक्षिण-पूर्व एशिया के साइबर 

अपराधियों तक पहुंचाया जाता था। 
ये अपराधी अत्याधुनिक तकनीक 
के जरिए पुराने और डिलीट किए 

गए डेटा को भी रिकवर कर लेते हैं।
इसके बाद इस डेटा का 
इस्तेमाल होता है:- बैंक खातों से 

ठगी, पहचान की चोरी, ऑनलाइन 
फ्रॉड, संभावित जासूसी गतिविधियों 
में।
देश के भीतर भी फैला जाल:-
यह नेटवर्क सिर्फ विदेशों तक 
सीमित नहीं था। भारत के कुख्यात 
साइबर ठगी केंद्र जामताड़ा और 
अन्य स्थानीय गिरोहों को भी ये 
मदरबोर्ड सप्लाई किए जाते थे। 
यानी एक साधारण मोबाइल पार्ट 
देश और विदेश के अपराधियों के 
लिए हथियार बन चुका था।
करोड़ों का खेल, मजदूर के 
खाते में लाखों:- जांच के दौरान 
एक चौंकाने वाला तथ्य सामने 
आया-गिरोह से जुड़े एक व्यक्ति, 
जो खुद को दिहाड़ी मजदूर बताता 

था, उसके खाते में दो साल में करीब 
45 लाख रुपए का लेन-देन मिला। 
इससे साफ है कि यह कारोबार सिर्फ 
कबाड़ नहीं, बल्कि करोड़ों का 
संगठित अवैध व्यापार था।
कैसे बचें इस साइबर जाल से:-
खुद को सुरक्षित रखने के लिए 
ये सावधानियां बेहद जरूरी हैं। 
अनजान फेरीवालों को कभी भी 
फोन न दें, फोन बेचने से पहले पूरी 
तरह फैक्ट्री रीसेट करें, खरीदार की 
पहचान (ID और पता) जरूर लें
फोन बेचते समय लिखित रसीद 
बनवाएं (IMEI नंबर सहित), 
अधिकृत ई-वेस्ट सेंटर या 
विश्वसनीय प्लेटफॉर्म का ही 
उपयोग करें।

राष्ट्रीय सुरक्षा से जुड़ा मामला:-
यह सिर्फ एक ठगी या चोरी का 
मामला नहीं है, बल्कि देश की 
सुरक्षा से जुड़ा गंभीर मुद्दा है। 
नागरिकों का डेटा विदेशों तक 
पहुंचना न केवल आर्थिक नुकसान, 
बल्कि सुरक्षा के लिहाज से भी बड़ा 
खतरा है। डिजिटल दौर में आपका 
पुराना मोबाइल भी एक संवेदनशील 
डिवाइस है। थोड़े से लालच में 
लिया गया गलत फैसला आपकी 
निजी जानकारी को अपराधियों तक 
पहुंचा सकता है। इसलिए अगली 
बार जब कोई बर्तनों के बदले फोन 
मांगे, तो सोच-समझकर ही निर्णय 
लें-क्योंकि यह सिर्फ सौदा नहीं, 
आपकी सुरक्षा का सवाल है।

पंजाब में नहीं लगेगा 
न्यूक्लियर पावर प्लांट 

नासिक में कार कुएं 
में गिरी, 9 की मौत 

केंद्र ने साफ किया

केरल में शशि थरूर के काफिले पर हमला, तीन हिरासत में, पुलिस जांच में जुटी
ओएनजीसी प्लेटफॉर्म पर आग

10 कर्मचारी घायल, हालात काबू में

फेरीवाले को पुराने फोन देकर बर्तन ना खरीदें, ‘मदरबोर्ड स्कैम’ से खुला साइबर जाल

मुंबई| मुंबई हाई ऑयलफील्ड में ओएनजीसी के SHP प्लेटफॉर्म पर 
शुक्रवार देर रात आग लग गई। इस हादसे में 10 कर्मचारी घायल हुए हैं, 
हालांकि सभी की हालत स्थिर बताई जा रही है। ओएनजीसी के अनुसार, 
आग देर रात 10 बजे लगी। घटना के तुरंत बाद इमरजेंसी रिस्पॉन्स सिस्टम 
सक्रिय किया गया और आग पर जल्द ही काबू पा लिया गया। कंपनी ने 
बताया कि सभी घायलों को मामूली चोटें आई हैं और उनका इलाज चल 
रहा है। आग बुझने के बाद प्लेटफॉर्म पर संचालन सामान्य कर दिया गया 
है। फिलहाल आग लगने के कारणों का पता नहीं चल पाया है और मामले 
की जांच जारी है।

 एजेंसी  | नई दिल्ली 

केंद्र सरकार ने स्पष्ट कर दिया है कि 
पंजाब में पटियाला सहित किसी भी 
स्थान पर फिलहाल न्यूक्लियर पावर 
प्लांट स्थापित करने की कोई योजना 
नहीं है। यह जानकारी राज्यसभा में 
सांसद सतनाम सिंह संधू के सवाल के 
जवाब में दी गई। प्रधानमंत्री कार्यालय 
में परमाणु ऊर्जा विभाग का कार्यभार 
संभाल रहे केंद्रीय राज्य मंत्री जितेंद्र 
सिंह ने कहा कि पटियाला में परमाणु 
संयंत्र लगाने को लेकर वर्तमान में कोई 
प्रस्ताव विचाराधीन नहीं है। उन्होंने 
साफ तौर पर कहा कि सरकार के पास 
इस समय इस तरह की कोई योजना 
नहीं है। मंत्री ने बताया कि वर्ष 2000 
के शुरुआती दौर में पटियाला के पातड़ा 
क्षेत्र को परमाणु पावर प्लांट के लिए 
उपयुक्त माना गया था, लेकिन 2007 
में उस समय की सरकार द्वारा कोई 
ठोस निर्णय न लिए जाने के कारण 
यह परियोजना आगे नहीं बढ़ सकी। 
केंद्र सरकार ने यह भी स्पष्ट किया कि 
फिलहाल पंजाब में किसी अन्य स्थान 
को परमाणु ऊर्जा परियोजना के लिए 
चिन्हित करने या उसका आकलन 
करने की कोई प्रक्रिया नहीं चल रही 
है। इससे यह साफ होता है कि वर्तमान 
समय में पंजाब देश की तत्काल 
परमाणु ऊर्जा विस्तार योजनाओं का 
हिस्सा नहीं है। केंद्र ने दोहराया कि 
भविष्य में यदि पंजाब में परमाणु पावर 
प्रोजेक्ट पर विचार किया जाता है, तो 
यह पूरी तरह राज्य सरकार के प्रस्तावों 
पर निर्भर करेगा।

 एजेंसी  | नासिक

महाराष्ट्र के नासिक जिले के दिंडोरी 
तालुका में देर रात एक भीषण सड़क 
दुर्घटना ने पूरे इलाके को सदमे में 
डाल दिया। एक मारुति XL6 कार 
अनियंत्रित होकर सड़क किनारे स्थित 
पानी से भरे कुएं में जा गिरी, जिसमें 
सवार नौ लोगों की मौत हो गई। इस 
हादसे में एक ही परिवार के नौ सदस्य 
शामिल थे। हादसा शुक्रवार रात करीब 
10 बजे डिंडोरी शहर के शिवाजी 
नगर इलाके में हुआ। पुलिस के 
अनुसार, पीड़ित लोग डिंडोरी तालुका 
के इंदौर गांव के दरगुडे परिवार के 
सदस्य थे। मृतकों की पहचान सुनील 
दत्तु दरगुडे (32), उनकी पत्नी 
रेशमा, आशा अनिल दरगुडे (32) 
और परिवार के छह बच्चों के रूप 
में हुई है; इन बच्चों में सात से 14 
साल की उम्र की पांच लड़कियां और 
11 साल का एक लड़का शामिल है। 
परिवार वाले एक सामाजिक कार्यक्रम 
में शामिल होकर घर लौट रहे थे। जो 
रात के अंधेरे में अचानक चालक 
का वाहन पर से नियंत्रण छूट गया 
और कार सीधे सड़क किनारे बने 
गहरे कुएं में गिर पड़ी। घटना की 
सूचना मिलते ही स्थानीय पुलिस, 
प्रशासन और एनडीआरएफ की टीमें 
मौके पर पहुंच गईं। देर रात तक चले 
बचाव अभियान में कड़ी मशक्कत 
के बाद कार और शवों को कुएं से 
बाहर निकाला गया। सभी शवों को 
पोस्टमार्टम के लिए भेज दिया गया। 
दिडोरी पुलिस ने मामले की विस्तृत 
जांच शुरू कर दी है। 

एजेंसी  | मलप्पुरम

केरल के मलप्पुरम जिले में शुक्रवार 
रात कांग्रेस के वरिष्ठ नेता और सांसद 
शशि थरूर के काफिले पर अज्ञात 
हमलावरों ने हमला कर दिया। यह 
घटना तब हुई, जब थरूर आगामी 
चुनावों के लिए पार्टी उम्मीदवार एपी 
अनिल कुमार के समर्थन में वंडूर क्षेत्र 
में प्रचार करने पहुंचे थे।  बताया गया 
कि बाइक पर सवार कुछ लोगों के 

एक समूह ने गाड़ी रोकी, बंदूकधारी 
(गनमैन) के साथ गाली-गलौज की 
और बाद में उसके साथ मारपीट 
भी की। इस संबंध में शिकायत खुद 
बंदूकधारी ने ही दर्ज कराई है। आरोप 
है कि लोगों के एक समूह ने शशि थरूर 
के काफिले का पीछा किया और उनकी 
कार पर हमला कर दिया। लोगों का 
यह समूह गाली-गलौज भी कर रहा 
था और थरूर पर हमला करने की 
कोशिश कर रहा था, तभी बंदूकधारी ने 

बीच-बचाव किया। पुलिस ने बताया 
कि मलप्पुरम के वंडूर में कांग्रेस सांसद 
शशि थरूर की कार रोकने वाले 
व्यक्ति को गिरफ्तार कर लिया गया 
है। गिरफ्तार युवक की पहचान उमर 
के रूप में हुई है, जो कालिकावु का 
रहने वाला है। दो अन्य लोगों को भी 
हिरासत में लिया गया है। पुलिस ने उन 
दो कारों को भी जब्त कर लिया है, 
जिनमें थरूर का काफिला रोकने वाला 
समूह सफर कर रहा था। पांच लोगों 

के खिलाफ मामला दर्ज किया गया है। 
यह घटना वंडूर के चेल्लीथोड में शाम 
करीब 7 बजे हुई। थरूर, एपी अनिल 
कुमार के लिए चुनाव प्रचार करने वंडूर 
आए थे। बंदूकधारी ने वंडूर पुलिस में 
शिकायत दर्ज कराते हुए आरोप लगाया 
कि एक कार में सवार कुछ लोगों के 
समूह ने उनकी गाड़ी रोकी और उनके 
साथ गाली-गलौज की। इसके बाद 
उस समूह ने थरूर की कार का पीछा 
किया और उसे रोक दिया। जब थरूर 

के साथ गाली-गलौज और मारपीट 
की गई, तो बंदूकधारी ने बीच-बचाव 
किया, जिसके बाद उसके साथ भी 
मारपीट की गई। अभी तक यह पुष्टि 
नहीं हो पाई है कि इस हमले के पीछे 
कोई स्पष्ट राजनीतिक रंजिश या कोई 
साजिश है या नहीं। पुलिस को संदेह 
है कि हमलावर जान-बूझकर माहौल 
खराब करने की कोशिश कर रहे थे। 
संदिग्धों से फिलहाल पूछताछ की जा 
रही है।

समर न्यूज़ | तेल अवीव/तेहरान

ईरान, इज़राइल और संयुक्त राज्य 
अमेरिका के बीच संघर्ष 36वें दिन 
में प्रवेश कर चुका है, तनाव तेजी 
से बढ़ रहा है और इसके कम होने 
के कोई आसार नहीं हैं। ईरान ने 
दावा किया है कि उसने दो अमेरिकी 
युद्धक विमानों को मार गिराया है 
एक उसके क्षेत्र में और दूसरा खाड़ी 
में। दो चालक दल के सदस्यों को 
बचा लिया गया है, लेकिन खोज 
अभियान जारी रहने और अब भी 
अधिक जानकारी उपलब्ध न होने 
के कारण स्थिति तनावपूर्ण बनी हुई 
है। इसी बीच, राजनयिक प्रयासों 
को भी झटका लगा है। ईरान ने 
अमेरिका के 48 घंटे के युद्धविराम 
प्रस्ताव को ठुकरा दिया है और शर्तों 
को अस्वीकार्य बताते हुए वार्ता 
से भी इनकार कर दिया है। इससे 
संकेत मिलता है कि शांति वार्ता की 
संभावनाएं फिलहाल धूमिल होती 
जा रही हैं। जमीनी स्तर पर स्थिति 
अस्थिर बनी हुई है। ईरानी हमलों 
से इज़राइल के कुछ हिस्सों में क्षति 
हुई है, जबकि इज़राइल ने लेबनान 
में महत्वपूर्ण बुनियादी ढांचे को 
निशाना बना नए हमले किए हैं। 

संघर्ष का प्रभाव खाड़ी क्षेत्र में भी 
महसूस किया जा रहा है, हवाई रक्षा 
गतिविधियों से गिरे मलबे के कारण 
हताहतों की खबरें आ रही हैं।
ईरान ने इस्फ़हान में अमेरिकी 
ड्रोन गिराया
ईरान की फ़ार्स समाचार एजेंसी के 
मुताबिक इस्लामिक रिवोल्यूशनरी 
गार्ड कोर ने इस्फ़हान प्रांत के ऊपर 
उन्नत हवाई रक्षा प्रणालियों का 
उपयोग करते हुए एक एमक्यू-1 
ड्रोन को मार गिराया। यह घटना 
ईरानी सेना द्वारा दो अमेरिकी युद्धक 
विमानों को मार गिराने के दावे के 
कुछ ही समय बाद घटी है।
इजरायल का तेहरान में ईरानी 
सैन्य ठिकानों पर हमला 
इजरायली सेना ने दावा किया कि 
शुक्रवार को उसकी वायुसेना ने 
तेहरान में कई ठिकानों को निशाना 
बनाया, जिनमें आईआरजीसी 
के वायु रक्षा केंद्र, बैलिस्टिक 
मिसाइल भंडारण स्थल और 
हथियार अनुसंधान केंद्र शामिल थे। 
उसने यह भी कहा कि अतिरिक्त 
हथियार उत्पादन और अनुसंधान 
एवं विकास केंद्रों पर भी हमले हुए। 
दावों के समर्थन में कोई और सबूत 
या विवरण प्रदान नहीं किया गया।

आसमान में बढ़ी चुनौती 
युद्ध शुरू होने के बाद यह पहला 
मौका है, जब अमेरिका ने स्वीकार 
किया है कि उसके विमान ईरानी 
हमले का शिकार हुए हैं। ईरान 
के ऊपर F-15E: एक अमेरिकी 
F-15E स्ट्राइक ईगल लड़ाकू 
विमान ईरानी हवाई क्षेत्र में मिशन 
के दौरान मार गिराया गया। विमान 

में सवार दो क्रू सदस्यों में से एक 
को सुरक्षित बचा लिया गया है, 
लेकिन दूसरा सदस्य लापता है। 
कुवैत के ऊपर A-10 वॉरथॉग 
एक अन्य घटना में कुवैत के 
ऊपर एक A-10 हमलावर विमान 
पर हमला हुआ, जिससे वह 
दुर्घटनाग्रस्त हो गया। हालांकि, 
इसका पायलट सुरक्षित बाहर 

निकलने में सफल रहा और उसे 
बचा लिया गया है। लापता F-15E 
क्रू सदस्य का पता लगाने के प्रयास 
खतरनाक साबित हुए हैं। तलाश 
और बचाव अभियान के लिए तैनात 
दो US ब्लैकहॉक हेलीकॉप्टरों पर 
भी ईरानी हमला हुआ, लेकिन वे 
ईरानी हवाई क्षेत्र से बाहर निकलने 
में सफल रहे।
ईरान ने लापता पायलट की 
तलाश शुरू की
ईरान के रिवोल्यूशनरी गार्ड कोर 
ने देश के दक्षिण-पश्चिमी हिस्से 
में लापता क्रू सदस्य की तलाश 
के लिए एक अभियान शुरू किया 
है। अधिकारियों ने एक कदम आगे 
बढ़ते हुए नागरिकों से पायलट 
के बारे में जानकारी देने या उसे 
पकड़ने की अपील की है। एक 
क्षेत्रीय अधिकारी ने यह भी वादा 
किया है कि जो कोई भी "दुश्मन 
सेना के सदस्यों" को पकड़ेगा या 
मारेगा, उसे 10 बिलियन ईरानी 
तोमान (लगभग 55 लाख रुपए) 
के इनाम दिया जाएगा। संसद के 
स्पीकर मोहम्मद बाकर गालिबाफ ने 
कहा कि युद्ध अब "सत्ता परिवर्तन" 
से हटकर अमेरिकी पायलटों की 
तलाश में बदल गया है।

हवा में अमेरिका को करारा झटका, ईरान 
ने 2 जेट और रेस्क्यू हेलिकॉप्टर गिराए

ईरान में अमेरिकी पायलट को पकड़ने पर ₹55 लाख का इनाम

ईरान द्वारा निशाना बनाए गए अमेरिकी सीएच-47 हेलीकॉप्टर की 
तस्वीरें कुवैत में ली गई हैं।

एजेंसी | तिरुवनंतपुरम

केरल विधानसभा चुनाव के मद्देनजर 
प्रधानमंत्री नरेंद्र मोदी ने कांग्रेस और 
वाम दलों पर तीखा हमला बोला है। 
उन्होंने कहा कि केंद्र सरकार जहां 
महिलाओं के सशक्तिकरण और देश 
के समग्र विकास के लिए लगातार 
काम कर रही है, वहीं विपक्ष केवल 
राजनीति करने में लगा हुआ है।
प्रधानमंत्री ने कहा कि उनकी सरकार 
की योजनाओं का सबसे अधिक 
लाभ महिलाओं को मिला है। उन्होंने 
घर-घर शौचालय निर्माण, जनधन 
खाते खोलने और महिलाओं के नाम 
पर घर देने जैसी पहलों का जिक्र 
करते हुए कहा कि इससे महिलाओं 
की आर्थिक और सामाजिक स्थिति 
मजबूत हुई है। उन्होंने बताया कि 
मुद्रा योजना और ‘लखपति दीदी’ 
जैसे अभियानों के जरिए बड़ी 
संख्या में महिलाओं को रोजगार और 

आत्मनिर्भर बनने का अवसर मिला 
है। महिला आरक्षण पर जोर देते 
हुए प्रधानमंत्री ने कहा कि सरकार 
ने लोकसभा और विधानसभा में 
महिलाओं के लिए 33 प्रतिशत 
आरक्षण सुनिश्चित करने की दिशा 
में महत्वपूर्ण कदम उठाया है। उन्होंने 
बताया कि 16 से 18 अप्रैल तक होने 
वाले संसद सत्र में ‘नारी शक्ति वंदन 
अधिनियम’ पर आगे चर्चा होगी और 
सभी दलों से इसे समर्थन देने की 
अपील की।
रोजगार के मुद्दे पर प्रधानमंत्री मोदी ने 

कहा कि केरल के सामने सबसे बड़ी 
चुनौती बेरोजगारी है, जिसके कारण 
राज्य के युवा बाहर जाने को मजबूर 
हो रहे हैं। उन्होंने कहा कि केरल को 
उद्योग, सेवा क्षेत्र और स्टार्टअप्स को 
बढ़ावा देने की जरूरत है। साथ ही 
उन्होंने आरोप लगाया कि भ्रष्टाचार 
और सांप्रदायिक राजनीति राज्य के 
विकास में बाधा बन रही है।
पश्चिम एशिया में जारी तनाव का 
जिक्र करते हुए प्रधानमंत्री ने कहा 
कि वहां रह रहे भारतीयों की सुरक्षा 
सरकार की प्राथमिकता है। उन्होंने 

कांग्रेस पर निशाना साधते हुए आरोप 
लगाया कि कुछ नेताओं के बयान 
भारतीयों की सुरक्षा को प्रभावित कर 
सकते हैं। उन्होंने कहा कि भारत के 
गल्फ देशों के साथ मजबूत संबंधों 
के कारण ही वहां भारतीय सुरक्षित हैं।
प्रधानमंत्री ने यह भी बताया कि गोवा, 
केरल और तमिलनाडु के कई मछुआरे 
ईरान और पश्चिम एशिया के अन्य 
क्षेत्रों में फंसे हुए हैं, जिन्हें सुरक्षित 
वापस लाने के प्रयास किए जा रहे हैं। 
अपने संबोधन में प्रधानमंत्री मोदी ने 
कांग्रेस और लेफ्ट के बीच चल रही 
बयानबाजी पर भी कटाक्ष किया और 
कहा कि दोनों एक-दूसरे को बीजेपी 
की ‘बी टीम’ बताते हैं, लेकिन 
असल में केरल में बीजेपी ही ‘ए 
टीम’ के रूप में उभर रही है। उन्होंने 
कहा कि चुनाव आते-जाते रहते हैं, 
लेकिन उनकी सरकार की प्राथमिकता 
हमेशा देश का विकास और नागरिकों 
की सुरक्षा रहेगी।

केरल चुनाव से पहले पीएम मोदी का कांग्रेस-लेफ्ट पर हमलाएजेंसी | बटाला

बटाला पुलिस ने बड़ी कार्रवाई करते 
हुए एक गंभीर आपराधिक वारदात 
को होने से पहले ही नाकाम कर 
दिया। पुलिस ने डेरा बाबा नानक में 
केमिस्ट से फिरौती मांगने के मामले 
में दो युवकों को गिरफ्तार किया है। 
उनके कब्जे से .32 बोर का पिस्टल 
और कारतूस बरामद किए गए हैं।
इस संबंध में जानकारी देते हुए डॉ. 
महताब सिंह ने बताया कि 28 मार्च 
को डेरा बाबा नानक क्षेत्र में एक 
केमिस्ट दुकान के मालिक को फिरौती 
के लिए कॉल आई थी। मामले को 
गंभीरता से लेते हुए पुलिस ने तुरंत 
जांच शुरू की और तकनीकी इनपुट 
के आधार पर आरोपियों तक पहुंचने 
में सफलता हासिल की।
एसएसपी के अनुसार, गिरफ्तार किए 
गए आरोपी विदेश में बैठे एक हैंडलर 
के संपर्क में थे। उसी के कहने पर 
केमिस्ट की दुकान पर फायरिंग की 

साजिश रची गई थी। आरोपियों को 
इसके बदले पैसे देने का लालच 
दिया गया था और वारदात को 
अंजाम देने के बाद उन्हें विदेश 
बुलाने का भी आश्वासन दिया 
गया था। पुलिस ने कार्रवाई करते 
हुए नॉइस निवासी पखोके टाहली 
साहिब (डेरा बाबा नानक) और 
राजविंदर सिंह उर्फ राजा निवासी 
तरसिक्का, हाल निवासी पंडोरी 

वड़ैच (अमृतसर) को गिरफ्तार 
किया। तलाशी के दौरान उनके पास 
से एक .32 बोर पिस्टल और जिंदा 
कारतूस बरामद किए गए। एसएसपी 
ने बताया कि पुलिस की मुस्तैदी के 
चलते एक बड़ी वारदात को समय 
रहते टाल दिया गया। फिलहाल, 
दोनों आरोपियों से गहन पूछताछ 
की जा रही है और मामले के अन्य 
पहलुओं की भी जांच जारी है।

फिरौती केस में 2 आरोपी गिरफ्तार, पिस्टल बरामद

समर न्यूज | चंडीगढ़

मुख्यमंत्री भगवंत मान के नेतृत्व 
वाली पंजाब सरकार ने ‘वन 
टाइम सेटलमेंट (ओटीएस) 

योजना 2025’ 
की अंतिम तिथि 
बढ़ाकर 31 मई 
2026 कर दी है। 
पहले यह तिथि 

31 मार्च तय थी। वित्त मंत्री हरपाल 
सिंह चीमा ने कहा कि यह विस्तार 
करदाताओं के लिए बकाया निपटाने 
का अंतिम अवसर है।
 उन्होंने बताया कि अब तक 9,151 
आवेदन प्राप्त हुए हैं और 134.21 
करोड़ रुपये का राजस्व जुटाया गया 
है, जबकि 446.17 करोड़ रुपये की 
राहत दी गई है। सरकार ने 8,000 
डिफॉल्टर संपत्तियों की पहचान भी 
कर ली है। चीमा ने चेतावनी दी 
कि तय समय तक योजना का लाभ 
न लेने वालों के खिलाफ सख्त 
कार्रवाई होगी और जरूरत पड़ने पर 
संपत्तियों की नीलामी की जाएगी। 
उन्होंने करदाताओं से अपील की 
कि वे इस अंतिम मौके का लाभ 
उठाएं।

समर न्यूज | मोगा

मोगा पलुिस न ेनशा तस्करी के खिलाफ 
विशषे अभियान चलात ेहुए तीन अलग-
अलग मामलों में चार आरोपियों को 
गिरफ्तार किया ह।ै पलुिस ने इनके कब्जे 
स े 12 ग्राम हरेोइन और 62 नशीली 
गोलिया ंबरामद की हैं। पहले मामल ेमें 
थाना बाघापरुाना पलुिस ने कालकेे इलाके 
में गश्त के दौरान मखुबिर की सचूना पर 
गोपाल सिहं उर्फ सोन ूऔर हपै्पी सिहं को 
गिरफ्तार किया। उनके पास से 6 ग्राम 
हरेोइन बरामद हईु। दसूर ेमामल ेमें थाना 
बधनी कला ं पलुिस ने लोपो इलाके में 
कार्रवाई करत ेहुए जगदीप सिहं उर्फ दीपा 
को पकड़ा, जिसके पास स े6 ग्राम हरेोइन 
और 32 नशीली गोलिया ं मिलीं। तीसरे 
मामल ेमें थाना निहाल सिहं वाला पलुिस 
न ेघोलिया खरु्द में प्रगट सिहं को गिरफ्तार 
कर 30 नशीली गोलिया ं बरामद कीं। 
पलुिस ने सभी आरोपियों के खिलाफ 
एनडीपीएस एक्ट के तहत केस दर्ज कर 
जाचं शरुू कर दी ह।ै

पंजाब में ओटीएस योजना 
की अंतिम तिथि बढ़ी, 31 
मई तक मौका 

मोगा में 4 नशा 
तस्कर गिरफ्तार

चुनाव महिला सशक्तीकरण, रोजगार और विदेश नीति पर विपक्ष को घेरा

केरल के पलक्कड़ जिले के कोंगड में 100 वर्षीय कुचम्मा ने चुनाव आयोग 
की होम वोटिंग सुविधा का लाभ उठाते हुए अपने घर से मतदान किया।

एजेंसी | वाराणसी

उत्तर प्रदेश सरकार के नौ वर्ष पूर्ण 
होने के अवसर पर शनिवार को 
वाराणसी में आयोजित स्कूल चलो 
अभियान के शुभारंभ कार्यक्रम में 
मुख्यमंत्री योगी आदित्यनाथने प्रदेश 
की शिक्षा व्यवस्था में आए बदलावों 
को रेखांकित किया।
शिवपुर स्थित कंपोजिट विद्यालय 
में आयोजित कार्यक्रम में उन्होंने 
कहा कि 2017 से पहले परिषदीय 
विद्यालय जर्जर हालत में थे और 
नामांकन लगातार घट रहा था, 
लेकिन सरकार के प्रयासों से आज 
इन स्कूलों में आधुनिक सुविधाएं 
उपलब्ध हैं और बच्चों की संख्या में 
उल्लेखनीय वृद्धि हुई है। मुख्यमंत्री 
ने बताया कि ऑपरेशन कायाकल्प 
के तहत 1.36 लाख विद्यालयों को 

शौचालय, पेयजल, 
फर्नीचर और स्वच्छ 
वातावरण जैसी 
बुनियादी सुविधाओं 
से सुसज्जित किया 

गया है। वहीं निपुण भारत अभियान 
और बाल वाटिका जैसी योजनाओं 
से बच्चों में पढ़ाई के प्रति रुचि बढ़ी 
है। उन्होंने कहा कि अब तक 60 
लाख से अधिक नए छात्रों का 
नामांकन हुआ है और ड्रॉपआउट दर 
में कमी आई है। सरकार डीबीटी के 
माध्यम से छात्रों को यूनिफॉर्म, जूते 
और अन्य सामग्री के लिए 1200 
रुपये दे रही है, जबकि मिड डे मील 
योजना से उपस्थिति में सुधार हुआ 
है। मुख्यमंत्री ने शिक्षकों से अपील 
की कि वे हर बच्चे को शिक्षा से 
जोड़ने के लिए अभियान को जन 
आंदोलन बनाएं।

100 साल की कुचम्मा ने 
घर बैठे किया मतदान

स्कूल चलो अभियान से शिक्षा 
में बदलाव: सीएम योगी

एजेंसी | न्यूजीलैंड/ लुधियाना

न्यूजीलैंड के ड्युनेडिन में लुधियाना 
के 27 वर्षीय युवक गुरजीत सिंह की 
बेरहमी से हत्या करने के मामले में 
आरोपी रजिंदर सिंह को अदालत ने 
उम्रकैद की सजा सुनाई है। कोर्ट ने 
आदेश दिया है कि रजिंदर को कम 
से कम 17.5 साल जेल में रहना 
होगा और इस दौरान उसे पैरोल नहीं 
दी जाएगी। साथ ही उसे पीड़ित के 
परिवार को 8,000 डॉलर से अधिक 
मुआवजा देने के निर्देश भी दिए गए 
हैं। यह घटना 29 जनवरी 2024 
की है, जब रजिंदर सिंह ने देर रात 
गुरजीत के घर में घुसकर चाकू से 
46 वार किए थे। हमले की गंभीरता 
इतनी अधिक थी कि गुरजीत का 
गला लगभग अलग हो गया था। 
पुलिस जांच में सामने आया कि 
हत्या के पीछे निजी रंजिश और 

रिश्तों से जुड़ा विवाद था। 
कोर्ट में सुनवाई के दौरान सीसीटीवी 
फुटेज और डीएनए सबूत इस 
मामले में अहम साबित हुए। गुरजीत 
के नाखूनों और कपड़ों पर मिले 
डीएनए ने आरोपी को सीधे तौर पर 
घटना से जोड़ा। आरोपी ने बचाव 
में आत्मरक्षा का दावा किया, लेकिन 
सबूतों ने इसे झूठा साबित कर दिया।
फैसले के बाद गुरजीत के पिता 
निशान सिंह ने कहा कि उन्हें 
आखिरकार न्याय मिल गया है, 
हालांकि परिवार के लिए यह समय 
बेहद कठिन रहा है।

न्यूजीलैंड में लुधियाना के युवक 
की हत्या के दोषी को उम्रकैद

समर न्यूज | अमृतसर

उत्तर प्रदेश के कृषि मंत्री बलदेव 
सिंह औलख ने आज अपने परिवार 
सहित श्री हरमंदिर साहिब में माथा 
टेककर श्रद्धा प्रकट की। दर्शन के 
बाद वे शिरोमणि गुरुद्वारा प्रबंधक 
कमेटी के कार्यालय पहुंचे, जहां उन्हें 
एसजीपीसी के अध्यक्ष हरजिंदर सिंह 
धामी द्वारा सम्मानित किया गया।
इस अवसर पर हरजिंदर सिंह धामी 
ने कहा कि बलदेव सिंह औलख 

गुरु घर के प्रति गहरी आस्था और 
सम्मान रखते हैं। उन्होंने बताया कि 
श्री गुरु तेग बहादुर साहिब जी की 
350वीं शहीदी शताब्दी को समर्पित 
असम के गुरुद्वारा दोबड़ी साहिब से 
निकले नगर कीर्तन के उत्तर प्रदेश 
पहुंचने पर औलख के नेतृत्व में 
सरकार ने भव्य स्वागत किया था। 
धामी ने कहा कि नगर कीर्तन के 
दौरान औलख और उनके परिवार ने 
पूरे समर्पण के साथ सेवा निभाई, जो 
सराहनीय है। धामी ने भविष्य में भी 

इसी तरह सहयोग की उम्मीद जताई। 
वहीं बलदेव सिंह औलख ने 
एसजीपीसी द्वारा दिए गए सम्मान 
के लिए आभार व्यक्त किया। 
उन्होंने कहा कि श्री हरिमंदिर साहिब 
पूरी मानवता के लिए आस्था का 
केंद्र है और यहां आकर वे स्वयं 
को सौभाग्यशाली महसूस करते 
हैं। इस मौके पर एसजीपीसी के 
कई पदाधिकारी और बलदेव सिंह 
औलख के परिवार के सदस्य भी 
उपस्थित रहे।

समर न्यूज | चंडीगढ़

पंजाब की मुख्य चुनाव अधिकारी 
अनिंदिता मित्रा ने बताया कि 
मतदाता सूची के विशेष पुनरीक्षण 
(एसआईआर) के लिए राज्य पूरी 
तरह तैयार है। उन्होंने कहा कि 
चुनाव आयोग द्वारा शेड्यूल जारी 
होने से पहले सभी प्रारंभिक तैयारियां 
समयबद्ध और व्यवस्थित तरीके से 
पूरी की जा रही हैं।
उन्होंने जानकारी दी कि राज्य भर 
में प्री-एसआईआर मैपिंग अभियान 
चलाया गया, जिसमें 4 अप्रैल 
सुबह 8 बजे तक 74.27 प्रतिशत 
मतदाताओं की मैपिंग पूरी हो चुकी 
है। कुल 2.14 करोड़ मतदाताओं में 
से लगभग 1.59 करोड़ मतदाताओं 
को रिकॉर्ड से जोड़ा जा चुका है।
जिला स्तर पर तरनतारन, मोगा, 

श्री मुक्तसर साहिब और मानसा 
में सबसे अधिक प्रगति दर्ज की गई 
है, जबकि लुधियाना, अमृतसर, 
जालंधर और पटियाला में भी 
अच्छा काम हुआ है। मुख्य चुनाव 
अधिकारी ने बताया कि मतदाता 
2003 की मतदाता सूची को चुनाव 
आयोग के पोर्टल पर देखकर अपने 
विवरण सत्यापित कर सकते हैं। 
अगर नाम नहीं मिलता, तो परिवार 
के अन्य सदस्यों के जरिए भी 
विवरण लिंक किया जा सकता 

है। उन्होंने कहा कि एसआईआर 
के दौरान बूथ लेवल अधिकारी 
(बीएलओ) घर-घर जाकर गणना 
करेंगे और सभी मतदाताओं को 
आवश्यक फॉर्म भरने होंगे। उन्होंने 
यह भी बताया कि 8000 से अधिक 
बूथ लेवल एजेंट तैनात किए गए हैं 
और नागरिकों की सुविधा के लिए 
1950 हेल्पलाइन नंबर शुरू किया 
गया है। मित्रा ने अपील की कि 
सभी मतदाता इस प्रक्रिया में सक्रिय 
सहयोग दें, ताकि मतदाता सूचियां 
सटीक और पारदर्शी बनाई जा 
सकें। चुनाव आयोग की प्रतिबद्धता 
को दोहराते हुए सुश्री मित्रा ने कहा 
कि एसआईआर का उद्देश्य सटीक, 
समावेशी और त्रुटिरहित मतदाता 
सूची तैयार करना है, जो एक 
मजबूत लोकतांत्रिक व्यवस्था की 
नींव होती है।

यूपी के कृषि मंत्री बलदेव सिंह औलख ने 
हरमंदिर साहिब में मत्था टेका

पंजाब SIR के लिए तैयार: CEO अनिंदिता 

एजेंसी | बरनाला

बरनाला जिले के गांव रूडेके कलां 
में घरेलू विवाद को लेकर पिछले 24 
घंटे से हाई वोल्टेज ड्रामा जारी है। 
शुक्रवार शाम को गुरजीत कौर नाम 
की एक महिला अपनी 18 वर्षीय 
बेटी के साथ गांव की पानी की टंकी 
पर चढ़ गई। महिला अपने साथ 
पेट्रोल से भरी बोतल भी लेकर गई है 
और इंसाफ न मिलने पर आत्मदाह 
की धमकी दे रही है।
जानकारी के अनुसार, गुरजीत कौर ने 
अपने पति नारायण सिंह पर प्रताड़ना 
और मारपीट के गंभीर आरोप लगाए 
हैं। महिला का कहना है कि वह लंबे 
समय से घरेलू हिंसा और संपत्ति 
विवाद से परेशान है। उसने आरोप 
लगाया कि उसके पति और रिश्तेदार 
उसे घर से निकालने की कोशिश 
कर रहे हैं। वह मजदूरी कर अपने 
बच्चों का पालन-पोषण कर रही है, 

लेकिन उसे लगातार प्रताड़ित किया 
जा रहा है।
महिला ने बताया कि उसने इस 
मामले की शिकायत पुलिस से भी 
की थी, लेकिन उसे कहीं से न्याय 
नहीं मिला। इसी कारण मजबूर होकर 
उसने यह कदम उठाया। गुरजीत 
कौर ने चेतावनी दी है कि अगर उसे 
इंसाफ नहीं मिला, तो वह आत्मदाह 
कर लेगी और इसकी जिम्मेदारी 
उसके पति व रिश्तेदारों की होगी।
घटना की सूचना मिलते ही गांव में 
बड़ी संख्या में लोग एकत्र हो गए। 
पुलिस भी मौके पर पहुंच गई है और 

महिला को समझाने की कोशिश कर 
रही है। बावजूद इसके, तेज बारिश 
के बावजूद महिला और उसकी 
बेटी ने पूरी रात टंकी पर ही बिताई। 
इलाके में अभी भी तनाव का माहौल 
बना हुआ है।
इस बीच, गुरजीत कौर ने बठिंडा 
जिले के दशमेश तरना दल के चीफ 
जत्थेदार बाबा बल्लम सिंह तलवंडी 
को भी सूचना दी, जिसके बाद वह 
अपने समर्थकों के साथ मौके पर 
पहुंचे। बाबा बल्लम सिंह ने कहा कि 
किसी भी गुरसिख परिवार के साथ 
धक्केशाही बर्दाश्त नहीं की जाएगी। 

उन्होंने मामले की निष्पक्ष जांच और 
पीड़ित परिवार को न्याय देने की मांग 
की।
दूसरी ओर, महिला के पति नारायण 
सिंह ने अपने ऊपर लगे आरोपों को 
खारिज किया है। उसने कहा कि 
उसकी पहले दो शादियां हो चुकी हैं, 
लेकिन उससे कोई संतान नहीं हुई 
थी। गुरजीत कौर से शादी के बाद 
उसके दो बच्चे हैं, लेकिन पत्नी उसे 
बच्चों से मिलने नहीं देती।
इस मामले में गुरजीत कौर की मां 
परमजीत कौर ने भी दामाद और 
उसके परिवार के साथ-साथ पुलिस 
प्रशासन पर गंभीर आरोप लगाए हैं।
वहीं, थाना रूडेके कलां के 
एसएचओ बलविंदर सिंह ने बताया 
कि यह पति-पत्नी के बीच घरेलू 
विवाद का मामला है। पुलिस दोनों 
पक्षों से बातचीत कर रही है और 
महिला को सुरक्षित नीचे उतारने के 
प्रयास जारी हैं।

महिला बेटी संग पानी की टंकी पर चढ़ी, आत्मदाह की धमकी

समर न्यूज | नई दिल्ली

केंद्रीय शिक्षा मंत्रालय ने नेशनल 
काउंसिल ऑफ एजुकेशनल रिसर्च 
एंड ट्रेनिंग (एनसीईआरटी) को 
‘डीम्ड यूनिवर्सिटी’ का दर्जा प्रदान 
किया है। यह घोषणा यूनिवर्सिटी 
ग्रांट्स कमीशन की सलाह के बाद 
30 जनवरी को की गई। इसके साथ 
ही एनसीईआरटी के पांच रीजनल 
इंस्टीट्यूट ऑफ एजुकेशन और 
भोपाल स्थित पंडित सुंदरलाल शर्मा 
सेंट्रल इंस्टीट्यूट ऑफ वोकेशनल 
एजुकेशन को भी डीम्ड यूनिवर्सिटी 
का दर्जा मिल गया है। 
इन संस्थानों में शामिल हैं – रीजनल 
इंस्टीट्यूट ऑफ एजुकेशन, अजमेर 
(राजस्थान), भोपाल (मध्य 
प्रदेश), भुवनेश्वर (ओडिशा), 
मानसगंगोत्री, मैसूर (कर्नाटक), 
नॉर्थ ईस्ट रीजनल इंस्टीट्यूट ऑफ 
एजुकेशन, शिलांग (मेघालय), 
और पंडित सुंदरलाल शर्मा सेंट्रल 
इंस्टीट्यूट ऑफ वोकेशनल 
एजुकेशन, भोपाल (मध्य प्रदेश)। 
डीम्ड यूनिवर्सिटी बनने के बाद 
NCERT अब सिर्फ स्कूल 
पाठ्यक्रम तैयार करने तक सीमित 

नहीं रहेगा। यह अपने नए अकादमिक 
प्रोग्राम्स के तहत डॉक्टरेट और 
अन्य नई डिग्री कोर्स भी शुरू कर 
सकता है। इसके अलावा, अब 
एनसीईआरटी स्वयं अपना एडमिशन 
प्रोसेस, सिलेबस तय कर सकेगा, 
परीक्षा आयोजित करवा सकेगा और 
छात्रों को डिग्री भी प्रदान कर सकेगा। 
1961 में स्थापित एनसीईआरटी 
भारतीय स्कूल शिक्षा का सर्वोच्च 
शैक्षणिक निकाय रहा है। इसके मुख्य 
कार्यों में नेशनल करिकुलम फ्रेमवर्क 
तैयार करना, क्लास 1 से 12 तक के 
छात्रों के लिए क्वालिटी टेक्स्टबुक्स 
तैयार करना, शिक्षकों को प्रशिक्षित 
करना, स्कूल शिक्षा से जुड़ी रिसर्च 
को बढ़ावा देना और ई-लर्निंग 
प्लेटफॉर्म्स के लिए ऑनलाइन 
संसाधन तैयार करना शामिल हैं। 
UGC के पोर्टल पर एनसीईआरटी ने 
ऑनलाइन आवेदन किया था, जिसे 
UGC एक्ट 1956 की धारा 3 के 
तहत विशेष केटेगरी के तहत मंजूरी 
दी गई। इस कदम से NCERT की 
अकादमिक क्षमता और विस्तार को 
बढ़ावा मिलेगा और यह भारत में 
उच्च शिक्षा के क्षेत्र में अपनी भूमिका 
और सशक्त बनाएगा।

केंद्रीय शिक्षा मंत्रालय ने NCERT 
को दिया ‘डीम्ड यूनिवर्सिटी’ का दर्जा

समर न्यूज | जालंधर 

जालंधर के रायपुर रसूलपुर गांव 
में हुए ग्रेनेड हमले के मामले में 
राष्ट्रीय जांच एजेंसी राष्ट्रीय जाँच 
एजेंसी की चार्जशीट ने एक बड़े 
आपराधिक-आतंकी नेटवर्क 
का खुलासा किया है। एजेंसी के 
मुताबिक यह घटना कोई अलग-
थलग वारदात नहीं थी, बल्कि 
इसके पीछे सीमा पार से संचालित 
एक संगठित तंत्र सक्रिय था।
चार्जशीट के अनुसार, हमले की 
साजिश विदेश में बैठे आकाओं 
ने रची, जबकि इसे अंजाम देने 
के लिए पंजाब में मजबूत लोकल 
सपोर्ट सिस्टम तैयार किया गया। 
जांच में सामने आया कि आरोपियों 
ने आधुनिक तकनीक और गुप्त 
संचार माध्यमों का इस्तेमाल 
किया, जिससे जांच एजेंसियों के 
लिए साजिशकर्ताओं तक पहुंचना 
चुनौतीपूर्ण रहा।
एजेंसी ने बताया कि इस नेटवर्क ने 
पंजाब में अपने पैर जमाने के लिए 
स्थानीय युवाओं को जोड़ा। उन्हें 

हथियारों की सप्लाई, लॉजिस्टिक 
सपोर्ट और ठिकाने उपलब्ध कराने 
जैसे काम सौंपे गए थे। हमले से 
पहले इलाके की रेकी की गई थी 
और हर आरोपी को अलग-अलग 
जिम्मेदारी दी गई थी, जिससे पूरी 
साजिश सुनियोजित तरीके से 
अंजाम दी गई।
मामले की शुरुआती जांच पंजाब 
पुलिस ने की थी, लेकिन गंभीरता 
को देखते हुए इसे एनआईए को 
सौंप दिया गया। इसके बाद एजेंसी 
ने तकनीकी और मानव खुफिया 
दोनों स्तरों पर जांच करते हुए पूरे 
नेटवर्क की कड़ियों को जोड़ा।
सुरक्षा एजेंसियों का मानना है 
कि इस तरह की घटनाएं केवल 
कानून-व्यवस्था तक सीमित नहीं 
हैं, बल्कि देश की आंतरिक सुरक्षा 
से भी जुड़ी हैं। फिलहाल फरार 
आरोपियों की तलाश जारी है और 
एजेंसियां इस नेटवर्क से जुड़े अन्य 
कनेक्शनों की भी जांच कर रही 
हैं। आने वाले समय में और बड़े 
खुलासे होने की संभावना जताई 
जा रही है।

जालंधर ग्रेनेड हमले में बड़ा 
खुलासा NIA चार्जशीट से 
अंतरराष्ट्रीय नेटवर्क उजागर 

घरेलू कलह और संपत्ति विवाद का मामला, पुलिस से इंसाफ न मिलने का आरोप

घर-घर जाकर होगी गणना, 74% से अधिक मतदाताओं की मैपिंग पूरी 

विदेशी हैंडलर के इशारे पर केमिस्ट की दुकान पर फायरिंग की

आरोपी रजिंदर सिंह

चंडीगढ़ ग्रेनेड हमले में 5 पकड़े  
ISI से लिंक: डीआईजी गौरव

शगुन कश्यप | चंडीगढ़
समर न्यूज

चंडीगढ़ पुलिस और पंजाब 
पुलिस की काउटंर इंटलेिजेंस विंग 
ने संयुक्त ऑपरेशन में सेक्टर-
37 स्थित बीजेपी कार्यालय पर 
हुए ग्रेनेड हमले के मामले को 
सुलझाने का दावा किया है। इस 
कार्रवाई में पांच आरोपियों को 
गिरफ्तार किया गया है, जबकि 
एक जिंदा हैंड ग्रेनेड और अन्य 
हथियार भी बरामद किए गए हैं।
गिरफ्तार आरोपियों की पहचान 
बलविंदर लाल उर्फ शैमी, 
जसवीर सिंह उर्फ जस्सी, 
चरणजीत सिंह उर्फ चन्नी, 
रुबल चौहान और मनदीप उर्फ 
अभिजोत शर्मा क ेरूप में हुई है। 
वहीं, इस हमले में शामिल दो 
मुख्य आरोपी गुरतेज सिंह और 
अमनप्रीत सिंह फिलहाल फरार 
हैं। पुलिस टीमें उनकी गिरफ्तारी 
के लिए लगातार छापेमारी कर रही 

हैं। प्रारंभिक जांच में सामने आया 
है कि यह पूरा मॉड्यूल पाकिस्तान 
की खुफिया एजेंसी आईएसआई 
के समर्थन से संचालित हो 
रहा था। इसके विदेशी हैंडलर 
पुर्तगाल और जर्मनी में बैठे हुए 
थे, जो आरोपियों को निर्देश दे 
रहे थे। पुलिस के अनुसार यह 
एक संगठित नेटवर्क था, जिसमें 
कई स्तरों पर काम करने वाले 
सदस्य शामिल थे। जांच में यह 
भी खुलासा हुआ है कि आरोपियों 
ने हथियारों और ग्रेनेड की खेप 
को विभिन्न माध्यमों से आगे 

बढ़ाया और अंततः हमलावरों 
तक पहुंचाया। पुर्तगाल में बैठे 
हैंडलर बलजोत सिंह उर्फ जोत 
के निर्देश पर इस पूरी साजिश को 
अंजाम दिया गया। संयुक्त टीमों 
ने जांच के दौरान एक जिंदा हैंड 
ग्रेनेड और .30 बोर क े15 जिंदा 
कारतूस बरामद किए हैं। पुलिस 
अब पूरे नेटवर्क, सप्लाई चेन 
और अन्य जुड़े लोगों की पहचान 
करने में जुटी है। फिलहाल मामले 
की गहन जांच जारी है और फरार 
आरोपियों को पकड़ने के लिए 
अभियान तेज कर दिया गया है।

 पुर्तगाल से संचालित विदेशी हैंडलर, एक जिंदा ग्रेनेड और कारतूस बरामद 



नई दिल्ली | अब आम लोगों के 
लिए कानूनी सलाह लेना पहले से 
कहीं ज्यादा आसान हो गया है। 
केंद्र सरकार की ‘न्याय सेतु’ सेवा 
के जरिए लोग अब घर बैठे ही 
व्हाट्सऐप पर मुफ्त कानूनी जानकारी 
और सहायता प्राप्त कर सकते हैं।
इस सेवा का उपयोग करना बेहद 
आसान है। उपयोगकर्ता को केवल 
एक निर्धारित नंबर पर “नमस्ते” 
या “हैलो” लिखकर संदेश भेजना 
होता है। इसके बाद एक स्वचालित 
प्रणाली सक्रिय हो जाती है और आगे 
के विकल्प दिखाती है, जिनके जरिए 
व्यक्ति अपनी जरूरत के अनुसार 
जानकारी प्राप्त कर सकता है। न्याय 
सेतु सेवा का लाभ उठाने के लिए 
इस नंबर पर संदेश भेजा जा सकता 
है: 7217711814
इस प्लेटफॉर्म पर उपयोगकर्ताओं 
को कानूनी सलाह: विशेषज्ञों से 
मार्गदर्शन, कानूनी जानकारी: कानून 
और प्रक्रियाओं से जुड़े सामान्य 
सवालों के जवाब, और कानूनी 
सहायता: केस या अन्य कानूनी 
प्रक्रियाओं में मदद मिलेगी।

एजेंसी | नई दिल्ली

अमित शाह ने लोकसभा में दावा 
किया कि देश में नक्सलवाद लगभग 
समाप्त हो चुका है और 31 मार्च 
2026 तक इसे खत्म करने का 
लक्ष्य हासिल कर लिया गया है। 
उन्होंने कहा कि अब बस्तर जैसे 
इलाकों में विकास के काम तेज हुए 
हैं और हालात पहले से बेहतर हुए 
हैं।
{सरकार का दावा: बड़ी 
सफलता
गृह मंत्री के मुताबिक पिछले दो 
वर्षों में नक्सल प्रभावित इलाकों 
में सुरक्षाबलों की कार्रवाई तेज 
हुई है। बड़ी संख्या में नक्सली 
मारे गए, गिरफ्तार हुए और हजारों 
ने आत्मसमर्पण किया। कई बड़े 
नेताओं के निष्क्रिय होने से संगठन 
की ताकत कमजोर पड़ी है। सरकार 
का कहना है कि अब अधिकांश क्षेत्र 
प्रशासन के नियंत्रण में आ चुके हैं।
{विपक्ष ने उठाए सवाल
वहीं, भूपेश बघेल ने इस दावे पर 
सवाल उठाते हुए कहा कि सरकार 
लोगों को गुमराह कर रही है और इस 
मुद्दे पर खुली बहस होनी चाहिए। 

महुआ मोइत्रा ने भी पूछा कि यदि 
नक्सलवाद खत्म हो गया है, तो 
बस्तर में अब भी भारी संख्या में 
सुरक्षा बल क्यों तैनात हैं।
{जमीनी बदलाव जरूर, लेकिन 
चुनौती बाकी
पिछले वर्षों में सुरक्षा ढांचे को 
मजबूत किया गया है, नए कैंप 
स्थापित हुए हैं और तकनीक का 
इस्तेमाल बढ़ा है। इससे नक्सल 
गतिविधियों में कमी आई है। 
हालांकि विशेषज्ञ मानते हैं कि यह 
पूरी तरह खत्म नहीं हुआ, बल्कि 
इसका प्रभाव सीमित क्षेत्रों तक 
सिमट गया है।

{पुनर्वास और भरोसे की चुनौती
आत्मसमर्पण कर चुके लोगों के 
पुनर्वास, स्थानीय समुदायों का 
भरोसा जीतने और विकास के 
संतुलन जैसी चुनौतियां अब सामने 
हैं। आदिवासी इलाकों में जमीन और 
संसाधनों को लेकर चिंताएं भी बनी 
हुई हैं। सरकार के दावे के मुताबिक 
नक्सलवाद कमजोर जरूर पड़ा 
है, लेकिन पूरी तरह खत्म होने की 
तस्वीर अभी साफ नहीं है। आने 
वाले समय में यह देखना अहम होगा 
कि सुरक्षा के साथ-साथ विकास 
और विश्वास कैसे कायम किया 
जाता है।

अमित शाह के दावे पर सियासी बहस, जमीनी हकीकत क्या कहती है
नक्सलवाद खत्म होने के करीब

एजेंसी | सूरत

सूरत के अंतरिक्ष क्षेत्र में एक नया 
और दिलचस्प नाम तेजी से उभर 
रहा है। सूरत से शुरू हुई एक निजी 
कंपनी भारत स्पेस व्हीकल अब देश 
के अंतरिक्ष क्षेत्र में अपनी मजबूत 
मौजूदगी दर्ज कराने की दिशा में 
काम कर रही है। मौजूद जानकारी के 
अनुसार, साल 2024 में स्थापित इस 
कंपनी की खास बात यह है कि इसके 
संस्थापक दल में भारतीय अंतरिक्ष 
अनुसंधान संगठन के अनुभवी 
वैज्ञानिक शामिल रहे हैं, जिनके पास 
दशकों का अनुभव रहा है। बता दें 
कि कंपनी अगस्थ्य-1 नाम का एक 
दो चरणों वाला रॉकेट विकसित कर 
रही है, जिसे छोटे उपग्रहों को अंतरिक्ष 
में भेजने के लिए तैयार किया जा रहा 
है। यह रॉकेट तरल ईंधन तकनीक 
पर आधारित है, जो इसे देश के 
अन्य छोटे रॉकेटों से अलग बनाती 
है। गौरतलब है कि तरल ईंधन वाले 
रॉकेट को प्रक्षेपण से पहले पूरी तरह 

जांचा जा सकता है, जिससे जोखिम 
कम होता है और सफलता की 
संभावना बढ़ती है।
मौजूद जानकारी के अनुसार, यह 

रॉकेट करीब 28 मीटर ऊंचा होगा 
और लगभग 500 किलोग्राम तक 
के उपग्रह को ध्रुवीय कक्षा में भेजने 
में सक्षम होगा। वहीं कम झुकाव 

वाली निचली कक्षा में यह 800 
किलोग्राम तक का भार ले जा सकता 
है। विशेषज्ञों का मानना है कि छोटे 
उपग्रहों की बढ़ती मांग को देखते हुए 

यह परियोजना भारत के लिए काफी 
अहम साबित हो सकती है।
कंपनी के नेतृत्व की बात करें तो इसमें 
ऐसे वैज्ञानिक शामिल हैं जिन्होंने पहले 

देश के महत्वपूर्ण अंतरिक्ष अभियानों 
में योगदान दिया है। बता दें कि इस 
टीम में तरल प्रणोदन प्रणाली और 
प्रक्षेपण यान तकनीक के अनुभवी 
लोग शामिल हैं, जिन्होंने पहले भी 
बड़े स्तर की परियोजनाओं को सफल 
बनाया है। इसके साथ ही गुजरात 
के गिर सोमनाथ जिले के कोडिनार 
इलाके में एक नए प्रक्षेपण केंद्र का 
प्रस्ताव भी सामने आया है। गौरतलब 
है कि अगर यह योजना आगे बढ़ती 
है तो भारत को पश्चिमी तट पर एक 
नया प्रक्षेपण विकल्प मिल सकता 
है। इससे अंतरिक्ष मिशनों की क्षमता 
और बढ़ेगी। मौजूद जानकारी के 
अनुसार, नई अंतरिक्ष नीति 2023 
के बाद निजी कंपनियों के लिए इस 
क्षेत्र में अवसर काफी बढ़े हैं और 
अब कई स्टार्टअप भी इस दिशा में 
काम कर रहे हैं। ऐसे में यह पहल 
भारत को वैश्विक अंतरिक्ष बाजार में 
और मजबूत बना सकती है और कम 
लागत में उपग्रह प्रक्षेपण की दिशा में 
नई राह खोल सकती है।

इसरो दिग्गजों ने संभाली कमान, सूरत में बन रहा पहला प्राइवेट लिक्विड रॉकेट
यह रॉकेट तरल ईंधन तकनीक पर आधारित हैपेज 3 एंकर स्टोरी 

धार्मिक पहचान के साथ विकास ही 
फतेहगढ़ साहिब की असली ताकत

राजा रवि वर्मा की ‘यशोदा-कृष्ण’ पेंटिंग 167 
करोड़ में बिकी, भारतीय कला इतिहास में रिकॉर्ड

भीड़भाड़ और बुनियादी सुविधाओं की भारी कमी उजागर

पायल मोहिंद्रा | लुधियाना
समर न्यूज

पंजाब के फतेहगढ़ साहिब से 
सांसद अमर सिंह अपने क्षेत्र में 
विकास कार्यों, धार्मिक विरासत और 
जनसेवा को लेकर लगातार सक्रिय 
भूमिका निभा रहे हैं। वे आम जनता 
की समस्याओं को सुनने और उनके 
समाधान के लिए नियमित रूप से 
बैठकों और जनसंपर्क कार्यक्रमों का 
आयोजन करते हैं। उनका मानना 
है कि क्षेत्र का समग्र विकास तभी 
संभव है जब शिक्षा, स्वास्थ्य, 
सड़क और बुनियादी ढांचे को 
प्राथमिकता दी जाए।
सांसद अमर सिंह ने अपने विचार 
साझा करते हुए कहा कि फतेहगढ़ 
साहिब का नाम आते ही एक धार्मिक 
और ऐतिहासिक माहौल स्वतः ही 
बन जाता है। वर्ष 2019 में सांसद 
बनने के बाद उन्होंने संसद में अपनी 
पहली स्पीच छोटे साहिबजादों की 
शहादत पर देने का संकल्प लिया 
था। उन्होंने कहा कि इतनी कम आयु 
में दी गई शहादत आज भी समाज 
के लिए एक प्रेरणा और मिसाल है।
उन्होंने आगे कहा कि 15 से 31 
दिसंबर तक फतेहगढ़ साहिब में 
होने वाला आयोजन ‘जोड़ मेला’ 
नहीं बल्कि ‘जोड़ मेल’ है, जो वर्ष 
1705 की ऐतिहासिक घटना से जुड़ा 
हुआ है। इस दौरान करोड़ों की संख्या 

में संगत श्रद्धा के साथ पहुंचती है। 
नगर कीर्तन के दिन गुरुद्वारा ज्योति 
सरूप साहिब में अंतिम संस्कार 
से जुड़ी रस्में निभाई जाती हैं, 
जहां लाखों श्रद्धालु एकत्र होते हैं। 
इस समय वहां पर इतनी ज्यादा 
संगत जुटती है कि वहां पर जमीन 
दिखाई ही नहीं देती। अमर सिंह ने 
मांग की कि इस ऐतिहासिक स्थल 
को इंटरनेशनल टूरिस्ट सर्किट में 
शामिल किया जाए ताकि देश-विदेश 
से आने वाली संगत के लिए बेहतर 
सुविधाएं उपलब्ध करवाई जा सकें। 
उन्होंने कहा कि यह मुद्दा कई बार 
केंद्र सरकार के सामने उठाया गया 
है, लेकिन अभी तक ठोस कदम नहीं 
उठाए गए। इसके अलावा उन्होंने 
‘जोड़ मेल’ को ‘बाल दिवस’ नाम 
देने के फैसले पर भी आपत्ति जताई 

और कहा कि यह सिख समुदाय की 
भावनाओं के अनुरूप नहीं है।
किसानों के मुद्दों पर बोलते हुए 
सांसद ने कहा कि केंद्र सरकार की 
नीतियों के कारण पंजाब में धान की 
खेती को बढ़ावा मिला, जबकि यह 
फसल राज्य के प्राकृतिक संसाधनों 
के अनुकूल नहीं है। उन्होंने बताया 
कि एक किलो चावल पैदा करने में 
4 से 5 हजार लीटर पानी खर्च होता 
है, जिससे भूजल स्तर लगातार गिर 
रहा है। हालांकि, न्यूनतम समर्थन 
मूल्य की नीति के चलते किसानों ने 
धान की खेती को अपनाया।
अपने व्यक्तिगत जीवन के बारे में 
बताते हुए अमर सिंह ने कहा कि 
वे एक साधारण परिवार से आते हैं 
और उनके माता-पिता मजदूर थे। 
पढ़ाई में उत्कृष्ट प्रदर्शन के चलते 
उन्हें नेशनल स्कॉलरशिप मिली, 
जिसने उनकी शिक्षा को आगे बढ़ाने 
में महत्वपूर्ण भूमिका निभाई। उन्होंने 
प्री-मेडिकल की पढ़ाई की और बाद 
में सिविल सेवा में चयनित होकर 
आईएएस अधिकारी बने। उन्होंने 
युवाओं को संदेश देते हुए कहा कि 
यदि जीवन में कुछ हासिल करना 
है तो कड़ी मेहनत और समर्पण 
आवश्यक है। सांसद अमर सिंह 
आज भी अपने क्षेत्र के विकास, 
धार्मिक विरासत के संरक्षण और 
किसानों के हितों की रक्षा के लिए 
लगातार प्रयासरत हैं।

दलजीत  विक्की  | लुधियाना
समर न्यूज 

19वीं सदी के महान चित्रकार राजा 
रवि वर्मा की प्रसिद्ध पेंटिंग ‘यशोदा 
और कृष्ण’ ने हाल ही में नीलामी 
में इतिहास रच दिया। इस पेंटिंग को 
नीलामी घर केसर कला की स्प्रिंग 
लाइव ऑक्शन में 167.20 करोड़ 
रुपये में बेचा गया, जो किसी भी 
भारतीय कलाकृति के लिए अब तक 
की सबसे बड़ी कीमत मानी जा रही 
है।
राजा रवि वर्मा को आधुनिक भारतीय 
कला का जनक कहा जाता है। 
उनकी पेंटिंग्स की खासियत यह रही 
कि उन्होंने भारतीय देवी-देवताओं 
को बेहद यथार्थवादी और मानवीय 
रूप में प्रस्तुत किया, जिससे आम 
लोग उनसे जुड़ाव महसूस कर सके।
{बचपन और शुरुआती जीवन
रवि वर्मा का जन्म अप्रैल 1848 
में केरल के किलिमनूर में हुआ था। 
उनका परिवार त्रावणकोर के शाही 
परिवार के काफी करीब था। बचपन 
से ही उन्हें चित्रकारी का शौक था 
और वे दीवारों पर प्राकृतिक रंगों से 
चित्र बनाया करते थे।
उनकी प्रतिभा को जल्द ही पहचान 
मिल गई और वे राजघरानों के 
पसंदीदा चित्रकार बन गए। 19वीं 
सदी के अंत तक उन्होंने कई 

राजाओं और महाराजाओं के चित्र 
बनाए। उनकी लोकप्रियता इतनी बढ़ 
गई थी कि किलिमनूर पैलेस में उनके 
लिए अलग से डाकघर खोलना 
पड़ा, क्योंकि उन्हें देशभर से लगातार 

पेंटिंग के ऑर्डर मिलते थे।
{कला में भारतीय संस्कृति  
का समावेश
रवि वर्मा ने अपने चित्रों में भारतीय 
संस्कृति और पौराणिक कथाओं को 

प्रमुखता दी। उन्होंने महाभारत और 
रामायण के प्रसंगों को अपनी कला 
में जीवंत किया। बड़ौदा के लक्ष्मी 
विलास पैलेस के लिए उन्होंने 14 
पौराणिक चित्र बनाए, जो आज भी 
उनकी कला का उत्कृष्ट उदाहरण 
माने जाते हैं।

उनकी कला को अंतरराष्ट्रीय स्तर 
पर भी सराहना मिली। 1873 में 
वियना में आयोजित प्रदर्शनी में 
उन्हें पुरस्कार मिला और 1893 
में शिकागो में आयोजित वर्ल्ड्स 
कोलंबियन एक्सपोजिशन में तीन 
स्वर्ण पदक भी प्राप्त हुए।

समर न्यूज | नई दिल्ली

भारत के नियंत्रक एवं महालेखा 
परीक्षक (कैग) की ताजा रिपोर्ट में 
ओडिशा की जेलों की गंभीर स्थिति 
सामने आई है। रिपोर्ट के मुताबिक 
कई जेलों में अत्यधिक भीड़ है और 
अव्यवस्था के चलते महिला कैदियों 
को खुले में स्नान करने के लिए 
मजबूर होना पड़ रहा है।
{31 जेलों में क्षमता से ज्यादा 
कैदी - रिपोर्ट में बताया गया है कि 
राज्य की 87 जेलों में से 31 जेलों 
में तय क्षमता से अधिक कैदी बंद 
हैं। इसके कारण कैदियों को बेहद 
तंग परिस्थितियों में रहना पड़ रहा है 
और उन्हें पर्याप्त जगह व बुनियादी 
सुविधाएं नहीं मिल पा रही हैं।
{महिला कैदियों की निजता पर 
सवाल - जेल नियमों के अनुसार 
हर 10 कैदियों पर एक ढका हुआ 
स्नानघर होना चाहिए, लेकिन 
वास्तविकता में 2,203 की जरूरत 
के मुकाबले केवल 916 स्नान कक्ष 
ही उपलब्ध हैं। कई जेलों में महिला 
कैदी खुले स्थानों पर नहाने को 
मजबूर हैं, जिससे उनकी निजता 
और गरिमा पर गंभीर सवाल उठ 

रहे हैं।
{सुरक्षा व्यवस्था भी कमजोर
कैग की जांच में सामने आया कि 
जेलों में सुरक्षा के लिए जरूरी 
उपकरण या तो उपलब्ध नहीं हैं 
या काम नहीं कर रहे। कई जेलों में 
मेटल डिटेक्टर नहीं थे, बैगेज स्कैनर 
खराब पड़े थे और मोबाइल जैमर भी 
निष्क्रिय मिले।

{स्टाफ की भारी कमी
रिपोर्ट के अनुसार एक शिफ्ट में 
3,515 सुरक्षा कर्मियों की जरूरत 
है, लेकिन केवल 1,282 कर्मचारी 
ही तैनात हैं। यानी करीब 2,200 से 
ज्यादा पद खाली हैं, जिससे सुरक्षा 
व्यवस्था प्रभावित हो रही है।
{कैदियों के फरार होने के मामले 
2020 से 2023 के बीच 29 बार 

कैदी जेल से फरार हुए, जिनमें से 
12 अभी तक पकड़े नहीं जा सके 
हैं। रिपोर्ट में कहा गया है कि ऐसी 
घटनाओं को रोकने के लिए पर्याप्त 
कदम नहीं उठाए गए।
{स्वास्थ्य सुविधाएं भी अपर्याप्त
जेलों में स्वास्थ्य सेवाओं की स्थिति 
भी चिंताजनक है। बिस्तरों और 
चिकित्सा सुविधाओं की कमी है, 

वहीं मानसिक रूप से बीमार कैदियों 
को अलग रखने के बजाय अन्य 
कैदियों के साथ रखा जा रहा है।
कैग रिपोर्ट ने ओडिशा की जेल 
व्यवस्था की कई खामियों को उजागर 
किया है। भीड़, सुरक्षा और बुनियादी 
सुविधाओं की कमी को देखते हुए 
सुधार की तत्काल आवश्यकता 
बताई गई है।

ओडिशा की जेलों की हालत पर कैग की रिपोर्ट, खुले में नहाने को मजबूर महिला कैदी

वाट्सऐप पर मिलेगी 
मुफ्त कानूनी सलाह, 
‘न्याय सेतु’ सेवा

फतेहगढ़ साहिब से सांसद अमर सिंह बोले

देवी-देवताओं की नई छवि
रवि वर्मा की सबसे बड़ी विशेषता यह रही कि उन्होंने देवी-देवताओं को आम 
इंसानों की तरह चित्रित किया। उनकी बनाई हुई लक्ष्मी, सरस्वती और विष्णु 
की छवियां आज भी लोगों के मन में बसी हुई हैं। उन्होंने भारतीय परंपरा और 
यूरोपीय यथार्थवाद का अद्भुत मेल किया, जिससे उनकी पेंटिंग्स न केवल 
सुंदर बल्कि जीवंत भी लगती थीं।

कला को आम जनता तक पहुंचाया
रवि वर्मा का सपना था कि उनकी कला सिर्फ राजघरानों तक सीमित न रहे, 
बल्कि आम लोगों तक भी पहुंचे। इसी उद्देश्य से उन्होंने 1894 में मुंबई में एक 
लिथोग्राफिक प्रेस की स्थापना की।
इस प्रेस के माध्यम से उनकी पेंटिंग्स की प्रिंटिंग शुरू हुई, जिससे आम 
लोग भी उनकी कला को अपने घरों तक ला सके। ‘शकुंतला जन्म’ जैसी 
पेंटिंग्स के प्रिंट्स काफी लोकप्रिय हुए। बाद में उन्होंने यह प्रेस एक जर्मन 
तकनीशियन को बेच दिया, लेकिन उनकी कला की लोकप्रियता लगातार 
बढ़ती रही।

आज भी कायम है विरासत
1906 में 58 वर्ष की आयु में रवि वर्मा का निधन हो गया, लेकिन उनकी कला 
आज भी भारतीय संस्कृति का अहम हिस्सा बनी हुई है। माना जाता है कि 
उन्होंने अपने जीवनकाल में 7,000 से अधिक पेंटिंग्स बनाई।
उनकी कला ने न केवल भारतीय चित्रकला को नई पहचान दी, बल्कि बाद 
में आने वाली पीढ़ियों को भी प्रेरित किया। यहां तक कि प्रसिद्ध कॉमिक 
श्रृंखला अमर चित्र कथा के चित्रण पर भी उनके शैली का प्रभाव देखा जा 
सकता है। हाल ही में उनकी पेंटिंग की रिकॉर्ड तोड़ नीलामी यह साबित 
करती है कि राजा रवि वर्मा की कला आज भी उतनी ही प्रासंगिक और 
मूल्यवान है, जितनी अपने समय में थी।

समर न्यूज | मोहाली

यह नई सबुह आपके जीवन में 
नई उम्मीदों और खशुियों की 
किरण लकेर आए। हर दिन एक 
नया अवसर होता ह,ै इसलिए 
आज को सकारात्मक सोच और 
परू ेजोश के साथ स्वीकार करें। 
बीती बातों की चितंा छोड़कर 
आगे बढ़ें और अपने सपनों को 
साकार करन ेकी दिशा में कदम 
बढ़ाते रहें। खदु पर विश्वास 
बनाए रखें, निरतंर महेनत करें 
और चहेर े पर मसु्कान रखें। 
भगवान आपको हर कदम पर 
शांति प्रदान करें।

डीएसपी सिटी-2
हरसिमरन सिहं बल

Good
dAY



समर न्यूज | फरीदाबाद

मुख्यमंत्री नायब सिंह सैनी की 
फरीदाबाद विधानसभा क्षेत्र में 
‘विकसित फरीदाबाद’ रैली सेक्टर-
12 स्थित हुड्डा मैदान में आयोजित 
की गई, जहां कार्यक्रम की शुरुआत 
के साथ बड़ी संख्या में भाजपा 
कार्यकर्ता और नेता मौजूद रहे। मंच 
पर उपस्थित मंत्रियों, विधायकों और 
पार्टी पदाधिकारियों ने मुख्यमंत्री का 
गर्मजोशी से स्वागत किया। अपने 
संबोधन की शुरुआत में मुख्यमंत्री 
ने संत सूरदास की धरती को नमन 
करते हुए क्षेत्र की सांस्कृतिक 
विरासत का उल्लेख किया।
मुख्यमंत्री नायब सिंह सैनी ने रैली 
के दौरान कहा कि विकास कार्यों 
को गति देने के उद्देश्य से यह 
कार्यक्रम आयोजित किया गया है। 
उन्होंने बताया कि फरीदाबाद में कुल 
120.73 करोड़ रुपये की विभिन्न 
विकास परियोजनाओं का शुभारंभ 

किया गया है। साथ ही उन्होंने 
हाल ही में आयोजित रोजगार मेलों 
का जिक्र करते हुए कहा कि जिन 
युवाओं को नियुक्ति पत्र मिले हैं, वे 
अपने भविष्य की नई शुरुआत कर 
रहे हैं।
सीएम सैनी ने कहा कि विधानसभा 
चुनाव में किए गए 217 वादों में 
से 60 वादे सरकार ने एक वर्ष के 
भीतर पूरे कर दिए हैं। उन्होंने विपक्ष, 
विशेषकर कांग्रेस पर निशाना साधते 
हुए कहा कि पहले की सरकारों ने 
झूठ और भ्रम की राजनीति की, 

जिसके कारण जनता ने उन्हें सत्ता 
से बाहर कर दिया।
उन्होंने कहा कि भाजपा सरकार 
‘सबका साथ, सबका विश्वास और 
सबका विकास’ के सिद्धांत पर कार्य 
कर रही है। प्रधानमंत्री नरेंद्र मोदी 
के नेतृत्व में केंद्र सरकार राष्ट्रहित 
को सर्वोपरि रखते हुए काम कर रही 
है। उन्होंने यह भी कहा कि वैश्विक 
परिस्थितियों के बावजूद देश में ईंधन 
की कीमतें स्थिर रखी गई हैं।
मुख्यमंत्री ने फरीदाबाद में पिछले 
11 वर्षों में 1321 करोड़ रुपये के 

विकास कार्यों का उल्लेख करते हुए 
कहा कि सरकार लगातार बुनियादी 
ढांचे को मजबूत करने पर काम कर 
रही है। 
उन्होंने किसानों को आश्वासन दिया 
कि खराब मौसम के कारण फसलों 
को हुए नुकसान की भरपाई सरकार 
द्वारा की जाएगी।
इसके अलावा उन्होंने शहर के 
विकास के लिए कई घोषणाएं कीं, 
जिनमें सेक्टर-8 में पीपीपी मोड 
पर अस्पताल, ग्रेटर फरीदाबाद में 
म्यूजियम, सेक्टर-12 में बैंक्विट 
हॉल, राज्य खेल परिसर में 
सुविधाओं का विस्तार और केंद्रीय 
विद्यालय के लिए भूमि उपलब्ध 
कराना शामिल है।
रैली के दौरान सुरक्षा के कड़े इंतजाम 
किए गए थे और करीब 2000 
पुलिसकर्मियों को तैनात किया गया। 
कार्यक्रम का आयोजन राजस्व एवं 
नगर निकाय मंत्री विपुल गोयल की 
देखरेख में किया गया।

रैली में सीएम ने गिनाईं सरकार की उपलब्धियां और योजनाएं

समर न्यूज | पानीपत 

पानीपत के पुराना औद्योगिक थाना 
क्षेत्र स्थित भारती कॉलोनी में एक 
मामूली विवाद ने हिंसक रूप ले 
लिया, जिसमें सीआरपीएफ के पूर्व 
जवान अमित (41) की पीट-
पीटकर हत्या कर दी गई। यह घटना 
उस समय हुई जब मोहल्ले में बच्चों 
के क्रिकेट खेलने के दौरान गेंद 
अमित को लग गई।
जानकारी के अनुसार, अमित 
सीआरपीएफ में कार्यरत रह चुके 
थे और सेवानिवृत्ति के बाद वह 
स्वास्थ्य संबंधी समस्याओं के चलते 
लकवा ग्रस्त हो गए थे। वर्तमान में 
वह अपने भाई के साथ रह रहे थे। 
घटना वाले दिन पड़ोस में कुछ बच्चे 
क्रिकेट खेल रहे थे, इसी दौरान गेंद 
अमित को लग गई, जिससे उन्होंने 
बच्चों को डांट दिया।
बताया जा रहा है कि इसी बात को 
लेकर पड़ोसियों के साथ विवाद बढ़ 

गया और मामला इतना बिगड़ गया 
कि आरोप है कि पड़ोसी परिवार 
के कुछ लोगों ने अमित के घर में 
घुसकर उन पर हमला कर दिया। 
इस हमले में अमित के सिर में गंभीर 
चोट आई, जिससे वह गंभीर रूप से 
घायल हो गए।
परिजनों ने तुरंत उन्हें उपचार के 
लिए एक निजी अस्पताल में भर्ती 

कराया, जहां इलाज के दौरान उनकी 
मौत हो गई। घटना के बाद इलाके में 
तनाव का माहौल बन गया है और 
पुलिस को सूचना दी गई।
मृतक के परिजनों ने पड़ोस में रहने 
वाले एक परिवार पर हत्या का 
आरोप लगाया है। पुलिस ने मामले 
को गंभीरता से लेते हुए जांच शुरू 

कर दी है और आरोपियों की पहचान 
तथा गिरफ्तारी के प्रयास किए जा 
रहे हैं।
पुलिस का कहना है कि सभी 
पहलुओं की जांच की जा रही है और 
पोस्टमार्टम रिपोर्ट व अन्य साक्ष्यों के 
आधार पर आगे की कार्रवाई की 
जाएगी।

समर न्यूज | चंडीगढ़

हरियाणा के श्रम मंत्री अनिल विज 
ने राज्य में भवन एवं अन्य सन्निर्माण 
कर्मकार कल्याण बोर्ड से जुड़े 
वर्कस्लिप (90 दिन कार्य प्रमाण) 
में बड़े स्तर पर अनियमितताओं का 
खुलासा किया है। उन्होंने बताया 
कि 22 जिलों में गठित 
जांच समितियों से 
प्राप्त रिपोर्ट में लगभग 
90 प्रतिशत वर्कस्लिप 
फर्जी पाई गई हैं, 
जबकि केवल करीब 10 प्रतिशत 
ही वैध पाई गई हैं। मंत्री विज के 
अनुसार, वैध पाई गई वर्कस्लिप 
से जुड़े श्रमिकों की आईडी जल्द 
ही सक्रिय की जाएगी और उनके 
लिए पोर्टल खोला जाएगा, ताकि वे 
बोर्ड की विभिन्न योजनाओं का लाभ 
प्राप्त कर सकें। वहीं, फर्जी पाई गई 
वर्कस्लिप के मामलों में संबंधित 
श्रमिकों को अपना पक्ष रखने का 
अवसर दिया जाएगा। इसके लिए 
उन्हें गठित समिति या प्राधिकरण के 
समक्ष अपना प्रतिवेदन प्रस्तुत करना 
होगा। इस मामले में विज ने एक 
प्रस्ताव सीएम को भेजा था।

हरियाणा में 90% 
वर्कस्लिप फर्जी ेका 
घोटाला: अनिल विज

समर न्यूज | रोहतक

रोहतक में 14 लाख रुपये के लेन-
देन विवाद को लेकर एक युवक के 
अपहरण और मारपीट का मामला 
सामने आया है। अर्बन एस्टेट थाना 
क्षेत्र में हुई इस घटना में आरोपियों 
ने युवक को जबरन उठाकर पहले 
रोहतक से दिल्ली ले जाया और 
रास्ते में उसके साथ मारपीट भी की।
पीड़ित सतीश कुमार, निवासी सिसर 
खरखला (वर्तमान में सेक्टर-1), ने 
पुलिस को दी शिकायत में बताया 
कि ,अनिल अपने साथियों के साथ 
उसके फ्लैट पर पहुंचा और 14 
लाख रुपये की मांग करने लगा। जब 
सतीश ने पैसे देने से इनकार किया, 
तो आरोपियों ने उसके साथ मारपीट 
शुरू कर दी।पुलिस ने शिकायत के 
आधार पर मामला दर्ज कर जांच 
शुरू कर दी है। 

14 लाख के विवाद 
में युवक को पीटकर 
दिल्ली में ले जाकर छोड़ा

समर न्यूज | गुरुग्राम  

गुरुग्राम के सोहना शहर थाना क्षेत्र 
की श्याम कुंज कॉलोनी में 38 वर्षीय 
महिला कविता ने फंदा लगाकर 
आत्महत्या कर ली। घटना की 
सूचना मिलने पर पुलिस मौके पर 
पहुंची और शव को कब्जे में लेकर 
पोस्टमॉर्टम के लिए भेज दिया। 
पुलिस मामले की जांच  कर रही है 
और आत्महत्या के कारणों का पता 
लगाने का प्रयास किया जा रहा है।
जानकारी के अनुसार, कविता मूल 
रूप से गुरुग्राम के गढ़ी हरसरू क्षेत्र 
में शादी के बाद अपने पति के साथ 
रह रही थीं। शादी के कई वर्षों बाद 
भी उनके कोई संतान नहीं हुई थी। 
वर्ष 2021 में उनके पति का निधन 
हो गया था, जिसके बाद से वह 
अपने मायके में भाई के साथ श्याम 
कुंज कॉलोनी में रह रही थीं।

परिजनों के मुताबिक, कविता 
मानसिक रूप से काफी समय से 
परेशान चल रही थीं। जब काफी 
देर तक उनका कमरा नहीं खुला 
तो परिवार को चिंता हुई। खिड़की 
से झांककर देखने पर उन्हें कविता 
का शव फंदे से लटका हुआ मिला। 
इसके बाद तुरंत पुलिस को सूचना 
दी गई।
पुलिस ने मौके पर पहुंचकर 
घटनास्थल का निरीक्षण किया, 
लेकिन कमरे से कोई सुसाइड नोट 
बरामद नहीं हुआ है। फिलहाल 
पुलिस सभी पहलुओं को ध्यान में 
रखते हुए जांच कर रही है।
प्रारंभिक तौर पर माना जा रहा है 
कि पारिवारिक परिस्थितियों और 
मानसिक तनाव के चलते महिला ने 
यह कदम उठाया, हालांकि पुलिस 
पोस्टमॉर्टम रिपोर्ट और जांच के 
आधार पर ही निष्कर्ष पर पहुंचेगी।

समर न्यूज | हिसार 

हिसार में सिटी थाना पुलिस ने एक 
बड़ी कार्रवाई करते हुए गणेश मार्केट 
में एक मोबाइल शॉप मालिक से 
RTI न लगाने की एवज में ₹1 लाख 
की रिश्वत लेते एक व्यक्ति को रंगे 
हाथ गिरफ्तार किया है। आरोपी की 
पहचान मनोज सिंधवानी के रूप में 
हुई है, जिसे खुद को RTI एक्टिविस्ट 
बताने का दावा किया जाता है। 
जानकारी के अनुसार, पीड़ित शॉप 
मालिक मुकेश ने बताया कि सेक्टर 
14 के सामने उनकी बिल्डिंग का 
निर्माण कार्य चल रहा है। इसी को 
लेकर आरोपी लगातार पैसे की 
मांग कर रहा था और पैसे नहीं देने 
पर RTI दाखिल कर बिल्डिंग को 
सील करवाने की धमकी दे रहा था। 
आरोपी द्वारा दबाव बनाए जाने से 
परेशान होकर व्यापारी ने मामले की 

शिकायत पुलिस अधीक्षक हिसार को 
दी। शिकायत मिलने के बाद एसपी 
के निर्देश पर सिटी थाना पुलिस ने 
जाल बिछाया और आरोपी को ₹1 
लाख की रिश्वत लेते हुए मौके पर 
ही पकड़ लिया। गिरफ्तारी के बाद 
पुलिस ने आरोपी के खिलाफ मामला 
दर्ज कर आगे की कार्रवाई शुरू कर 
दी है। पुलिस अब यह भी जांच कर 
रही है कि आरोपी किन-किन लोगों 
के संपर्क में था और इस वसूली के 
पैसे का बंटवारा किस तरह से किया 
जाना था।

समर न्यूज | अंबाला

अंबाला शहर के जलबेड़ा रोड 
पर पार्किंग को लेकर हुआ विवाद 
हिंसक झगड़े में बदल गया, जिसमें 
तीन लोग गंभीर रूप से घायल 
हो गए। घटना ने शहर की कानून 
व्यवस्था पर सवाल खड़े कर दिए 
हैं। घायलों का आरोप है कि उन पर 
चाकुओं और अन्य तेजधार हथियारों 
से हमला किया गया। जानकारी 
के अनुसार, जलबेड़ा रोड पर दो 
दुकानदारों के बीच पहले पार्किंग 
को लेकर कहासुनी हुई थी। विवाद 
बढ़ने के बाद दोनों पक्षों के बीच 
समझौते की बात तय हुई। पीड़ित 
पक्ष का कहना है कि वे मामले को 
शांतिपूर्वक सुलझाने के लिए तय 
स्थान पर पहुंचे थे, लेकिन वहां दूसरा 
पक्ष पहले से ही हमले की तैयारी में 
था। पीड़ितों के मुताबिक, जैसे ही वे 

मौके पर पहुंचे, आरोपियों ने बिना 
किसी चेतावनी के उन पर चाकुओं 
और तेजधार हथियारों से हमला कर 
दिया। अचानक हुए इस हमले में तीन 
लोग बुरी तरह घायल हो गए। हमले 
के बाद मौके पर अफरा-तफरी मच 
गई और स्थानीय लोगों ने घायलों को 
तुरंत नजदीकी अस्पताल पहुंचाया। 
अस्पताल में घायलों का इलाज चल 
रहा है और उनका मेडिकल लीगल 
रिपोर्ट (MLR) भी तैयार कर लिया 
गया है। डॉक्टरों के अनुसार, कुछ 
घायलों की हालत गंभीर बताई जा 

रही है। घटना की सूचना मिलते ही 
पुलिस मौके पर पहुंची और हालात 
का जायजा लिया। पुलिस ने घायलों 
के बयान दर्ज कर लिए हैं और 
आसपास के लोगों से भी पूछताछ 
की जा रही है। पुलिस अधिकारियों 
का कहना है कि मामले की गहनता 
से जांच की जा रही है और दोषियों 
की पहचान कर उनके खिलाफ 
सख्त कानूनी कार्रवाई की जाएगी। 
दिनदहाड़े व्यस्त सड़क पर हुई 
इस वारदात ने शहर में दहशत का 
माहौल पैदा कर दिया है।

समर न्यूज | फरीदाबाद

फरीदाबाद के अरावली वन क्षेत्र में 
पहली बार चेक डैम और तालाब का 
निर्माण किया जा रहा है, जिस पर 
लगभग एक करोड़ रुपये खर्च किए 
जा रहे हैं। इस परियोजना का उद्देश्य 
वर्षा जल का संरक्षण करना, भूजल 
स्तर को बढ़ाना और वन्यजीवों के 
लिए पानी की उपलब्धता सुनिश्चित 
करना है।
वन विभाग द्वारा चलाई जा रही 
इस योजना के तहत अरावली क्षेत्र 
में छोटे-छोटे कृत्रिम तालाब भी 
विकसित किए जा रहे हैं, साथ ही 
प्राकृतिक तालाबों का जीर्णोद्धार और 
सफाई का कार्य भी किया जा रहा है। 
तालाब का निर्माण कार्य लगभग 75 
प्रतिशत पूरा हो चुका है और इसे 
अप्रैल माह के अंत तक पूरा करने 
का लक्ष्य रखा गया है। प्रस्तावित 
तालाब की लंबाई 70 मीटर, चौड़ाई 
46 मीटर और गहराई 4 मीटर होगी।

यह परियोजना न केवल जल 
संरक्षण के लिहाज से महत्वपूर्ण है, 
बल्कि इससे आसपास के क्षेत्रों में 
जलभराव की समस्या को भी कम 
करने में मदद मिलेगी। पाली गांव, 
जो अरावली की तलहटी में स्थित 
है, वहां मानसून के दौरान पहाड़ियों 
से बहकर आने वाले पानी के कारण 
जलभराव की स्थिति उत्पन्न हो जाती 
है। 
ग्रामीण लंबे समय से इस समस्या 
के समाधान की मांग कर रहे थे, 
जिसके मद्देनजर यह योजना पहले 
प्रस्तावित की गई थी, लेकिन 
विभिन्न कारणों से अब तक पूरी 
नहीं हो सकी थी। अरावली क्षेत्र में 
तेंदुआ, नीलगाय, हिरण और सियार 
जैसे वन्यजीव पाए जाते हैं, जिन्हें 
गर्मियों में पानी की कमी के कारण 
भटकना पड़ता है और कई बार वे 
आबादी वाले क्षेत्रों की ओर आ 
जाते हैं, जिससे मानव-वन्यजीव 
संघर्ष की स्थिति बनती है। 

अरावली क्षेत्र में जल संरक्षण 
योजना, भूजल बढ़ाने की पहल

समर न्यूज | पलवल

खेल राज्य मंत्री गौरव गौतम ने कहा 
कि अनाज खरीद को लेकर किसानों 
और आढ़तियों को किसी भी प्रकार 
की समस्या नहीं आने दी जाएगी। वे 
पलवल अनाज मंडी के दौरे के दौरान 
अधिकारियों को संबोधित कर रहे थे। 
इस दौरान उन्होंने गेहूं खरीद प्रक्रिया 
का निरीक्षण किया और व्यवस्थाओं 
को लेकर संबंधित अधिकारियों को 
आवश्यक निर्देश दिए।
मंडी दौरे के दौरान भाजपा जिला 
अध्यक्ष विपिन बैसला, मार्केट 
कमेटी चेयरमैन पंकज विरमानी, 
जिला उपायुक्त हरीश कुमार 
वशिष्ठ, अतिरिक्त उपायुक्त सुभिता 
ढाका और जिला नगर आयुक्त 
मनीषा शर्मा सहित कई प्रशासनिक 
अधिकारी मौजूद रहे। मंत्री गौरव 
गौतम ने कहा कि रबी विपणन सत्र 
2026-27 के दौरान किसानों की 
फसलों की सुचारू और पारदर्शी 

खरीद सुनिश्चित करना सरकार 
की प्राथमिकता है। उन्होंने स्पष्ट 
किया कि मुख्यमंत्री नायब सिंह 
सैनी के नेतृत्व में राज्य सरकार का 
संकल्प है कि किसानों को मंडियों 
में किसी भी तरह की परेशानी का 
सामना न करना पड़े। सरकार ने 
गेहूं खरीद को लेकर व्यापक और 
पुख्ता इंतजाम किए हैं। पहले मंडियों 
में ट्रैक्टर-ट्रॉली की कतारें लगती 
थीं। अब व्यवस्था को बेहतर की 
गई है, जिससे किसान आसानी से 
मंडी पहुंचकर मिनटों में गेट पास 
बनवा रहे हैं और अपनी फसल बेच 
पा रहे हैं। मंत्री ने यह भी कहा कि 
हाल ही में हुई बारिश के कारण गेहूं 
की फसल में नमी और लस्टर लॉस 
जैसी समस्याएं सामने आई हैं।

अनाज की खरीद में कोई समस्या 
नहीं आने दी जाएगी: गौरव गौतम

समर न्यूज | कुरुक्षेत्र

कुरुक्षेत्र में वैवाहिक विवाद से जुड़े 
एक मामले में 33 हजार रुपये की 
रिश्वत लेते हुए केयूके थाने में तैनात 
एएसआई शर्मिला मलिक को राज्य 
सतर्कता एवं भ्रष्टाचार निरोधक ब्यूरो 
अंबाला की टीम ने रंगे हाथ गिरफ्तार 
किया है। एएसआई पर पीड़ित पक्ष 
से उसके पक्ष में बयान लिखकर 
मामले को रफा-दफा करने के बदले 
50 हजार रुपये की मांग करने का 
आरोप है। यह मामला एक वैवाहिक 
विवाद से जुड़ा है, जिसमें पीड़ित ने 
शिकायत दर्ज कराई थी। आरोप है 
कि एएसआई शर्मिला मलिक ने दोनों 
पक्षों को थाने बुलाकर अलग-अलग 
बातचीत की और शिकायतकर्ता से 
कहा कि मामले में दूसरे पक्ष की ओर 

से 10 लाख रुपये की मांग की जा 
रही है। जब शिकायतकर्ता ने इतनी 
बड़ी रकम देने में असमर्थता जताई, 
तो एएसआई ने मामले को निपटाने 
और बयान पक्ष में लिखने के एवज 
में 50 हजार रुपये की मांग की।
बाद में दोनों पक्षों के बीच 35 हजार 
रुपये में सौदा तय हुआ, जिसमें से 2 
हजार रुपये एएसआई ने मौके पर ही 
ले लिए थे, जबकि शेष राशि देने के 
लिए शुक्रवार का समय तय किया 
गया था। इस बीच शिकायतकर्ता ने 
भ्रष्टाचार निरोधक ब्यूरो से संपर्क 
कर पूरे मामले की जानकारी दी।

शादी विवाद निपटाने के लिए घूस 
मांगने वाला एएसआई गिरफ्तार

समर न्यूज | कुम्हारिया  

हरियाणा के गांव कुम्हारिया के दो 
युवकों को कथित तौर पर रूस की 
सेना में जबरन भर्ती कर यूक्रेन युद्ध 
में भेजे जाने के मामले में एक युवक 
की मौत हो गई है, जबकि दूसरा अब 
भी लापता है। मृतक की पहचान 
अंकित जांगड़ा के रूप में हुई है, 
जबकि उसका साथी विजय पूनिया 
का अब तक कोई सुराग नहीं लग 
पाया है।
परिजनों के अनुसार, अंकित जांगड़ा 
का शव दिल्ली पहुंच चुका है और 
परिवार उसे लेकर अपने गांव के 
लिए रवाना हो गया है। इस दुखद 
घटना की पुष्टि अंकित के भाई 
रघुबीर जांगड़ा ने की है। उन्होंने 

बताया कि शुक्रवार रात को उन्हें इस 
संबंध में सूचना मिली, जिसके बाद 
परिवार तुरंत दिल्ली के लिए रवाना 
हो गया। जानकारी के मुताबिक, 
दोनों युवकों का 11 सितंबर 2025 
से अपने परिवारों से कोई संपर्क नहीं 
था। परिजन लगातार उनकी सुरक्षित 
वापसी के प्रयास में जुटे हुए थे। इस 
दौरान परिवार के सदस्य दिल्ली 
और चंडीगढ़ स्थित रूसी दूतावास, 
विदेश मंत्रालय और रक्षा मंत्रालय 
के चक्कर काटते रहे, लेकिन कोई 

ठोस मदद नहीं मिल सकी।
परिजनों ने बताया कि संपर्क टूटने 
से पहले दोनों युवकों ने वीडियो 
भेजकर अपनी जान बचाने की गुहार 
लगाई थी। इन वीडियो में उन्होंने 
दावा किया था कि उन्हें जबरन सेना 
में भर्ती कर युद्ध क्षेत्र में भेजा गया है।
अंकित की मौत की खबर से पूरे गांव 
में शोक का माहौल है, वहीं विजय 
पूनिया की कोई जानकारी न मिलने 
से परिवार गहरे सदमे और चिंता में 
है। परिजन अब भी सरकार से मांग 
कर रहे हैं कि विजय का जल्द पता 
लगाया जाए और उसे सुरक्षित वापस 
लाया जाए। यह घटना एक बार फिर 
विदेशों में युवाओं के शोषण और 
सुरक्षा को लेकर गंभीर सवाल खड़े 
कर रही है।

रूस-यूक्रेन युद्ध में हरियाणा के युवक 
की मौत, साथी अब भी लापता

समर न्यूज | यमुनानगर

यमुनानगर की अदालत ने वन 
विभाग की टीम पर वाहन चढ़ाकर 
जान से मारने की कोशिश करने के 
मामले में बड़ा फैसला सुनाया है। 
अदालत ने दो मुख्य दोषियों, गांव 
खिल्लावाला निवासी कामिल और 
जट्टावाला निवासी दाऊद को पांच-
पांच साल की सजा सुनाई है। साथ 
ही दोनों पर 15-15 हजार रुपये का 
जुर्माना भी लगाया गया है। जुर्माना 
अदा न करने पर उन्हें छह महीने 
की अतिरिक्त सजा भुगतनी होगी।
इसके अलावा, अदालत ने खैर की 
लकड़ी चोरी के मामले में शामिल 
दो अन्य दोषियों, मुंशी और सद्दाम, 
को इंडियन फॉरेस्ट एक्ट और 

वाइल्डलाइफ एक्ट के तहत एक-
एक साल की सजा सुनाई है।
यह फैसला अतिरिक्त जिला एवं 
सत्र न्यायाधीश दानिश गुप्ता की 
अदालत ने सुनाया। मामले की 
शुरुआत 26 अगस्त 2019 को हुई 
थी, जब प्रतापनगर थाना पुलिस ने 
वन क्षेत्राधिकारी कलेसर कुलदीप 
सिंह की शिकायत पर आरोपियों 
के खिलाफ हत्या के प्रयास समेत 
विभिन्न धाराओं में केस दर्ज किया 
था।
शिकायत के अनुसार, आमवाला 
और ताजेवाला बीट से खैर की 
लकड़ी चोरी होने के बाद वन 
विभाग को सूचना मिली थी कि 
चोरी की लकड़ी आरोपियों के 
ठिकानों पर छिपाई गई है। 25 

अगस्त की रात आरोपियों को 
पकड़ने के लिए वन विभाग की 
टीम ने नाकाबंदी की थी।
नाकाबंदी के दौरान जब टीम ने 
संदिग्ध वाहन को रोकने का प्रयास 
किया, तो आरोपियों ने वाहन को 
रोकने के बजाय वन कर्मियों पर 
ही गाड़ी चढ़ाने की कोशिश की। 
इस दौरान सरकारी वाहन को भी 
कई बार टक्कर मारकर क्षतिग्रस्त 
किया गया। हालांकि आरोपियों की 
गाड़ी खेत में फंस गई, जिसके बाद 
टीम ने उन्हें काबू कर लिया और 
मौके से खैर की लकड़ी बरामद 
की। अदालत के इस फैसले को 
वन विभाग के लिए बड़ी राहत और 
सख्त संदेश के रूप में देखा जा 
रहा है।

वन कर्मियों पर गाड़ी चढ़ाने वाले 
खैर तस्करों को 5 साल कैद

भारती कॉलोनी में मामूली विवाद ने हिंसक रूप ले लिया

पानीपत : गेंद लगने के विवाद में पूर्व 
CRPF जवान की पीटकर हत्या

रैली सेक्टर-12 स्थित हुड्डा मैदान में आयोजित की गईबखान

पति की मौत से मानसिक तनाव 
में महिला ने की आत्महत्याचाकू के हमले से 3 घायलों की हालत गंभीर

RTI के नाम पर ₹1 लाख की 
रिश्वत लेते एक्टिविस्ट गिरफ्तार

अंबाला में पार्किंग विवाद बना खूनी संघर्ष

करनाल में नाबालिग ने पुलिसकर्मी को कार से 
टक्कर मार बोनट पर घसीटा, वीडियो में दिखा

समर न्यूज | करनाल

हरियाणा के करनाल में शनिवार 
को एक सनसनीखेज घटना सामने 
आई, जहां ड्यूटी पर तैनात एक 
पुलिसकर्मी को नाबालिग द्वारा कार 
से टक्कर मारने के बाद बोनट पर 
लटकाकर काफी दूरी तक ले जाया 
गया। यह घटना सेक्टर-7 चौक पर 
उस समय हुई जब पुलिसकर्मी ने 
काले शीशे और बिना नंबर प्लेट 
वाली कार को रुकने का इशारा 
किया।
जानकारी के अनुसार, पुलिसकर्मी 
कुलबीर सिंह ने संदिग्ध कार को 
रोकने का प्रयास किया, लेकिन 
चालक ने रुकने के बजाय वाहन की 
रफ्तार बढ़ा दी। 
आरोप है कि कार ने सीधे चौराहे 
पर खड़े पुलिसकर्मी को टक्कर मार 
दी, जिससे वह कार के बोनट पर 
जा गिरा। इसके बावजूद चालक नहीं 
रुका और पुलिसकर्मी को बोनट पर 
लेकर काफी दूरी तक गाड़ी चलाता 
रहा।
इस पूरी घटना का एक वीडियो भी 
सामने आया है, जिसके आधार पर 
पुलिस ने जांच शुरू की। वीडियो 

और अन्य साक्ष्यों के जरिए आरोपी 
की पहचान की गई, जिसके बाद 
पता चला कि कार चला रहा व्यक्ति 
नाबालिग है। वाहन में उसके साथ 
एक नाबालिग लड़की भी मौजूद थी।
सूचना मिलते ही सेक्टर-32-33 
थाना पुलिस ने मामले की गंभीरता 
को देखते हुए कार्रवाई शुरू की और 
आरोपी को ट्रेस कर लिया। पुलिस 
ने कार को भी जब्त कर लिया है, 
जो बिना नंबर प्लेट के चलाई जा 

रही थी।
थाना प्रभारी सतीश कुमार के 
अनुसार, नाबालिग आरोपी को 
आवश्यक कानूनी प्रक्रिया के तहत 
जुवेनाइल कोर्ट में पेश किया गया है। 
पुलिस मामले की आगे जांच कर रही 
है और सभी पहलुओं की बारीकी से 
पड़ताल की जा रही है। इस घटना ने 
शहर में कानून व्यवस्था और सड़क 
सुरक्षा को लेकर गंभीर सवाल खड़े 
कर दिए हैं।



समर न्यूज | चंबा

हिमाचल प्रदेश के चंबा जिले के 
भरमौर क्षेत्र में शुक्रवार देर रात 
एक दर्दनाक सड़क हादसा हो गया, 
जिसमें एक युवक की मौके पर ही 
मौत हो गई, जबकि दूसरा गंभीर रूप 
से घायल हो गया। यह हादसा थल्ला 
रोड पर सुंकू टपरी के पास हुआ, 
जहां अचानक सड़क का डंगा धंसने 
से पिकअप वाहन अनियंत्रित होकर 
करीब 300 फीट गहरी खाई में जा 
गिरा।
मिली जानकारी के अनुसार, 
पिकअप वाहन भरमौर से पंसेई की 
ओर जा रहा था। जैसे ही वाहन सुंकू 
टपरी के पास पहुंचा, सड़क का एक 
हिस्सा अचानक धंस गया। इससे 
चालक वाहन पर नियंत्रण नहीं रख 
पाया और वाहन सीधे गहरी खाई में 
गिर गया। हादसा इतना भीषण था कि 
वाहन के परखच्चे उड़ गए।
इस दुर्घटना में मदन लाल की मौके 
पर ही मौत हो गई। वहीं मनोज कुमार 
(पुत्र पवन कुमार) गंभीर रूप से 
घायल हो गया। बताया जा रहा है कि 
दोनों युवक आपस में चचेरे भाई थे 

और किसी काम से जा रहे थे। हादसे 
की खबर मिलते ही क्षेत्र में शोक की 
लहर दौड़ गई।
मृतक मदन लाल अपने पीछे पत्नी 
और दो छोटे बच्चों को छोड़ गए 
हैं, जो क्रमशः पांचवीं और केजी 
कक्षा में पढ़ते हैं। उनके पिता का 
पहले ही निधन हो चुका है, जिससे 
परिवार पर दुखों का पहाड़ टूट पड़ा 

है। स्थानीय लोगों के अनुसार, मदन 
लाल परिवार का मुख्य सहारा थे।
घायल मनोज कुमार को तुरंत 
प्राथमिक उपचार के लिए नजदीकी 
स्वास्थ्य केंद्र ले जाया गया, जहां 
से उनकी गंभीर स्थिति को देखते 
हुए उन्हें मेडिकल कॉलेज चंबा रेफर 
कर दिया गया। 
फिलहाल उनका इलाज जारी है और 

उनकी हालत नाजुक बनी हुई है।
घटना की सूचना मिलते ही पुलिस 
टीम मौके पर पहुंची और राहत एवं 
बचाव कार्य शुरू किया गया। पुलिस 
ने मृतक के शव को कब्जे में लेकर 
पोस्टमार्टम के लिए भेज दिया है। 
पोस्टमार्टम के बाद शव परिजनों को 
सौंप दिया जाएगा।
पुलिस ने मामले की जांच शुरू कर 

दी है और हादसे के कारणों का पता 
लगाया जा रहा है। 
प्रारंभिक जांच में सड़क धंसना 
हादसे की मुख्य वजह बताया जा 
रहा है। प्रशासन से मांग की जा रही 
है कि इस क्षेत्र में सड़क की स्थिति 
को जल्द सुधारा जाए, ताकि भविष्य 
में इस तरह के हादसों से बचा जा 
सके।

300 फीट गहरी खाई में गिरी पिकअप, एक की मौत

संजू | शिमला
समर न्यूज

कांग्रेस के राष्ट्रीय प्रवक्ता और 
ठियोग से विधायक कुलदीप सिंह 
राठौर ने एक साथ दो बड़े मुद्दों 

पर कड़ा रुख अपनाते 
हुए राजनीतिक और 
संगठनात्मक स्तर पर 
हलचल तेज कर दी है। 

उन्होंने जहां एक ओर केंद्र सरकार 
की नीतियों को निशाने पर लिया, 
वहीं दूसरी ओर प्रदेश कांग्रेस के 
भीतर अनुशासन को लेकर सख्ती 
के स्पष्ट संकेत दिए हैं। राठौर ने 
अमेरिका के साथ प्रस्तावित Free 
Trade Agreement (FTA) के 
तहत सेब पर आयात शुल्क कम 
करने की संभावनाओं का जोरदार 
विरोध किया।

संजू | शिमला
समर न्यूज

हिमाचल प्रदेश में पचंायत चनुावों की 
हलचल तेज होते ही कागं्रेस न ेअपनी 
तैयारिया ं तेज कर दी हैं। मखु्यमतं्री 
सुखविदंर सिहं सुक्खू द्वारा 31 मई 
से पहल े चुनाव करान े की घोषणा 
के बाद सगंठन सक्रिय हो गया ह।ै 
प्रदशे अध्यक्ष विनय कुमार न े भाजपा 
के आरोपों को खारिज करत े हएु कहा 
कि विपक्ष केवल भ्रम फैलान े का 
काम कर रहा ह।ै उन्होंन े दावा किया 
कि ग्रामीण क्षेत्रों की बड़ी आबादी 
कांग्रेस की नीतियों स े सतंषु्ट ह।ै 
विनय कुमार ने कार्यकर्ताओं को सख्त 
चतेावनी देत ेहएु कहा कि चनुाव के दौरान 
अनशुासन से कोई समझौता नहीं होगा। 
पार्टी विरोधी गतिविधियों में शामिल लोगों 
के खिलाफ तुरंत कार्रवाई की जाएगी। 
कांग्रेस नेततृ्व न े विश्वास जताया कि 
पार्टी चनुाव के लिए परूी तरह तैयार ह।ै

कुलदीप सिंह राठौर 
का केंद्र पर हमला, 
FTA का विरोध

विनय कुमार ने 
कार्यकर्ताओं को 
सख्त चेतावनी दी

धर्मवीर | मंडी
समर न्यूज 

बल्ह थाना क्षेत्र के तहत पड़ने वाले 
रिवालसर के सरकीधार में ठीक एक 
माह पहले हुए महिला बौद्ध भिक्षू 
बलाइंड मर्डर केस की गुत्थी को 
मंडी पुलिस ने सुलझा लिया है। बल्ह 
क्षेत्र के ही तीन युवकों ने लूटपाट 
के इदारे से इस वारदात को अंजाम 
दिया था। जिनमें एक आरोपी गगन 
शर्मा सरकीधार का ही रहने वाला है। 
जिसे एसआईटी ने बीती शाम को 
कल्लू जिला के कसोल से गिरफ्तार 
किया है, वहीं अन्य दोनों आरोपियों 
को टीम ने उनके घरों से शुक्रवार 
दोपहर को दबोचा है। मोबाइल डंप 
डाटा और टोल बैरियर से मिले 
सुराग के आधार पर पुलिस इनके 
गिरेबान तक पहुंचने में सफल हुई 
है। पुलिस को  इस मामले में अन्य 

गिरफ्तारियां होने की भी संभावना है। 
इस आधार पर भी मंडी पुलिस जांच 
को आगे बढ़ा रही है। 
मिली जानकारी के अनुसार 
बीते महीने 3 मार्च की रात को 
रिवालसर के सरकीधार में स्थित 
बौध मठानुयाइयों की गुफा में इन 
आरोपियों ने लूटपाट के बाद महिला 
बौद्ध भिक्षु को बेरहमी से मौत के 
घाट उतार दिया। इस वारदात की 
सूचना पुलिस टीम को दूसरी दिन 
मिली, जिसके बाद रिवालासर चौकी 
की टीम मौके पर पहुंची और शव 
को कब्जे में लेकर आगामी कार्यवाई 
शुरू की। इस दौरान एसएफएल की 
टीम ने भी मौके से कई अहम साक्ष्य 
जुटाए है। मृतक महिला 78 वर्षीय 
आरजे शोकी थी, जो कई सालों से 
इस गुफा में रह रही थी। यह गुफा 
बौद्ध मठानुयायियों का धार्मिक 
आस्था का केंद्र भी है और यहां वर्ष 

भर बौद्ध मठानुयायियों का तांता लगा 
रहता है। 
बीती रात और शुक्रवार दोपहर को 
तीन आरोपियों की गिरफ्तारी के 
बाद एसपी मंडी विनोद कुमार और 
एएसपी अभिमन्यू वर्मा ने इस मामले 
से पर्दा उठाते हुए मंडी में आयोजित 
प्रेस वार्ता के दौरान कहा कि वारदात 
को अंजाम देने के लिए इन युवकों 
ने तेजधार हथियार का इस्तेमाल 
किया है। जिसकी बरामदगी होना 
अभी बाकी है। प्रारंभिक जांच में 
यह सामने आया है कि लूटपाट के 
इरादे से यह युवक वहां पहुंचे थे और 
उक्त बुजुर्ग महिला ने जब विरोध 
किया तो इन्होंने बेरहमी से उसकी 
हत्या कर दी। इन आरोपी युवकों 
की पहचान 23 वर्षीय गगन शर्मा 
निवासी सरकी धार, 20 वर्षीय गौरव 
शर्मा निवासी सैल खाबू, और 23 
वर्षीय गौरव शर्मा निवासी मझयाठल 

नेरचौक बल्ह के रूप में हुई है। 
पुलिस तफ्तीश में यह बात भी सामने 
आयी है यहां गगन शर्मा की दादी 
दूध लेकर पहुंचाती है और इनका 
पूरा परिवार सरकी धार का ही रहने 
वाले हैं। तीनों में से एक युवक भी 
पढ़ाई भी कर रहा है और तीनों दोस्त 
हैं या रिस्तेदार, इसकी जांच होना भी 
अभी बाकी है।
एसपी मंडी ने बताया कि पुलिस 
के लिए यह मामला पूरी तरह से 
बलांइड था, क्योंकि पुलिस को मौके 
से कोई ठोस सबूत नहीं मिल पाए 
थे। जिसके बाद डीएसी दिनेश कुमार 
के नेतृत्व में एसआईटी का गठन 
किया गया और मोबाइल के डंप 
डेटा को आधार बनाकर जांच को 
आगे बढ़ाया गया। टोल बेरियर से 
मिले सुराग से पुलिस ने हिमाचल से 
चंडीगढ़ तक जगह-जगह छापेमारी 
की।

महिला बौद्ध भिक्षु मर्डर की गुत्थी सुलझी, 3 युवक गिरफ्तार

परिक्रमा योजना में शामिल करने की तैयारीयाेजना

कपिल | कांगड़ा
समर न्यूज 

ज्वालामुखी क्षेत्र में स्थित ऐतिहासिक 
“टेढ़ा मंदिर” एक बार फिर चर्चा में 
ह।ै कांगड़ा घाटी में 4 अप्रैल 1905 
को आए विनाशकारी भकंूप की याद 
इस मंदिर के रूप में आज भी जीवित 
ह।ै भगवान श्रीराम, माता सीता, 
लक्ष्मण और हनमुान जी को समर्पित 
यह प्राचीन मंदिर उस भकंूप में टेढ़ा हो 
गया था, लेकिन आज भी उसी स्थिति 
में अडिग खड़ा ह ै और श्रद्धालुओं 
की आस्था का प्रमुख केंद्र बना हआु 
ह।ै घन े जगंलों के बीच पहाड़ी पर 
स्थित इस मंदिर तक पहंुचन ेके लिए 
लगभग ढाई किलोमीटर का पदैल मार्ग 
ह।ै इसके अलावा सड़पी और नागनी 
माता मंदिर होत े हएु सरुानी रोड से 
करीब सात किलोमीटर लंबा रास्ता भी 
उपलब्ध ह।ै मंदिर परिसर में राम दरबार 

के साथ माता सीता की गुफा, लक्ष्मण 
तपोस्थली और हनमुान जी की गुफा 
भी मौजदू हैं, जिसस े इसकी धार्मिक 
महत्ता और बढ़ जाती ह।ै इतिहास में 
यह भी उल्लेख मिलता ह ै कि मगुल 
काल में यहां स ेएक नहर का निर्माण 
किया गया था, जिसके अवशषे आज 
भी दखे ेजा सकत ेहैं। वर्ष 2007 में 
सरुक्षा कारणों स े यहां की अष्टधातु 
मरू्तियों को सगं्रहालय में सरुक्षित रख 

दिया गया था, जिसके बाद स ेमदंिर में 
सीमेंट की प्रतिमाए ंस्थापित हैं। स्थानीय 
लोग अब मूल मरू्तियों की वापसी की 
मांग कर रहे हैं।मंदिर न्यास न ेइस स्थल 
के विकास के लिए नई योजना तैयार 
की ह।ै इसके तहत मदंिर परिसर की 
मरम्मत, रंग-रोगन, जलाशय निर्माण, 
फेंसिगं और रास्तों को सगुम बनाया 
जाएगा। साथ ही “परिक्रमा योजना” के 
जरिए ज्वालाजी आन ेवाल ेश्रद्धालुओं 

को टेढ़ा मदंिर स े भी जोड़ा जाएगा, 
ताकि दोनों स्थानों के दर्शन एक 
साथ हो सकें।श्रद्धालओुं की सवुिधा 
के लिए रलेिग, बठैन े की व्यवस्था, 
पयेजल और प्रकाश जसैी सवुिधाएं 
भी विकसित की जाएगंी। स्थानीय 
लोगों का मानना ह ै कि सौंदर्यीकरण 
के साथ-साथ मदंिर की मलू पहचान 
बनाए रखन ेके लिए अष्टधातु मरू्तियों 
की वापसी भी जरूरी ह।ै

टेढ़ा मदंिर बनगेा श्रद्धालओुं की आस्था का नया स्थलविधायक डॉ. जनक राज ने दिया समर्थन

श्रद्धालु ने गुप्त रूप से चढ़ाया चांदी का छत्र

एक माह बाद हत्यारों तक पहुंची पुलिस, कुल्लू के कसोल से हुई पहली गिरफ्तारी

चंबा में हादसा : भरमौर के थल्ला रोड पर सड़क धंसने से हादसा, एक युवक गंभीर रूप से घायल

सुभाष | बिलासपुर
समर न्यूज 

हिमाचल प्रदेश में एंट्री टैक्स को 
लेकर विवाद एक बार फिर उभर 
कर सामने आया है। इस मुद्दे के 
विरोध में पंजाब से आए लोगों ने 
देहनी क्षेत्र के पास सड़क पर चक्का 
जाम कर जोरदार प्रदर्शन किया। 
प्रदर्शन के कारण सड़क पर लंबा 
जाम लग गया, जिससे आम लोगों 
और यात्रियों को भारी दिक्कतों का 
सामना करना पड़ा।
प्रदर्शनकारियों का कहना है कि 
एंट्री टैक्स का यह फैसला उनके 
लिए आर्थिक बोझ बन गया है 
और इससे रोज़गार पर भी असर 
पड़ रहा है। खासकर टैक्सी और 
अन्य वाणिज्यिक वाहन चालकों 
ने इस निर्णय के खिलाफ नाराज़गी 
जताई। उनका आरोप है कि बिना 
पर्याप्त विचार-विमर्श के लिया 
गया यह फैसला दोनों राज्यों के 

लोगों के बीच परेशानी पैदा कर रहा 
है।इस दौरान स्थानीय विधायक डॉ. 
जनक राज भी मौके पर पहुंचे और 
प्रदर्शनकारियों के साथ धरने पर 
बैठ गए। उन्होंने आंदोलनकारियों 
की मांगों का समर्थन करते हुए 
राज्य सरकार के फैसले पर सवाल 
उठाए। उनका कहना था कि यह 
मुद्दा पहले भी विधानसभा में उठाया 
गया था, लेकिन सरकार ने इस पर 
सकारात्मक रुख नहीं अपनाया।डॉ. 
जनक राज ने सरकार के निर्णय को 

जनविरोधी बताते हुए कहा कि इससे 
न केवल वाहन चालकों बल्कि आम 
जनता को भी नुकसान हो रहा है। 
उन्होंने सरकार से इस फैसले पर 
पुनर्विचार करने की मांग की।वहीं 
प्रदर्शनकारियों ने चेतावनी दी है 
कि जब तक एंट्री टैक्स वापस नहीं 
लिया जाता या इसमें संशोधन नहीं 
किया जाता, उनका आंदोलन जारी 
रहेगा। स्थिति को देखते हुए प्रशासन 
भी सतर्क है और हालात पर नजर 
बनाए हुए है।

हिमाचल एंट्री टैक्स पर पंजाबियों का प्रदर्शन

विकास | कांगड़ा
समर न्यूज 

हिमाचल प्रदेश के प्रसिद्ध धार्मिक 
स्थल माता चिंतपूर्णी मंदिर में 
शनिवार को भक्ति और आस्था 
का विशेष नज़ारा देखने को मिला। 
पंजाब के फिरोजपुर जिले के गुरु हर 
सहाय क्षेत्र से आए एक श्रद्धालु ने 
अपनी मन्नत पूरी होने पर माता रानी 
के चरणों में करीब 750 ग्राम चांदी 
का छत्र अर्पित किया।
इस श्रद्धालु ने मंदिर प्रशासन से 
अनुरोध किया कि उनकी पहचान को 
सार्वजनिक न किया जाए। उन्होंने 
अपनी भेंट को गुप्त दान के रूप में 
समर्पित करते हुए बताया कि मां की 
कृपा से उनकी एक बड़ी इच्छा पूरी 
हुई है। 
इसी खुशी और कृतज्ञता के भाव 
से उन्होंने यह चांदी का छत्र माता 
को अर्पित किया।मंदिर में विधि-

विधान के साथ पूजा-अर्चना की 
गई। पुजारियों ने मंत्रोच्चारण के 
बीच धार्मिक रीति से छत्र को माता 

की पवित्र पिंडी पर स्थापित किया। 
इस दौरान मंदिर परिसर में मौजूद 
श्रद्धालुओं ने भी भक्ति भाव से इस 
क्षण को देखा और मां का आशीर्वाद 
प्राप्त किया।
मंदिर प्रशासन के अनुसार, सप्ताहांत 
विशेषकर शनिवार को यहां 
श्रद्धालुओं की भारी भीड़ उमड़ती 
है। देश के विभिन्न हिस्सों से लोग 
माता के दर्शन के लिए पहुंचते हैं 
और अपनी श्रद्धा अनुसार सोना, 
चांदी, नकद या अन्य भेंट चढ़ाते 
हैं। हालांकि गुप्त दान की परंपरा को 
विशेष महत्व दिया जाता है, क्योंकि 
यह सच्ची और निस्वार्थ भक्ति का 
प्रतीक मानी जाती है।
यह घटना एक बार फिर दर्शाती है 
कि माता चिंतपूर्णी धाम में लोगों 
की आस्था कितनी गहरी है और 
श्रद्धालु अपनी मन्नत पूरी होने पर 
पूरे विश्वास के साथ यहां शीश  
नवाते हैं।

माता चिंतपूर्णी धाम में आस्था का अनोखा दृश्य
समर न्यूज | शिमला

हिमाचल प्रदेश में नए वित्त वर्ष 
की शुरुआत गैस उपभोक्ताओं के 
लिए कठिनाइयों भरी साबित हो रही 
है। 31 मार्च को गैस एजेंसियों के 
सॉफ्टवेयर अपडेट के कारण बड़ी 
संख्या में उपभोक्ताओं की बुकिंग 
स्वतः रद्द हो गई। खासकर वे लोग 
प्रभावित हुए हैं जिन्होंने 20 मार्च के 
बाद गैस सिलेंडर के लिए आवेदन 
किया था, लेकिन उन्हें समय पर 
डिलीवरी नहीं मिल पाई थी। अब 
ऐसे उपभोक्ताओं को दोबारा बुकिंग 
करनी पड़ रही है, जिससे एजेंसियों 
पर अतिरिक्त दबाव बढ़ गया है।
प्रदेश में इंडेन, एचपी और भारत 
गैस की लगभग 191 एजेंसियां 
कार्यरत हैं। सॉफ्टवेयर अपडेट के 
चलते 31 मार्च से पहले की सभी 
लंबित बुकिंग सिस्टम से हट गईं। 
इसके साथ ही नए वित्त वर्ष के 
शुरू होते ही उपभोक्ताओं का पुराना 

गैस कोटा भी समाप्त हो गया और 
अब मिलने वाले सिलेंडर नए साल 
के 12 सिलेंडर के वार्षिक कोटे में 
शामिल होंगे।
इस स्थिति का असर शहरी और 
ग्रामीण दोनों क्षेत्रों में साफ देखा जा 
रहा है। जहां पहले शहरी क्षेत्रों में 
25 दिनों के भीतर गैस मिल जाती 
थी, वहीं अब इंतजार 40 दिनों से 
अधिक हो गया है। ग्रामीण इलाकों 
में यह अवधि 45 दिनों तक पहुंच 
चुकी है। एक सामान्य परिवार के 

लिए एक सिलेंडर लगभग एक महीने 
तक चलता है, ऐसे में बढ़ी हुई वेटिंग 
अवधि ने लोगों की मुश्किलें और 
बढ़ा दी हैं।
मामले की गंभीरता को देखते हुए 
प्रशासन ने सख्ती दिखाई है। जिला 
खाद्य आपूर्ति विभाग ने एजेंसियों को 
निर्देश दिए हैं कि पुराने उपभोक्ताओं 
को प्राथमिकता दी जाए। साथ ही 
चेतावनी दी गई है कि लापरवाही 
बरतने वाली एजेंसियों के खिलाफ 
कड़ी कार्रवाई की जाएगी।

सॉफ्टवेयर अपडेट गैस बुकिंग हो रही कैंसिल

समर न्यूज | कुल्लू 

हिमाचल प्रदेश के लाहौल एवं 
स्पीति जिला में स्थित अटल सुरंग 
के आसपास हिमस्खलन के खतरे 
को देखते हुए प्रशासन ने सतर्कता 
बढ़ा दी है। अधिकारियों ने सुरंग के 
उत्तरी प्रवेश द्वार के पास पर्यटकों 
की आवाजाही और व्यावसायिक 
गतिविधियों पर तत्काल प्रभाव से 
रोक लगा दी है।
यह कदम लोगों की सुरक्षा को 
ध्यान में रखते हुए उठाया गया है। 
जिला प्रशासन के अनुसार, सुरंग 
के उत्तरी हिस्से में मौजूद पहाड़ी 
ढलानें, चंद्र पुल और आसपास के 
क्षेत्र हिमस्खलन की दृष्टि से बेहद 
संवेदनशील हैं। हाल के दिनों में 
यहां पर्यटकों की बढ़ती भीड़ और 
अनधिकृत गतिविधियों ने खतरे 
को और बढ़ा दिया है। प्रशासन ने 

स्पष्ट किया है कि इन क्षेत्रों में किसी 
भी तरह की आवाजाही पर सख्ती 
से प्रतिबंध रहेगा और नियमों का 
उल्लंघन करने वालों के खिलाफ 
कार्रवाई की जाएगी। इधर, राज्य 
के अन्य हिस्सों में भी मौसम ने 
करवट ले ली है। शिमला और 
आसपास के इलाकों में हाल ही में 
ओलावृष्टि, बारिश और तेज हवाएं 
दर्ज की गई हैं, जिससे तापमान में 
गिरावट आई है। मौसम विज्ञान केंद्र 
ने चंबा जिला, कांगड़ा जिला, कुल्लू 
जिला, मंडी जिला और शिमला 
में ओलावृष्टि, गरज-चमक और 
50 से 60 किलोमीटर प्रति घंटे 
की रफ्तार से तेज हवाएं चलने 
का ‘ऑरेंज’ अलर्ट जारी किया है। 
वहीं ऊना जिला, बिलासपुर जिला, 
हमीरपुर जिला, सोलन जिला और 
सिरमौर जिला में ‘येलो’ अलर्ट जारी 
किया गया है।

अटल सुरंग क्षेत्र में 
हिमस्खलन का खतरा

एचपीटीडीसी होटल निजीकरण के विवाद 
पर सियासत तेज, भाजपा ने सरकार को घेरा

समर न्यूज | शिमला 

हिमाचल प्रदेश में एचपीटीडीसी 
(हिमाचल प्रदेश पर्यटन विकास 
निगम) के होटलों के संभावित 
निजीकरण को लेकर राजनीतिक 
माहौल गरमा गया है। भाजपा नेताओं 
ने कांग्रेस सरकार पर निशाना साधते 
हुए इसे नीति और नेतृत्व के स्तर पर 
असमंजस की स्थिति करार दिया है।
पूर्व मंत्री डॉ. राजीव सहजल ने कहा 
कि सरकार के भीतर इस मुद्दे पर 
स्पष्टता का अभाव दिख रहा है। 
उनका कहना है कि एक ओर संबंधित 
पदाधिकारी निजीकरण की जानकारी 
से इनकार कर रहे हैं, जबकि दूसरी 
ओर इस दिशा में कदम उठाए जाने 
के संकेत मिल रहे हैं। उन्होंने इसे 
सरकार के अंदर समन्वय की कमी 
का उदाहरण बताया।
सहजल ने यह भी आरोप लगाया कि 
प्रदेश के पर्यटन ढांचे की रीढ़ माने 
जाने वाले एचपीटीडीसी होटलों को 
घाटे का हवाला देकर निजी हाथों में 
सौंपना उचित नहीं है। उनके अनुसार, 
यह कदम प्रदेश की सार्वजनिक 
संपत्तियों के प्रबंधन पर गंभीर सवाल 
खड़े करता है।भाजपा प्रवक्ता 

संदीपनी भारद्वाज ने भी सरकार 
की मंशा पर सवाल उठाए। उन्होंने 
कहा कि पहले संस्थानों को कमजोर 
किया जाता है और फिर उन्हें घाटे में 
दिखाकर निजीकरण की प्रक्रिया शुरू 
की जाती है। उनके अनुसार, यह 
केवल प्रशासनिक निर्णय नहीं बल्कि 
एक व्यापक रणनीति का हिस्सा 
प्रतीत होता है।उन्होंने यह भी कहा 
कि सरकार के भीतर अलग-अलग 
बयानों से भ्रम की स्थिति बन रही 
है, जिससे जनता में अविश्वास पैदा 

हो रहा है। भारद्वाज ने आरोप लगाया 
कि एक ओर होटलों के रखरखाव 
और सुधार पर भारी खर्च किया जा 
रहा है, वहीं दूसरी ओर उन्हें निजी 
हाथों में देने की बात सामने आ रही 
है।भाजपा नेताओं ने चेतावनी दी कि 
यदि सरकार इस मुद्दे पर स्पष्ट रुख 
नहीं अपनाती, तो पार्टी इसे जन-जन 
तक ले जाएगी। उनका कहना है कि 
प्रदेश के संसाधनों और संपत्तियों के 
संरक्षण के लिए यह मुद्दा अहम है 
और इसका विरोध जारी रहेगा।

समर न्यूज | मंडी

मडंी स ेजारी बयान में परू्व मखु्यमतं्री एवं 
नतेा प्रतिपक्ष जयराम ठाकुर न ेमखु्यमतं्री 
सुखविदंर सिहं सुक्खू पर गंभीर आरोप 
लगाते हएु चसे्टर हिल मामले में 
सरकार की चपु्पी पर सवाल उठाए। 
उन्होंने कहा कि एक छोटे स े मामले 
में सीआईडी जाचं करान ेवाली सरकार 
अब 1500 करोड़ रुपये स े अधिक 
के कथित घोटाल ेपर खामोश क्यों ह।ै 
जयराम ठाकुर न े कहा कि जब एक 
समोस े के मामल े में सीआईडी के 
वरिष्ठ अधिकारियों को जाचं में लगाया 
जा सकता ह,ै तो इतन ेबड़े मामल ेमें 
कार्रवाई क्यों नहीं हो रही। उन्होंने आरोप 
लगाया कि इस प्रकरण में टॉप ब्यूरोक्रेट्स 
की भमूिका भी सदंहे के घरे ेमें ह ैऔर 
संवधैानिक व न्यायिक अधिकार क्षेत्र 
से बाहर जाकर हस्तक्षेप किया गया ह।ै 

उन्होंने कहा कि विभिन्न मीडिया रिपोर्ट्स 
के अनसुार इस मामले में कई स्तरों पर 
गड़बड़िया ं सामन े आई हैं। शिकायत 
के बाद तहसीलदार न े दो बार जाचं 
कर धारा 118 के उल्लंघन की बात 
कही। वहीं, सोलन के सब-डिविजनल 
ऑफिसर न ेदोनों पक्षों की सनुवाई कर 
दस्तावजेों का सत्यापन किया और कई 
गभंीर सवाल उठाए। इसके बावजूद 
जिला उपायुक्त द्वारा कार्रवाई करन ेके 

बजाय फाइल को राज्य सचिवालय 
भेज दिया गया, जो समझ स ेपर े ह।ै 
जयराम ठाकुर ने यह भी कहा कि 
जिस व्यक्ति के नाम जमीन ह,ै 
उसकी आय सीमित होन े के बावजदू 
करोड़ों की बिल्डिंग्स खड़ी की जा 
रही हैं। आरोप ह ै कि एक निजी 
कंपनी द्वारा वित्तीय सहयोग दिया 
जा रहा ह,ै जो नियमों के विरुद्ध ह।ै 
उन्होंने आरोप लगाया कि अवैध 
डंपिगं के कारण गावंों के प्राकृतिक 
जल स्रोत प्रभावित हएु हैं और निर्माण 
कार्य में ऊंचाई के नियमों का उल्लंघन 
हआु ह।ै इसके बावजूद समय रहत े
कोई ठोस कार्रवाई नहीं की गई। 
उन्होंने मागं की कि पूर े मामल े की 
निष्पक्ष जाचं कर दोषियों के खिलाफ 
सख्त कार्रवाई की जाए, ताकि प्रदशे 
में काननू का राज और पारदर्शिता बनी 
रह सके।

समोसा के लिए सीआईडी जांच, चेस्टर हिल 
के घोटाले पर खामोश क्यों सरकार: जयराम

नए पार्क सिर्फ मनोरंजन नहीं, बल्कि स्वस्थ जीवनशैली की ओर प्रेरित करने का बड़ा कदम : विधायक रंधावाउद्घाटन

गांव अमलाला के लोगों को भाजपा नेता गुरदर्शन सिंह सैनी ने दिया समर्थन

2027 विधानसभा चुनाव में कांग्रेस की सरकार बनने का किया दावा 

जसबीर सिंह | डेराबस्सी
समर न्यूज 

रंगला पंजाब के सपने को साकार 
करने की दिशा में आम आदमी पार्टी 
की सरकार द्वारा जमीनी स्तर पर 
विकास कार्य लगातार तेजी से आगे 
बढ़ाए जा रहे हैं। 
इसी कड़ी के तहत हल्का विधायक 
सरदार कुलजीत सिंह रंधावा द्वारा 
नगर काउंसिल डेराबस्सी के सहयोग 
से वार्ड नंबर 13 के साधू नगर 
में ₹50 लाख तथा आदर्श नगर में 
₹30 लाख की लागत से तैयार किए 
गए आधुनिक पार्कों का उद्घाटन  
किया गया।
इस मौके पर नगर काउंसिल की 
प्रधान श्रीमती आशु उपनेजा, जो 
वार्ड की एम.सी. भी हैं, सहित 
स्थानीय वार्ड निवासियों की बड़ी 
संख्या में उपस्थिति रही।
उद्घाटन के दौरान विधायक रंधावा 

ने कहा कि आम आदमी पार्टी की 
सरकार केवल घोषणाओं तक 
सीमित नहीं है, बल्कि हर वादे को 
जमीन पर लागू कर लोगों के जीवन 
में वास्तविक बदलाव ला रही है। 
उन्होंने कहा कि हल्का डेराबस्सी 

में सड़कों का निर्माण व मरम्मत, 
गलियों-नालियों का सुधार, स्वच्छ 
पेयजल की व्यवस्था, एलईडी स्ट्रीट 
लाइट्स, आम आदमी क्लीनिक, 
सरकारी स्कूलों का उन्नयन तथा 
खेल मैदानों का विकास जैसे कई 

महत्वपूर्ण प्रोजेक्ट तेजी से पूरे किए 
जा रहे हैं।
उन्होंने आगे बताया कि पंजाब 
सरकार द्वारा स्वास्थ्य और शिक्षा 
के क्षेत्र में ऐतिहासिक कदम उठाए 
गए हैं। आम आदमी क्लीनिकों के 

माध्यम से लोगों को मुफ्त इलाज 
और जांच की सुविधा मिल रही है, 
जबकि स्कूल ऑफ एमिनेंस और 
स्कूल ऑफ हैप्पीनेस के जरिए 
विद्यार्थियों को उच्च गुणवत्ता वाली 
शिक्षा प्रदान की जा रही है।
नए तैयार किए गए पार्कों के बारे 
में उन्होंने कहा कि ये पार्क केवल 
मनोरंजन के केंद्र नहीं हैं, बल्कि 
लोगों को स्वस्थ और सक्रिय 
जीवनशैली अपनाने के लिए प्रेरित 
करने का महत्वपूर्ण माध्यम हैं। इन 
पार्कों में बच्चों के लिए आधुनिक 
खेल उपकरण, बैठने की सुविधाएं 
और हरित वातावरण की सुंदर 
व्यवस्था की गई है।
इस अवसर पर स्थानीय निवासियों 
ने पंजाब सरकार और विधायक 
रंधावा का धन्यवाद करते हुए कहा 
कि लगातार हो रहे विकास कार्यों से 
क्षेत्र की तस्वीर बदल रही है और 
लोगों को बड़ी राहत मिल रही है।

रंगला पंजाब के सपने को साकार करता डेराबस्सी का नया पार्क

समर न्यूज | मोहाली

मोहाली के फेज-1 क्षेत्र में स्थित एक 
कम्युनिटी सेंटर के पास 25 से 30 
वर्ष के एक अज्ञात युवक का शव 
बरामद होने से इलाके में सनसनी 
फैल गई। घटना की सूचना मिलते 
ही पुलिस मौके पर पहुंची और शव 
को कब्जे में लेकर जांच शुरू कर 
दी। जानकारी देते हुए पुलिस स्टेशन 
फेज-1 के सब इंस्पेक्टर जसवंत 
सिंह ने बताया कि पुलिस को सूचना 
मिली थी कि एक युवक कम्युनिटी 
सेंटर के पास बेहोशी की हालत में 
पड़ा हुआ है। मौके पर पहुंचकर 
पुलिस ने उसे तुरंत अस्पताल 
पहुंचाया, जहां डॉक्टरों ने उसे मृत 
घोषित कर दिया।
पुलिस के अनुसार मृतक की उम्र 
करीब 25 से 30 साल के बीच है। 

युवक ने नीले रंग की धारीदार शर्ट 
और काले रंग की पैंट पहन रखी 
थी। उसके पास से किसी प्रकार का 
पहचान पत्र या दस्तावेज बरामद 
नहीं हुआ है, जिससे उसकी पहचान 
नहीं हो सकी है।
पुलिस ने शव को मोहाली के 
सरकारी अस्पताल में रखवा दिया है 
और आसपास के इलाकों में युवक 
की पहचान के प्रयास किए जा रहे 
हैं। अधिकारियों का कहना है कि यदि 
72 घंटे के भीतर शव की पहचान 
नहीं होती है, तो नियमानुसार अंतिम 
संस्कार कर दिया जाएगा। 
फिलहाल पुलिस मामले की जांच 
कर रही है और आसपास लगे 
सीसीटीवी कैमरों की फुटेज भी 
खंगाली जा रही है, ताकि युवक की 
पहचान और मौत के कारणों का पता 
लगाया जा सके।

मोहाली फेज-1 में युवक का 
शव बरामद, पहचान नहीं हुई

समर न्यूज | चंडीगढ़

रिटायर्ड सैनिकों के इलाज के लिए 
बनाई गई एक्स सर्विसमेन कंट्रीब्यूटरी 
हेल्थ स्कीम (ईसीएचएस) में बड़े 
फर्जीवाड़े का खुलासा हुआ है। 
इस मामले में चंडीगढ़ सीबीआई ने 
निजी अस्पतालों के दो डॉक्टरों और 
बिलिंग क्लर्कों के खिलाफ केस दर्ज 
किया है। आरोप है कि मरीजों को 
गलत तरीके से रेफर दिखाकर और 
बिना भर्ती किए ही लाखों रुपये के 
फर्जी बिल पास करवाए गए।
सीबीआई द्वारा दर्ज एफआईआर 
में मंथन हेल्थकेयर के डॉक्टर 
विकास और डॉक्टर रिम्पल के 
साथ बिलिंग क्लर्क परवीन और 
मंजीत को नामजद किया गया है। 
सभी आरोपियों पर फर्जी दस्तावेज 
तैयार करने और भ्रष्टाचार निवारण 

अधिनियम के तहत मामला दर्ज 
किया गया है। किसी की गिरफ्तारी 
नहीं हुई है। जांच में सामने आया है 
कि ईसीएचएस से जुड़े मरीजों को 
कागजों में कई दिनों तक भर्ती दिखाया 
जाता था, वास्तव में वे अस्पताल 
में भर्ती ही नहीं होते थे। इसके बाद 
इलाज, जांच और दवाइयों के नाम 
पर लाखों के फर्जी बिल तैयार कर 
भुगतान लिया जाता था। जांच में यह 
भी पता चला कि कुछ अस्पतालों ने 
ईसीएचएस की फर्जी मुहरें बनवाकर 
रेफरल स्लिप तैयार की थीं। 
सीबीआई टीम ने एसीबी इंस्पेक्टर 
पवन कुमार के नेतृत्व में करीब 48 
घंटे तक चंडीगढ़ और मोहाली के 
7-8 निजी अस्पतालों में छापेमारी 
की। इस दौरान मरीजों की फाइलें, 
रिकॉर्ड और इलेक्ट्रॉनिक डिवाइस 
जब्त किए गए।

ईसीएचएस के फर्जीवाड़े में 
डॉक्टरों और क्लर्कों पर केस

समर न्यूज | मोहाली

मोहाली नगर निगम के मेयर 
अमरजीत सिंह जीती सिद्धू ने शहर में 
कूड़ा प्रबंधन को लेकर सवाल उठाए 
हैं। उन्होंने कहा कि जमीन बेचकर 
करोड़ों रुपये कमाने वाला गमाडा 
अब तक शहर को एक उचित डंपिंग 
ग्राउंड तक नहीं दे सका , जिसके 
कारण मोहाली में कूड़े की समस्या 
लगातार गंभीर होती जा रही है।
शहर के विभिन्न हिस्सों में विकास 
कार्यों का उद्घाटन करते हुए मेयर ने 
कहा कि समगौली में डंपिंग ग्राउंड 
बनाने की बात तो की गई थी, 
लेकिन आज तक वहां पहुंचने के 
लिए सही सड़क भी नहीं बनी है। 
इससे समस्या हल होने के बजाय 
और बढ़ती जा रही है। उन्होंने कहा 
कि आने वाले चुनावों में मोहाली की 

जनता इस नाकामी का जवाब जरूर 
देगी। इस दौरान मेयर द्वारा फेज-5, 
शाही माजरा, सेक्टर-78 समेत अन्य 
इलाकों में कई विकास परियोजनाओं 
की शुरुआत की गई। फेज-5 में तीन 
स्थानों पर बाउंड्री वॉल बनाने का 
काम शुरू कराया गया, जिस पर 
करीब 12 लाख रुपये की लागत 

आएगी। इसके साथ ही करीब 12 
लाख रुपये की लागत से पार्कों के 
विकास कार्यों का भी शुभारंभ किया 
गया। इलाके में नई लाइटिंग व्यवस्था 
भी की गई है, जिससे लोगों को रात 
के समय बेहतर सुविधाएं मिलेंगी। 
शाही माजरा में भी कई महत्वपूर्ण 
परियोजनाओं की शुरुआत की गई। 

यहां कब्रिस्तान के विकास कार्यों पर 
लगभग 80 लाख रुपये खर्च किए 
जा रहे हैं, जिसमें नई बाउंड्री वॉल, 
कमरों की मरम्मत और लाइटिंग 
व्यवस्था शामिल है।
इसके अलावा 17 लाख रुपये की 
लागत से नए बाथरूम बनाने का 
कार्य भी शुरू किया गया है। मेयर 
ने सेक्टर-78 में एक पार्क को ‘ईको 
प्लांटेशन’ संस्था को रखरखाव और 
विकास के लिए सौंपा। उन्होंने कहा 
कि यह संस्था पर्यावरण संरक्षण के 
क्षेत्र में अच्छा काम कर रही है और 
इसी को देखते हुए यह जिम्मेदारी 
सौंपी गई है। उन्होंने आगे कहा कि 
पर्यावरण से जुड़े मुद्दे पूरे देश के 
लिए चिंता का विषय हैं और इन्हें 
सुधारने के लिए सरकार और समाज 
दोनों को मिलकर काम करने की 
जरूरत है।

डंपिंग ग्राउंड न बनने से कूड़ा समस्या गंभीर : मेयर

समर न्यूज | चंडीगढ़

मनीमाजरा थाना क्षेत्र में पुलिस ने 
नशा तस्करी के खिलाफ कार्रवाई 
करते हुए एक युवक को हेरोइन 
सहित गिरफ्तार किया है। आरोपी 
के कब्जे से कुल 8.47 ग्राम 
हेरोइन बरामद की गई है। पुलिस 
के अनुसार, हाल के घटनाक्रम को 
देखते हुए वरिष्ठ अधिकारियों के 
निर्देश पर अलग-अलग टीमों का 
गठन कर विभिन्न इलाकों में सर्च 
अभियान चलाया जा रहा था। 
इसी दौरान 2 अप्रैल को करीब 
3:35 बजे एएसआई मनीष और 
उनकी टीम ने मनीमाजरा स्थित 
सरकारी मॉडल हाई स्कूल, पॉकेट 
नंबर-8 के सामने कच्चे रास्ते के 
पास एक संदिग्ध व्यक्ति को काबू 
किया। तलाशी लेने पर उसके पास 
से 8.47 ग्राम हेरोइन बरामद हुई। 
गिरफ्तार आरोपी की पहचान 
मोहम्मद तालिब (28 वर्षीय), 
मनीमाजरा निवासी के रूप में हुई है।

हेरोइन के साथ 
युवक गिरफ्तार

राम | पंचकूला
समर न्यूज 

पंचकूला पुलिस ने गुमशुदा हुई दो 
किशोरियों को मात्र कुछ ही दिनों के 
भीतर सकुशल बरामद कर उनके 
परिजनों के हवाले कर दिया। यह 
मामला पंचकूला सेक्टर-1 क्षेत्र से 
जुड़ा है, जहाँ पड़ोस में रहने वाली 
दो सहेलियां संदिग्ध परिस्थितियों में 
लापता हो गई थीं। गौतलब है कि बीते 
31 मार्च को सेक्टर-1 क्षेत्र से घरेलू 
विवाद के चलते 15 वर्षीय और 
12 वर्षीय दो किशोरियां मां-बाप के 
डांटने पर बिना बताए घर से कहीं 
चली गई थीं। परिजनों के द्वारा हर 
जगह अपने स्तर पर तलाश करने के 
बाद भी उनका कोई सुराग नहीं लगा। 
परिजनों ने घटना की सूचना तुरंत 
सेक्टर-1 पुलिस चौकी में दी। मामले 
की गंभीरता को देखते हुए पुलिस ने 

कार्रवाई करते हुए सेक्टर-7 थाने में 
गुमशुदगी का मामला दर्ज किया और 
सेक्टर-1 चौकी इंचार्ज राम मेहर 
सिंह की अगुवाई में दोनों सहेलियां 
की तलाश शुरू कर दी। जांच के 
दौरान पुलिस को पुख्ता सूचना मिली 
कि दोनों किशोरियां हरिद्वार में हैं। इस 
जानकारी को तुरंत परिजनों के साथ 
साझा किया गया और 3 अप्रैल को 
पंचकूला पुलिस ने दोनों किशोरियों 
को हरिद्वार से सकुशल बरामद कर 
लिया। पंचकूला वापस लाने के 
बाद सभी कानूनी औपचारिकताएं 

पूरी कर उन्हें उनके माता-पिता के 
सुपुर्द किया। डीसीपी सृष्टि गुप्ता 
ने अभिभावकों से अपील की है 
कि किशोरावस्था एक संवेदनशील 
दौर होता है, ऐसे में माता-पिता को 
चाहिए कि वे अपने बच्चों के साथ 
दोस्तों जैसा व्यवहार करें। किसी भी 
घरेलू विवाद को लेकर उनको डांटे 
फटकारे नहीं,बल्कि बच्चों की बातों 
को धैर्यपूर्वक सुनें और उनके मन 
के विचारों को समझने की कोशिश 
करें घर में सुरक्षित और स्नेहपूर्ण 
वातावरण बना रहे।

लापता हुई दो सहेलियों को पंचकूला 
पुलिस ने 72 घंटे में हरिद्वार से ढूंढा

समर न्यूज | मोहाली

आगामी 2027 विधानसभा चुनावों 
को ध्यान में रखते हुए मोहाली हलके 
के प्रमुख समाजसेवी और राजीव 
गांधी पंचायती राज संगठन कांग्रेस 
के जिला मोहाली अध्यक्ष अमरजीत 
सिंह गिल ने गांव-गांव में बैठकों का 
सिलसिला तेज कर दिया है। इसी 
कड़ी में उन्होंने आज गांव सियाऊ 
में बैठक कर ग्रामीणों से कांग्रेस पार्टी 
को समर्थन देने और चुनावों में जीत 
दिलाने की अपील की। बैठक को 
संबोधित करते हुए अमरजीत सिंह 
गिल ने कहा कि पंजाब के लोग 
अब बदलाव चाहते हैं और आगामी 
चुनावों में कांग्रेस की सरकार बनाना 
चाहते हैं। गिल ने राज्य सरकार से 
गांवों की जमीन अधिग्रहण से जुड़े 
नोटिफिकेशन रद्द करने की मांग 

भी की। उन्होंने कहा कि पहले से 
अधिग्रहित जमीन का विकास न होने 
के कारण लोगों को भारी परेशानियों 
का सामना करना पड़ रहा है। इस 
दौरान बैठक में बड़ी संख्या में 
ग्रामीण, खासकर महिलाएं, शामिल 
हुईं। उन्होंने कांग्रेस हाईकमान से मांग 
की कि इस बार हलके के स्थानीय 
उम्मीदवार को ही टिकट दी जाए। 
ग्रामीणों का कहना था कि अमरजीत 
सिंह गिल लंबे समय से क्षेत्र के लोगों 
के सुख-दुख में शामिल होते रहे हैं 

और सामाजिक व धार्मिक कार्यों में 
सक्रिय भूमिका निभा रहे हैं, इसलिए 
उन्हें चुनाव मैदान में उतारा जाना 
चाहिए। ग्रामीणों ने विश्वास जताया 
कि यदि कांग्रेस पार्टी अमरजीत सिंह 
गिल को टिकट देती है, तो उन्हें भारी 
बहुमत से जीताकर विधानसभा भेजा 
जाएगा। बैठक के दौरान गिल को 
लोगों का जबरदस्त समर्थन मिला। 
इस मौके पर मान सिंह, धनी राम, 
जसविंदर सिंह, राजा सिंह सहित कई 
गणमान्य व्यक्ति मौजूद रहे। 

पहलवान अमरजीत सिंह गिल 
की गांवों में जनसंपर्क मुहिम जसबीर सिंह | डेराबस्सी

समर न्यूज 

डेराबस्सी के गांव अमलाला में 
अवैध माइनिंग के खिलाफ इलाके 
के लोगों का गुस्सा सातवें आसमान 
पर है। नजदीकी गांवों के निवासियों 
द्वारा माइनिंग माफिया के खिलाफ 
पिछले कई दिनों से लगातार धरना 
दिया जा रहा है। 
आज इस संघर्ष को उस समय और 
बल मिला, जब हल्के के वरिष्ठ 
भाजपा नेता और प्रसिद्ध समाजसेवी 
स. गुरदर्शन सिंह सैनी ने धरने में 
विशेष रूप से हाजिरी भरी।
इस मौके पर धरना दे रहे ग्रामीणों 
ने बताया कि डी-सिल्टिंग के नाम 
पर घग्गर नदी से बड़े स्तर पर रेत 
की अवैध माइनिंग की जा रही है। 
माइनिंग के भारी-भरकम टिप्परों 
के कारण घग्गर नदी पर बना पुल 
बुरी तरह जर्जर हो चुका है। उन्होंने 
बताया कि यह पुल कारसेवा घड़ाम 

वाले बाबाओं द्वारा लोगों की सुविधा 
के लिए बनाया गया था। यदि 
माइनिंग तुरंत नहीं रुकी तो पुल किसी 
भी समय टूट सकता है, जिससे पूरे 
इलाके का संपर्क कट सकता है और 

कोई बड़ा जान-माल का हादसा हो 
सकता है।
धरने के दौरान पहुंचे स. गुरदर्शन 
सिंह सैनी ने कारसेवा घड़ाम वाले 
बाबाओं और ग्रामीणों से बातचीत 

की। उन्होंने लोगों की मांगों को 
जायज ठहराते हुए कहा कि इलाके 
के बुनियादी ढांचे को तबाह करना 
बर्दाश्त नहीं किया जाएगा और वह 
इस संघर्ष में लोगों के साथ हैं। 
उन्होंने क्षतिग्रस्त पुल की मरम्मत के 
लिए अपनी ओर से सहयोग देने का 
भरोसा भी दिया।
इस मौके पर उपस्थित लोगों और 
नेताओं ने प्रशासन से अपील की 
कि अवैध माइनिंग पर तुरंत रोक 
लगाई जाए। प्रदर्शनकारियों ने स्पष्ट 
किया कि जब तक माइनिंग पूरी तरह 
बंद नहीं होती और पुल की सुरक्षा 
सुनिश्चित नहीं की जाती, तब तक 
संघर्ष जारी रहेगा। 
इस अवसर पर जिला अध्यक्ष 
ओबीसी हरप्रीत सिंह टिंकू, प्रदीप 
पाल सिंह, पुष्पेंद्र मेहता, मेजर सिंह 
परागपुर, दविंदर सिंह धनौनी, सनत 
भारद्वाज, हरदीप सिंह सैनी, रिंकू 
जनेतपुर, ढेरू नंबरदार सहित बड़ी 
संख्या में लोग मौजूद रहे।

अवैध माइनिंग के खिलाफ लोगों का रोष प्रदर्शन जारी

गैस सिलेंडर की किल्लत झेल रहे लोगों ने 
एजेंसी के बाहर किया जबरदस्त हंगामा 

राम | पंचकूला
समर न्यूज 

हरियाणा प्रदेश में ही नहीं बल्कि 
पूरे देश में इन दिनों घरेलू और 
कमर्शियल गैस सिलेंडरों की भारी 
किल्लत देखने को मिल रही है। 
पंचकूला में भी गैस उपभोक्ता 
परेशान चल रहे है।
पंचकूला सेक्टर 16 आशीर्वाद गैस 
एजेंसी के बाहर लंबी-लंबी कतारें 
लग रही हैं। इस दौरान गैस सिलेंडर 
नहीं मिलने से खफा चल रहे गैस 
उपभोक्ताओं का गुस्सा उस समय 
देखने को मिला जब आशीर्वाद 
गैस एजेंसी के एक कर्मचारी ओर 
गैस उपभोक्ताओं के बीच तीखी 
नोंकझोंक हो गई। मामले को तुल 
पकड़ता देख स्थानीय पुलिस को 
मौके पर आकर हस्तक्षेप करना 
पड़ा।मौके पर गैस उपभोक्ताओं ने 

जमकर हंगामा किया। इस दौरान 
आशीर्वाद गैस एजेंसी के बाहर 
सैकड़ों की संख्या में लोग एकत्रित 
हो गए।
सैकड़ों की संख्या में गैस सिलेंडर की 
किल्लत झेल रहे गैस उपभोक्ताओं 
ने कहा कि उन्होंने पिछले काफी 
वर्षों से आशीर्वाद गैस एजेंसी से 
भारत गैस के कनेक्शन लिए हुए है। 
उनको बार बार गैस सिलेंडर मिलने 
में दिक्कतों का सामना करना पड़ 

रहा है। उन्होंने कहा कि घरेलू गैस 
सिलेंडर की बुकिंग करवाने के बाद 
भी उनको सिलेंडर मुहैया नहीं हो 
रहा है।
गैस उपभोक्ताओं ने उक्त एजेंसी के 
संचालकों ओर डिलीवरी बॉय पर 
घरेलू गैस सिलेंडरों की कालाबाजारी 
के भी गंभीर आरोप लगाए है। आम 
लोगों के साथ-साथ छोटे व्यापारियों 
को भी भारी दिक्कतों का सामना 
करना पड़ रहा है।कमर्शियल सिलेंडर 

नहीं मिलने से व्यापारी वर्ग भी भारी 
मंदी की मार झेल रहे है। ढाबा 

संचालक और रेस्टोरेंट मालिकों का 
व्यापार बंद होने की कगार पर है।

शेयर मार्केट में मुनाफे का झांसा देकर 

मामले को तूल पकड़ता देख पुलिस को मौके पर आकर हस्तक्षेप करना पड़ा

1.75 करोड़ के साइबर फ्रॉड 
में 12वां आरोपी गिरफ्तार

राम | पंचकूला
समर न्यूज 

जुलाई 2024 में दर्ज एक साइबर 
ठगी के मामले में पंचकूला पुलिस 
की साइबर क्राइम थाना टीम ने 3 
अप्रैल को 12वें आरोपी रौनक 
ठक्कर वासी गुजरात को गिरफ्तार 
कर लिया। आरोपी को उसी दिन 
कोर्ट में पेश कर 5 दिन का पुलिस 
रिमांड हासिल किया है। 
इस मामले में पंचकूला वासी 
शिकायतकर्ता ने 31 जुलाई 2024 
को साइबर थाना पंचकूला में 
शिकायत दर्ज करवाई थी। शिकायत 
के अनुसार 5 जुलाई 2024 को 
शिकायतकर्ता को फेसबुक पर शेयर 
मार्केट से संबंधित एक विज्ञापन 
दिखाई दिया, जिसे उसने लाइक 
किया। इसके बाद उसे व्हाट्सएप 
के माध्यम से एक लिंक प्राप्त हुआ, 
जिसके जरिये उसे शेयर बाजार में 
निवेश कर दुगुना लाभ कमाने का 

लालच दिया गया। इसी झांसे में 
आकर शिकायतकर्ता ने बड़ी राशि 
का निवेश कर दिया और कुल 
मिलाकर उससे करीब 1 करोड़ 
75 लाख रुपये की ठगी की गई। 
साइबर थाना प्रभारी युद्धवीर सिंह 
ने बताया कि शिकायत की गंभीरता 
को देखते हुए साइबर थाना पंचकूला 
में भारतीय न्याय संहिता की धारा 

316(2), 318(4), 336(3), 
338, 340 व 61 के तहत मामला 
दर्ज किया गया था जिसकी जांच 
सब-इंस्पेक्टर भूप सिंह द्वारा की जा 
रही है। इस मामले में 11 आरोपी 
पहले से ही किए जा चुके है गिरफ्तार 
डीसीपी क्राइम एंड ट्रैफिक अमरिंदर 
सिंह के अनुसार प्रारंभिक जांच में 
16 दिसंबर को दो आरोपी कृष्ण 
कुमार और सुभाष को गिरफ्तार कर 
अदालत में पेश किया गया। इसके 
बाद 11 जुलाई 2025 को संजय 
कुमार उर्फ बॉक्सर, 27 जुलाई 
को तेजेन्द्र पाल सिंह, 3 अक्टूबर 
को हरजीत सिंह, फिर परविंद्र, 
13 अक्टूबर को हैरी, 3 नवंबर 
को चेतन, इसके बाद अरविंद 
भानुशाली, 17 नवंबर को किशन 
और 22 नवंबर को नवीन भाई को 
गिरफ्तार किया गया था। मामले की 
जांच जारी है, अन्य आरोपियों को 
भी जल्द ही गिरफ्तार कर लिया 
जाएगा।

प्रशासन ने इस मामले को गंभीरता से लेते हुए संबंधित अधिकारियों को आवश्यक 
दिशा-निर्देश जारी किए हैं। अधिकारियों का कहना है कि जल्द ही सप्लाई 
व्यवस्था को दुरुस्त किया जाएगा ताकि लोगों को राहत मिल सके।
स्थानीय लोगों ने सरकार से मांग की है कि गैस सिलेंडरों की नियमित आपूर्ति 
सुनिश्चित की जाए।
मौके पर मौजूद मीडिया कर्मियों ने जब इस मामले संबंधी आशीर्वाद गैस एजेंसी 
के कार्यालय में संचालकों से उनका पक्ष लेने की कौशिश की तो इस दौरान उक्त 
एजेंसी के संचालकों द्वारा मीडिया कर्मियों के साथ बदसूलकी की गई।

शहर में कई विकास परियोजनाओं की शुरुआत, करोड़ों खर्च के बावजूद मूल सुविधाओं पर सवाल

एजेंसी । नई दिल्ली 

इंडियन प्रीमियर लीग की टीम 
सनराइजर्स हैदराबाद की कप्तानी को 
लेकर उठे विवाद पर भारतीय टीम 
के पूर्व ऑलराउंडर युवराज सिंह ने 
खुलकर अपनी राय रखी है। 
उन्होंने अपने `चेले` अभिषेक को 
कप्तानी ना दिए जाने पर निराशा 
जताई और इसे एक खिलाड़ी के 
नजरिए से समझने की बात कही। 
दरअसल, चोटिल पैट कमिंस की 
गैरमौजूदगी में सनराइजर्स हैदराबाद 
ने आईपीएल में शुरुआती मैचों 
के लिए ईशान किशन को कप्तान 
बनाया है, जबकि अभिषेक को 
उपकप्तान की जिम्मेदारी दी गई है। 
यह निर्णय इसलिए भी चर्चा में है 
क्योंकि अभिषेक लंबे समय से टीम 
का हिस्सा रहे हैं और उन्होंने 2024 
सीजन में एसआरएच को फाइनल 
तक पहुंचाने में अहम भूमिका निभाई 
थी। 
बता दें कि सनराइजर्स हैदराबाद की 
सीईओ काव्या मारन हैं, जो अक्सर 
अपनी टीम को चीयर करती नजर 
आती हैं। युवराज ने स्पोर्ट्स तक के 
पॉडकास्ट में कहा, `मैं थोड़ा निराश 
था। मैं ईशान को भी पसंद करता 
हूं और उनकी ग्रोथ देखी है, लेकिन 
खिलाड़ी के नजरिए से देखें तो यह 
फैसला मुश्किल होता है।

अगर आप रोल बदल दें और सोचें 
कि कोई सालों से टीम के लिए खेल 
रहा है, शानदार प्रदर्शन कर रहा है, 
लेकिन उसे कप्तानी नहीं मिलती 
तो वह किस मानसिकता के साथ 
खेलेगा। 
निराशा तो होगी ही।` युवराज सिंह 
ने अपने करियर का जिक्र करते 
हुए 2007 का उदाहरण भी दिया, 
जब एमएस धोनी को अचानक टीम 
इंडिया की कप्तानी सौंपी गई थी। 
उन्होंने कहा, `जब मैं टीम में था तब 
भज्जी सीनियर थे, सहवाग सीनियर 
थे। लेकिन मैं उपकप्तान था। यह 

2007 की बात है। लेकिन अचानक 
धोनी आए और कप्तान बन गए। 
ऐसे फैसले खिलाड़ी के लिए आसान 
नहीं होते, लेकिन कभी-कभी वही 
इतिहास बनाते हैं।`
इसके साथ ही युवराज सिंह ने 
अभिषेक शर्मा को सलाह दी कि 
वह इस निराशा को अपनी ताकत 
बनाएं। युवराज ने आगे बताया, `मैंने 
अभिषेक से कहा है कि इस निराशा 
को किनारे रखो, अपने कप्तान का 
समर्थन करो और और भी बेहतर 
प्रदर्शन करो। अगर तुमको ठेस लगी 
है, तो उसे मोटिवेशन बनाओ।` 

युवराज सिंह ने एसआरएच की 
गेंदबाजी पर भी सवाल उठाए और 
कहा, `मुझे नहीं लगता कि उनकी 
बॉलिंग बहुत मजबूत है। हो सकता 
है मैं गलत साबित हो जाऊं, लेकिन 
अभी यह कमजोर दिख रही है।` 
फिलहाल सनराइजर्स हैदराबाद के 
इस फैसले को लेकर बहस तेज हो 
गई है। युवराज सिंह के ताजा बयान 
ने इस मुद्दे को और भी गरमा दिया 
है।
रोहित-कोहली को अंधेरे में न रखें
भारतीय टीम के सीनियर खिलाड़ियों 
रोहित शर्मा और विराट कोहली के 

भविष्य को लेकर चल रही चर्चा के 
बीच युवराज सिंह ने बड़ा बयान 
दिया है। 
टीम इंडिया के पूर्व ऑलराउंडर 
युवराज ने साफतौर पर कहा कि टीम 
मैनेजमेंट को इन दोनों दिग्गजों के 
रोल (भूमिका) को लेकर स्पष्टता 
देनी चाहिए। टी20 वर्ल्ड कप 
(2007) और 2011 क्रिकेट वर्ल्ड 
कप में जीत के हीरो युवराज सिंह 
ने कहा कि इतने बड़े खिलाड़ियों 
को इस तरह अंधेरे में रखना सही 
नहीं है।
युवराज सिंह का मानना है कि टीम 
इंडिया के हेड कोच गौतम गंभीर और 
चयनकर्ताओं को इस पर  खुलकर 
बातचीत करनी चाहिए और भविष्य 
की योजना स्पष्ट करनी चाहिए। 
युवराज सिंह ने स्पोर्ट्स तक के 
पॉडकास्ट में कहा, `मुझे नहीं पता 
उनके दिमाग में क्या चल रहा है, 
लेकिन वे वर्ल्ड कप खेलना चाहते 
हैं। फैसला उनके और चयनकर्ताओं 
के हाथ में है, लेकिन इतने बड़े 
खिलाड़ियों के साथ स्पष्टता होनी 
चाहिए। आपको एक कमरे में 
बैठकर खुलकर बात करनी चाहिए। 
हो सकता है आपको यह सुनना 
पसंद ना आए कि टीम अब भविष्य 
की तरफ देख रही है, लेकिन बाद 
में आप सराहेंगे कि किसी ने सच 
तो बताया।

युवराज सिंह ने यह भी माना कि 
भारतीय क्रिकेट में इस तरह की 
स्पष्ट बातचीत अक्सर नहीं होती, 
जो खिलाड़ियों के लिए मुश्किल 
स्थिति पैदा करती है। जहां एक 
तरफ युवा खिलाड़ी जैसे यशस्वी 
जायसवाल मौके का इंतजार कर 
रहे हैं, वहीं दूसरी तरफ रोहित शर्मा 
और विराट कोहली जैसे अनुभवी 
खिलाड़ियों का महत्व भी कम 
नहीं हुआ है। युवराज सिंह ने आगे 
कहा, `आप सिर्फ युवाओं के साथ 
वर्ल्ड कप नहीं जीत सकते। टीम में 
अनुभव होना जरूरी है। रोहित और 
कोहली जैसे खिलाड़ी बड़े टूर्नामेंट 
में फर्क डालते हैं। या तो उन्हें वर्ल्ड 
कप के लिए पूरी तरह बैक करो या 
साफ-साफ बता दें कि टीम युवा 
खिलाड़ियों की ओर बढ़ रही है। 
उन्हें अंधेरे में मत रखें, यह सही 
नहीं है।` 
युवराज सिंह ने रोहित शर्मा और 
विराट कोहली के योगदान को 
भी याद दिलाते हुए कहा कि दोनों 
खिलाड़ियों को उनके कद के 
मुताबिक सम्मान मिलना चाहिए। 
भारत के लिए 2027 वर्ल्ड कप की 
तैयारी के बीच सबसे बड़ा सवाल 
सिर्फ यह नहीं है कि रोहित-कोहली 
खेलेंगे या नहीं, बल्कि यह है कि टीम 
मैनेजमेंट अपने सीनियर खिलाड़ियों 
के साथ कितना पारदर्शी रहता है।

अभिषेक को कप्तानी नहीं मिलने पर भड़के युवराज
पूर्व क्रिकेटर ने सनराइजर्स हैदराबाद की सीईओ काव्या मारन की टीम को भी घेरा

अजय ने 19 साल का होने से पहले 50+ स्कोर में शॉ की बराबरी की

CSK को हरा पंजाब पॉइंट टेबल में टॉप पर

PSL में हैंडशेक में गरमाया माहौल, भिड़े दिग्गज खिलाड़ी

IPL 2026 अर्जुन तेंदुलकर के लिए ‘करो 
या मरो’ सीजन, पहचान बनाने की चुनौती

हिमाचल में दूध उत्पादकों को हर 
माह दे रहे 34.18 करोड़: सीएम

एजेंसी । चेन्नई

कप्तान श्रेयस अय्यर के शानदार 
और संतुलित अर्धशतक की मदद से 
पंजाब किंग्स ने आईपीएल के मैच 
में शुक्रवार को चेन्नई सुपर किंग्स को 
पांच विकेट से हराया। श्रेयस ने 29 
गेंद में 50 रन बनाये और निहाल 
वढेरा के साथ चौथे विकेट के लिये 
59 रन की अहम साझेदारी की। 
पंजाब ने 210 रन का लक्ष्य आठ 
गेंद बाकी रहते पांच विकेट खोकर 
हासिल करते हुए लगातार दूसरी 
जीत दर्ज की जबकि चेन्नई की यह 
लगातार दूसरी हार थी।
पंजाब के शीर्षक्रम के बल्लेबाजों ने 
विशाल लक्ष्य के बावजूद संयम के 
साथ बल्लेबाजी करते हुए अच्छी 
शुरूआत दी। प्रियांश आर्य ने 11 
गेंद में 39 , प्रभसिमरन सिंह ने 
34 गेंद में 43 और कूपर कोनोली 
ने 22 गेंद में 36 रन बनाये। आर्य 
ने चेन्नई के गेंदबाजों को दबाव में 
ला दिया। खलील अहमद को उन्होंने 
एक चौका और एक छक्का लगाया 
जबकि मैट हेनरी को उनके पहले ही 

ओवर में दो चौके और एक छक्का 
लगाकर 20 रन निकाले। आर्य और 
प्रभसिमरन ने सिर्फ 4 । 2 ओवर 
में 61 रन की साझेदारी की। वहीं 
कप्तान श्रेयस ने धीमी शुरूआत 
करने के बाद हाथ खोलने शुरू किए। 
उन्होंने स्पिनरों की जमकर धुनाई की 
और लेग स्पिनर राहुल चाहर को 

शानदार छक्का लगाया। 
श्रेयस ने अंशुल कम्बोज को चौका 
लगाकर 26 गेंद में अर्धशतक पूरा 
किया लेकिन इसी गेंदबाज की गेंद 
पर विकेट गंवा बैठे। अगले ओवर 
में हेनरी ने वढेरा को पवेलियन भेजा 
लेकिन तब तक पंजाब की जीत 
औपचारिकता मात्र बची थी। इससे 

पहले आयुष म्हात्रे के 43 गेंद में 73 
रन की मदद से चेन्नई सुपर किंग्स 
ने पहले बल्लेबाजी के लिए भेजे 
जाने पर पांच विकेट पर 209 रन 
बनाए। संजू सैमसन (सात) के 
जल्दी आउट होने के बाद म्हात्रे ने 
कप्तान रूतुराज गायकवाड़ (28) 
के साथ दूसरे विकेट के लिये 96 रन 

की साझेदारी की। सैमसन ने जेवियर 
बार्टलेट की आउटस्विंगर पर कवर 
में शॉट खेलने की कोशिश की 
लेकिन विकेट के पीछे प्रभसिमरन 
सिंह को कैच दे बैठे। इसके बाद 
हालांकि म्हात्रे ने बार्टलेट को लगातार 
तीन चौके लगाये और पावरप्ले में 
चेन्नई को एक विकेट पर 57 रन तक 
पहुंचाया। इससे पहले शॉर्टपिच गेंदों 
पर असहज महसूस कर रहे म्हात्रे 
आत्मविश्वास से ओतप्रोत दिखे 
और मुंबई के इस युवा बल्लेबाज 
ने मार्को यानसेन को छक्का लगाया। 
इसके बाद मार्कस स्टोइनिस को 
लगातार दो छक्के लगाये और 29 
गेंद में अपना अर्धशतक पूरा किया। 
लेग स्पिनर युजवेंद्र चहल ने अपने 
से 17 साल छोटे इस बल्लेबाज को 
लगातार गुगली डालकर फांसने की 
कोशिश की लेकिन कामयाबी नहीं 
मिली। म्हात्रे को 59 के स्कोर पर 
विजयकुमार विशाख ने और 67 के 
स्कोर पर शशांक सिंह ने डीप में 
जीवनदान दिया। वह विशाख की गेंद 
पर खराब शॉट खेलकर शॉर्ट थर्डमैन 
में चहल को कैच देकर लौटे। 

पंजाब की दमदार जीत, श्रेयस के अर्धशतक से चेन्नई पर 5 विकेट से विजय
पंजाब ने 210 रन का लक्ष्य 8 गेंद पहले किया हासिलआईपीएल

एजेंसी । चेन्नई

आयुष म्हात्रे ने पंजाब किंग्स के 
खिलाफ चेन्नई के एमए चिदम्बरम 
स्टेडियम में 19 साल का होने से 
पहले IPL में सबसे ज्यादा 50 
प्लस स्कोर के मामले में पृथ्वी शॉ के 
रिकॉर्ड की बराबरी कर ली है। म्हात्रे 
ने 18 साल और 261 दिन की उम्र 
में IPL में  दूसरा अर्धशतक लगाया। 
इस मामले में भारत के युवा सलामी 
बल्लेबाज वैभव सूर्यवंशी हैं जिन्होंने 
14 साल की उम्र में IPL में डेब्यू 
किया और अब तक तीन अर्धशतक 
लगा चुके हैं। 19 साल का होने से पहले IPL में सबसे ज्यादा 50+ स्कोर, 3 वैभव सूर्यवंशी, 2 पृथ्वी 

शॉ, 2 आयुष म्हात्रे। 18 साल और 
261 दिन की उम्र में म्हात्रे चेपॉक 
में IPL में अर्धशतक बनाने वाले 
सबसे कम उम्र के खिलाड़ी हैं।  
संजू सैमसन (7) के एक बार फिर 
सस्ते में आउट होने के बाद म्हात्रे 
ने रुतुराज गायकवाड़ के साथ 96 
रन की साझेदारी की। गायकवाड़ 
ने 28 रन की पारी खेली तो वहीं 
म्हात्रे ने इस खास रिकॉर्ड के साथ 
43 गेंदों पर 73 रन बनाए जिसमें 
6 चौके और 5 छक्के शामिल थे। 
म्हात्रे 12।3 ओवर में विजयकुमार 
विशाक की गेंद पर युजवेंद्र चहल के 
हाथों कैच आउट हुए। 

समर न्यूज । नई दिल्ली 

IPL 2026 में पंजाब किंग्स ने 
दमदार प्रदर्शन करते हुए चेन्नई सुपर 
किंग्स को हराकर पॉइंट्स टेबल में 
टॉप स्थान हासिल कर लिया है। 
210 रनों के बड़े लक्ष्य को आसानी 
से चेज करते हुए पंजाब ने लगातार 
दूसरी जीत दर्ज की। दूसरी ओर, 
5 बार की चैंपियन चेन्नई की टीम 
सीजन की खराब शुरुआत के चलते 
आखिरी पायदान पर पहुंच गई है।
पंजाब किंग्स टेबल में टॉप पर
इस जीत के साथ पंजाब किंग्स ने 
पॉइंट्स टेबल में पहला स्थान हासिल 
कर लिया है। टीम ने अब तक अपने 
दोनों मुकाबले जीते हैं और 4 अंकों 
के साथ शीर्ष पर काबिज है। नेट रन 
रेट भी टीम के पक्ष में है, जिससे 
उनकी स्थिति और मजबूत हो गई 
है। अगर यही प्रदर्शन जारी रहा तो 

पंजाब इस सीजन में प्लेऑफ की 
मजबूत दावेदार बन सकती है।
चेन्नई सुपर किंग्स के लिए यह सीजन 
की शुरुआत काफी निराशाजनक रही 
है। टीम ने अब तक दोनों मुकाबले 
गंवाए हैं और एक भी अंक हासिल 
नहीं कर सकी है। नेट रन रेट भी 
काफी खराब हो गया है, जो आगे 
की राह को और कठिन बना सकता 
है। अगर टीम को वापसी करनी है तो 
आने वाले मैचों में हर हाल में जीत 
दर्ज करनी होगी।
IPL 2026 Points Table
1। पंजाब किंग्स, मैच: 2, जीत: 2, 
हार: 0, रन रेट: +0।637, पॉइंट: 4
2। Rajasthan Royals, मैच: 1, 
जीत: 1, हार: 0, रन रेट: +4।171, 
पॉइंट: 2
3। Royal Challengers Ben-
galuru, मैच: 1, जीत: 1, हार: 0, 
रन रेट: +2।907, पॉइंट: 2

4। Delhi Capitals, मैच: 1, 
जीत: 1, हार: 0, रन रेट: +1।397, 
पॉइंट: 2
5। Mumbai Indians, मैच: 1, 
जीत: 1, हार: 0, रन रेट: +0।687, 
पॉइंट: 2
6। Sunrisers Hyderabad, 
मैच: 2, जीत: 1, हार: 1, रन रेट: 
+0।469, पॉइंट: 2
7। Gujarat Titans, मैच: 1, 
जीत: 0, हार: 1, रन रेट: -0।509, 
पॉइंट: 0
8। Lucknow Super Giants, 
मैच: 1, जीत: 0, हार: 1, रन रेट: 
-1।397, पॉइंट: 0
9। Kolkata Knight Riders, 
मैच: 2, जीत: 0, हार: 2, रन रेट: 
-1।964, पॉइंट: 0
10। Chennai Super Kings, 
मैच: 2, जीत: 0, हार: 2, रन रेट: 
-2।562, पॉइंट: 0

एजेंसी । लाहौर

पाकिस्तान सुपर लीग में कराची 
किंग्स और रावलपिंडीज के मुकाबले 
के बाद एक ऐसा पल सामने आया, 
जिसने कुछ ही मिनटों में सोशल 
मीडिया पर तहलका मचा दिया। मैच 
खत्म होने के बाद खिलाड़ी एक-
दूसरे से हाथ मिला रहे थे, इसी दौरान 
कराची किंग्स के स्टार खिलाड़ियों 
डेविड वॉर्नर और मोईन अली के 
बीच अचानक कुछ तीखी बातचीत 
हुई। दोनों खिलाड़ियों के चेहरे के 
हावभाव और हाथों के इशारे इतने 
तेज थे कि देखने वालों को लगा कि 

यह कोई सामान्य बातचीत नहीं है। 
जैसे ही यह वीडियो सामने आया, 
सोशल मीडिया पर फैन्स ने रिएक्शन 
देने शुरू कर दिए। कुछ फैन्स ने 
इसकी तुलना IPL टीम लखनऊ 
सुपर जायंट्स (LSG) से जुड़े एक 
हालिया घटनाक्रम से की, जहां मैच 
के बाद कप्तान ऋषभ पंत से टीम 
मालिक संजीव गोयनका ने तीखी 
बातचीत की थी। मामला तब और 
गंभीर लगने लगा, जब बीच-बचाव 
करने कराची किंग्स के डायरेक्टर 
हैदर अजहर आ गए। उनका बीच-
बचाव करना इस बात का संकेत 
था कि शायद स्थिति बिगड़ चुकी 

है। विवाद बढ़ने के बाद कराची 
किंग्स के कप्तान डेविड वॉर्नर खुद 
सामने आए और उन्होंने पूर मामले 
पर सफाई। उन्होंने सोशल मीडिया 
प्लेटफॉर्म X पर लिखा कि यह कोई 
झगड़ा नहीं था, बल्कि एक हल्का-
फुल्का मजाक था।  डेविड वॉर्नर ने 
बताया कि वह हैदर अजहर से सिर्फ 
यह कह रहे थे कि आप पहले जाकर 
विपक्षी खिलाड़ियों से हाथ मिला 
ले। वॉर्नर के मुताबिक वह असल 
में एक सामान्य और मजाकिया 
बातचीत थी, जिसे कैमरे ने अलग 
एंगल से दिखा दिया। क्रिकेट में 
यह पहली बार नहीं है, जब किसी 

वीडियो क्लिप को देखकर गलत 
निष्कर्ष निकाले गए हों। कई बार 
कैमरे का एंगल, स्लो मोशन और 
बिना ऑडियो वाली क्लिप किसी 
भी सामान्य बातचीत को गंभीर बना 
देते हैं। यह घटना भी उसी का एक 
उदाहरण है, जहां कुछ सेकंड की 
फुटेज ने पूरी कहानी को बदलकर 
पेश कर दिया। आईपीएल और 
पीएसएल जैसे प्रतिस्पर्धी टूर्नामेंट में 
खिलाड़ियों के बीच प्रतिस्पर्धा अपने 
चरम पर होती है। इसके बावजूद 
मैदान के बाहर खिलाड़ी एक-दूसरे 
का सम्मान करते हैं और दोस्ताना 
माहौल बनाए रखते हैं।

समर न्यूज । नई दिल्ली

IPL 2026 तेज गेंदबाज अर्जुन 
तेंदुलकर के लिए ‘करो या मरो’ 
वाला सीजन साबित हो सकता 
है, जो इस लीग में अपनी अलग 
पहचान बनाने के लिए बेताब हैं। 
अपने पिता और गॉड ऑफ क्रिकेट 
सचिन तेंदुलकर की विरासत को 
आगे बढ़ाते हुए अर्जुन अभी तक 
IPL में कोई यादगार छाप नहीं छोड़ 
पाए हैं। 
घरेलू क्रिकेट में मुंबई से गोवा जाने 
के बाद इस बाएं हाथ के तेज गेंदबाज 
ने कई मैच जिताने वाली गेंदबाजी 
की है। हालांकि, एक बात जो उन्हें 
लगातार परेशान करती है, वह है 
अपने ‘कम्फर्ट जोन’ में फंसे रहना। 
IPL में लखनऊ सुपर जायंट्स की 
तरफ से खेलने वाले अर्जुन 2026 
सीजन से पहले शुभंकर मिश्रा के 
पॉडकास्ट पर आए थे। बातचीत के 
दौरान उन्होंने घरेलू क्रिकेट में गोवा 
के लिए खेलने के उनके अनुभव के 

बारे में पूछा गया। 
सवाल का जवाब देते हुए अर्जुन ने 
कहा, ‘मैं कम्फर्ट जोन से बाहर नहीं 
निकला हूं। यहां भी मुझे मजा आ 
रहा है।’ ‘द इंडियन एक्सप्रेस’ के 
अनुसार एक बार अर्जुन को उनके 
एक टीम के साथी ने उनके पिता 
सचिन तेंदुलकर वाले एक मशहूर 
विज्ञापन को लेकर ट्रोल किया था। 
यह घटना 2016 में कांगा लीग के 
एक मैच की है, जब अर्जुन आउट 
होने के बाद अपने टीम के साथियों 
के साथ जमीन पर बैठे हुए थे। जब 

खिलाड़ियों के बीच चाय बांटी जा 
रही थी, तो उनमें से एक ने अर्जुन 
को एक कप चाय दी। जब इस 
तेज गेंदबाज ने मना कर दिया, तो 
उस टीम के साथी ने उनका मजाक 
उड़ाते हुए कहा, ‘हां-हां, तू तो बूस्ट 
ही पिएगा ना?’ गौर हो कि सचिन 
तेंदुलकर एक माल्टेड दूध वाले ड्रिंक 
‘बूस्ट’ के टीवी विज्ञापन में नज़र 
आए थे, जो पूरे देश के किशोरों के 
बीच काफी मशहूर हुआ था। अर्जुन 
से यह भी पूछा गया कि क्या सचिन 
तेंदुलकर का बेटा होने के नाते उन्हें 
उम्मीदों का बोझ महसूस होता है। 
जवाब में अर्जुन ने कहा कि उनका 
ध्यान बाहर की बातों पर ध्यान देने 
के बजाय अपने खेल का मजा लेने 
पर रहता है। 
उन्होंने कहा, ‘मैं क्रिकेट जुनून की 
वजह से खेलता हूं, किसी को कुछ 
साबित करने के लिए नहीं। मैं बस 
कड़ी मेहनत करने और अपने खेल 
का आनंद लेने की प्रक्रिया पर ध्यान 
देता हूं।’ 

समर न्यूज । शिमला

मुख्यमंत्री ठाकुर सुखविन्द्र सिंह 
सुक्खू के कुशल नेतृत्व में प्रदेश 
सरकार ग्रामीण अर्थव्यवस्था को 
मजबूत करने के लिए निरंतर प्रयास 
कर रही है, जिसमें किसानों और दूध 
उत्पादकों पर विशेष ध्यान दिया जा 
रहा है। इसका उद्देश्य डेयरी व्यवसाय 
को ग्रामीण परिवारों के लिए एक 
विश्वसनीय और लाभदायक आय 
का स्त्रोत बनाना है।  
ग्रामीण अर्थव्यवस्था के सुदृढ़ीकरण 
के लिए प्रदेश सरकार राज्य के दुग्ध 
उत्पादकों को वित्तीय रूप से सशक्त 
कर रही है। इस क्रम में प्रदेश के 
दूध उत्पादकों को औसतन 34.18 
करोड़ रुपये प्रतिमाह के वित्तीय लाभ 
प्रदान किए जा रहे है, जो अब तक 
का सर्वाधिक लाभ है। वर्ष 2024-
25 में 1.57 लाख लीटर प्रतिदिन 
के औसत की तुलना में वर्तमान 
में हिमाचल प्रदेश राज्य सहकारी 
दुग्ध उत्पादक संघ लिमिटेड 
(मिल्कफेड) द्वारा प्रतिदिन लगभग 
2.70 लाख लीटर दूध की खरीद 
की जा रही है। सरकार के प्रयासों से 
यह उल्लेखनीय वृद्धि दर्ज की गई है।
मिल्कफेड द्वारा घर-घर जाकर दूध 
संग्रहण सुनिश्चित किया जा रहा 
है, जिससे दूरदराज क्षेत्रों में रहने 
वाले दुग्ध उत्पादकों को विशेष 
लाभ मिल रहा है। सरकार की इस 

पहल से किसानों को प्रत्यक्ष आर्थिक 
सहायता प्राप्त हो रही है, जिससे 
वह सामाजिक और आर्थिक रूप से 
सुदृढ़ हो रहे हैं।
राज्य सरकार ने दूध खरीद मूल्य 
में ऐतिहासिक वृद्धि करने के साथ-
साथ किसानों के सशक्तिकरण 
के लिए अनेक कदम उठाए हैं। 
वर्ष 2026दृ27 के बजट में गाय 
के दूध का खरीद मूल्य 61 रुपये 
प्रति लीटर तथा भैंस के दूध का 
खरीद मूल्य 71 रुपये प्रति लीटर 
निर्धारित किया गया है। इन प्रयासों 
के परिणामस्वरूप पिछले तीन 
वर्षों में ग्राम दुग्ध समितियों की 
सदस्य संख्या 27,498 से बढ़कर 
39,790 हो गई है। इसके अतिरिक्त 
ग्राम दुग्ध सहकारी समितियों की 
संख्या 583 से बढ़कर 758 हो गई 
है। रोजगार सृजन और दूध संग्रहण 
गतिविधियों को बढ़ावा देने के लिए 
दुग्ध उत्पादक समूहों एवं महिला 
स्वयं सहायता समूहों का भी गठन 
किया जा रहा है।

समर न्यूज । नई दिल्ली

ईरान जंग का असर तेल की कीमचों 
पर लंबे समय तक पड़ने वाला 
है। दुनिया में तेल-गैस की कीमतें 
लंबे समय तक ऊंची बनी रहेंगी। 
यूरोपियन यूनियन ने कहा है कि 
EU मध्य-पूर्व युद्ध से होने वाले 
लंबे समय तक चलने वाले ऊर्जा 
संकट का सामना करने की तैयारी 
कर रहा हैऔर इसके लिए वह ईंधन 
की राशनिंग और आपातकालीन 
भंडारों से और तेल निकालने जैसे 
सभी संभावित उपायों। पर विचार 
कर रहा है। यूरोपियन यूनियन के 
एनर्जी कमिश्नर डैन जोर्गेनसेन ने 
फाइनेंशियल टाइम्स को बताया, 
“यह एक लंबा संकट होगा, ऊर्जा 
की कीमतें बहुत लंबे समय तक 

ऊंची बनी रहेंगी।”
उन्होंने चेतावनी देते हुए कहा कि 
कुछ और “अत्यंत जरूरी” प्रोडक्ट 
के मामले में आनेवाले हफ्तों में 
स्थिति और भी खराब हो सकती 
है। हॉर्मुज स्ट्रेट के लगभग बंद 
हो जाने और खाड़ी क्षेत्र में ऊर्जा 
से जुड़े बुनियादी ढांचे पर हुए 
हमलों ने वैश्विक ऊर्जा बाजारों 
में अफरा-तफरी मचा दी है; इससे 
कीमतें आसमान छू रही हैं और लंबे 
समय तक आपूर्ति बाधित रहने की 
आशंकाएं बढ़ गई हैं। एयरलाइनों ने 
विशेष रूप से जेट ईंधन की आपूर्ति 
को लेकर अपनी चिंताएं जाहिर की 
हैं। जॉर्गेनसेन ने कहा, “हम जिस 
तरह की भाषा और शब्दों का 
इस्तेमाल कर रहे हैं, वे अब इस 
संकट की शुरुआत के मुकाबले कहीं 

ज़्यादा गंभीर हैं।”
उन्होंने आगे कहा, “हमारा विश्लेषण 
तो यही कहता है कि यह स्थिति लंबे 
समय तक बनी रहेगी, इसलिए सभी 
देशों को यह सुनिश्चित कर लेना 
चाहिए कि उनके पास अपनी जरूरत 
की सभी चीजें मौजूद हैं।” उन्होंने 
कहा कि भले ही EU अभी “सप्लाई 
सिक्योरिटी संकट में नहीं है,” फिर 
भी हम इस संघर्ष के लंबे समय तक 
चलने वाले प्रभावों से निपटने की 
योजना बना रहा है। इसमें सबसे 
बुरे हालात के लिए तैयार रहना भी 
शामिल है, भले ही इस समूह को 
अभी जेट ईंधन या डीजल जैसे 
जरूरी उत्पादों की राशनिंग लागू 
करने की ज़रूरत अभी तक न पड़ी 
हो। जोर्गेनसेन ने आगे कहा, “मेरा 
मतलब है, बाद में पछताने से बेहतर 

है कि पहले से तैयार रहा जाए।” 
EU कमिश्नर ने आगे कहा कि हमें 
अपने विकल्पों को खुला रखना होगा 
और अगर यह संकट, जैसा कि मेरा 
अनुमान है, सचमुच लंबे समय तक 
चला तो हमें बाद के चरण में भी 
उन साधनों की जरूरत पड़ेगी। यह 
काम बिल्कुल सही समय पर किया 
जाना चाहिए।
जॉर्गेनसेन ने अपनी इस बात को 
भी दोहराया कि इस साल रूसी 
लिक्विफाइड नेचुरल गैस के आयात 
को खत्म करने के लिए EU के 
कानूनों में कोई बदलाव नहीं किया 
जाएगा। 28 फरवरी 2026 से अब 
तकतेल और गैस की कीमतों में 
काफी बड़ा बदलाव हुआ है। 28 
फरवरी 2026 से पहले ब्रेंट क्रूड 
लगभग 70-73 डॉलर प्रति बैरल 

के आसपास था। मार्च के दौरान 
ब्रेंट कई बार $100-110 के ऊपर 
रहा, कभी-कभी $103-112 तक। 
अप्रैल 2026 की शुरुआत में ब्रेंट 
क्रूड ऑयल की कीमतें 104-110 
के स्तर पर ट्रेड कर रहा था। युद्ध 
शुरू होने के बाद गैस की कीमतों 
में  70-75% तक की तेजी आई। 
एशियाई LNG की कीमतें फरवरी के 
अंत से अब तक लगभग 140% से 
ज्यादा बढ़ चुकी हैं, जबकि यूरोप में 
गैस कीमतें करीब 75% तक चढ़ीं। 
कुछ क्षेत्रों में औसतन 50–60% 
तक वृद्धि दर्ज हुई है।
इसकी वजह होर्मुज स्ट्रेट में बाधा, 
कतर के LNG निर्यात में कमी और 
ऊर्जा इंफ्रा पर हमले हैं, जिससे 
सप्लाई घट गई और बाजार में 
अस्थिरता बढ़ी।

तेल और गैस की कीमतें लंबे समय तक ऊंची रहने के बने आसार

अर्जुन बोले - खेल का आनंद लेना ही लक्ष्य

मिडिल ईस्ट तनाव का वैश्विक असर

नायब कोर्ट एएसआई 
10 हजार रिश्वत लेते 
गिरफ्तार

जगराओं में युवक 
का शव मिलने से 
सनसनी

जोमैटो डिलीवरी 
बॉय पर चाकू से 
हमला

बस चालक की 
लापरवाही स ेकिशोरी 
गभंीर घायल

कांग्रेस नेता 
परमिंदर तिवारी 
हत्याकांड सुलझा

पुलिस ने हथियार तस्करी गिरोह 
का भंडाफोड़ किया, एक गिरफ्तार

माता कलसा नगर को गिराने 
के विरोध में संघर्ष का ऐलान

डिजिटल जनगणना 2027 की 
तयैारी तजे, 3 दिन की ट्रेनिगं परूी

नरूवाला रोड पर 1.26 करोड़ की नई सीवरेज 
लाइन का उद्घाटन, कई वार्डों को मिलगेा लाभ

सीएम मान खुद करेंगे निरीक्षण, संत बलबीर 
सीचेवाल ने सौंपा प्रदूषण मुक्ति का ब्लूप्रिंट

जनसंवाद के दौरान बग्गा का विपक्ष पर वार, 
बोले- विकास की रफ्तार से घबराए विरोधी

माता कलसा नगर को गिराने के खिलाफ 
फिल्लौर में बड़े जनसंघर्ष का ऐलान

शव पर चोट के निशान मिलने से परिजनों ने जताई हत्या की आशंका

जवाहर नगर कैंप में महिला की मौत, 
मायका पक्ष ने संस्कार रुकवाया

लक्की भट्टी | लुधियाना
    समर न्यूज

सिद्वपीठ महाबली संकटमोचन श्री 
हनुमान मंदिर जोशी नगर धाम, 
शंकराचार्य में रुद्रावतार श्री बालाजी 
महाराज का जन्मोत्सव मंदिर प्रधान 
अमन जैन, चेयरमैन ऋषि जैन, 
उपप्रधान अनुज मदान की अध्यक्षता 
में श्रद्धा भावना के साथ मनाया 
गया। प्रातः श्री बालाजी भगवान का 
श्रृंगार कर आरती की गई  उपरन्त 
मंदिर कमेटी के सभी सदस्यों द्वारा 
हवन यज्ञ में मंगलकामनाओं के साथ 
आहुतियां डाली गई व यज्ञ को मंदिर 
के आचार्य पंडित विष्णु, पंडित देवी 
दयाल जी, पंडित राम, पंडित संजय, 
पंडित विश्राम, पंडित नारायण ने 
मंत्रोचारण के साथ हवन यज्ञ को पूर्ण 
कराया।श्री बालाजी महाराज की दिव्य 

सिद्व प्रतिमा का आलौकिक श्रृंगार 
किया गया व सवा मनी के साथ 
छप्पन भोग लगाए गये।इस अवसर 
पर भगवान श्री बालाजी महाराज 
की महिमा का व्याख्यान करते हुए 
मंदिर प्रधान अमन जैन, ऋषि जैन 
व उपप्रधान अनुज मदान ने कहा कि 
भगवान श्री हनुमान जी को कलयुग 

में सबसे प्रभावशाली देवताओं में 
से एक माना जाता है। पंचांग के 
अनुसार चैत्र महीने की शुक्ल पक्ष 
की पूर्णिमा तिथि के दिन राम भक्त 
हनुमानजी का जन्म हुआ था. इसलिए 
यह दिन मंदिर में हर्षोउल्लास के साथ 
भगवान हनुमान जी के जन्मोत्सव 
के रूप में हर साल मनाया जाता 

ह।ै उपप्रधान अनुज मदान ने कहा 
कि प्रेरणा स्तोत्र प्रधान स्व अशोक 
जैन के श्री बालाजी प्रति अथाह प्रेम 
भक्ति आज हजारों भक्तों में नजर 
आई है। श्री हनुमान जन्मोत्सव पर 
हमने भक्तों ओर विशेष कर युवा 
पीढ़ी को सनातन धर्म के साथ जोड़े 
रखने के लिए सभी भक्तों से अपनी 
समर्था अनुसार ज्यादा से ज्यादा 
श्री हनुमान चालीसा का पाठ करने 
के लिए प्रेरित किया। भक्तों के लिए 
भंडारे में सवा मनी व खीर का प्रसाद 
वितरित किया गया। इस अवसर पर 
भगवान श्री बालाजी महाराज जी की 
महाआरती व श्री हनुमान चालीसा का 
पाठ उपरन्त संध्या चौंकी को विराम 
दिया गया इसके साथ मंदिर के 22 
वें वार्षिक स्थापना दिवस का प्रथम 
निमंत्रण भाव सहित श्री बालाजी 
महाराज जी को  प्रधान अमन जैन, 

चेयरमैन ऋषि जैन, उपप्रधान अनुज 
मदान, सैक्ट्री सौरव जैन, अरविन्द 
टिल्लू, रोहित डंग, सतीश डंग, 
संदीप पब्बी व अन्य पदाधिकारियों 
द्वारा दिया गया। उन्होंने बताया कि 
गणमान्यों को निमंत्रण पत्र देने का 
दौर जल्द आरम्भ किया जायेगा।इस 
अवसर पर प्रधान अमन जैन, 
चेयरमैन ऋषि जैन, उपप्रधान अनुज 
मदान, सैक्ट्री सौरव जैन, सोमनाथ 
मड़कन, ज्योति गुप्ता, संजय गुप्ता, 
नरिंदर नथानी, राहुल हांडा,  संदीप 
पब्बी, नितिन भंडारी, अमित कपूर, 
सतीश डंग, रोहित डंग, पुनीत शर्मा, 
संदीप धमीजा, भारती सोनी, वेद 
लूथरा, अनिल जैन, गीतान्श गांधी, 
देवांश जैन, अश्वनी मग्गू, सन्नी 
सतीजा, प्रतीक सोहर, विवेक शर्मा, 
मनीष अरोड़ा, विश्वनाथ आदि 
उपस्थित हुए।

समर न्यूज | लुधियाना

पंजाब विजिलेंस ब्यूरो ने भ्रष्टाचार 
के खिलाफ बड़ी कार्रवाई करते 
हुए अदालत में तैनात नायब कोर्ट 
(एएसआई) तरलोचन सिंह को 
10 हजार रुपये रिश्वत लेते हुए 
रंगे हाथों गिरफ्तार किया है। आरोपी 
ने नकद राशि के साथ स्केचर्स 
कंपनी के जूते की भी मांग की थी। 
विजिलेंस ब्यूरो के प्रवक्ता के 
अनुसार, यह कार्रवाई चंडीगढ़ रोड 
निवासी एक व्यक्ति की शिकायत पर 
की गई। शिकायतकर्ता की लाइसेंसी 
पिस्तौल पहले दर्ज एक मामले के 
दौरान पुलिस ने अपने कब्जे में ले 
ली थी। उसे वापस दिलाने के बदले 
आरोपी ने रिश्वत की मांग की थी। 
शिकायतकर्ता ने आरोपी के साथ हुई 
बातचीत को रिकॉर्ड कर विजिलेंस 
से संपर्क किया। प्रारंभिक जांच 
के बाद विजिलेंस टीम ने जाल 
बिछाया। जैसे ही शिकायतकर्ता ने 
आरोपी को 10 हजार रुपये और जूते 
सौंपे, टीम ने दो सरकारी गवाहों की 
मौजूदगी में उसे गिरफ्तार कर लिया।

समर न्यूज | लुधियाना

जगराओं के गांव सिधवां कलां-बरसाल 
लिकं रोड के पास खेतों में एक यवुक 
का शव सदंिग्ध परिस्थितियों में मिलने 
स ेइलाके में सनसनी फैल गई। मृतक 
की पहचान गांव चीमा निवासी 23 
वर्षीय परमवीर सिहं के रूप में हईु ह।ै 
थाना सदर पलुिस मौके पर पहंुची और 
शव को कब्जे में लेकर पोस्टमार्टम के 
लिए भेज दिया। प्रारभंिक जांच में यवुक 
के नाक स ेखनू निकलन ेऔर जहरीला 
पदार्थ सेवन की आशकंा जताई गई। 
जांच में सामन ेआया ह ै कि परमवीर 
सिहं पर काफी कर्ज था, जिसके 
कारण वह मानसिक तनाव में था। 
बताया जा रहा ह ै कि वह करीब 
छह महीने पहले दबुई से लौटा था 
और खतेीबाड़ी का काम करता था। 
पलुिस ने परिजनों के बयान के आधार 
पर धारा 174 सीआरपीसी के तहत 
कार्रवाई शरुू कर दी ह।ै

समर न्यूज | लुधियाना

लधुियाना के हबैोवाल इलाके में मल्ली 
फार्म के पास बीती रात एक जोमटैो 
डिलीवरी बॉय पर लटू का विरोध करने 
पर चाकू स े हमला कर दिया गया। 
घायल यवुक की पहचान थापर कॉलोनी 
निवासी साहिल के रूप में हईु ह।ै 
साहिल न े बताया कि वह दवाई लेने 
जा रहा था, तभी उसने दो यवुकों 
को लटूपाट करते देखा और बीच-
बचाव करने लगा। इस दौरान 
बदमाशों ने उस पर हमला कर दिया 
और चाकू मारकर घायल कर दिया। 
बदमाश उसका फोन नहीं छीन पाए, 
लेकिन 500-600 रुपये लटूकर फरार 
हो गए। फिलहाल साहिल का इलाज 
चल रहा ह ै और पलुिस को अभी 
शिकायत नहीं दी गई ह।ै

समर न्यूज | लुधियाना

साहनेवाल के गांव उमेदपुर बस 
स्टैंड पर बस चालक की लापरवाही 
से एक 15 वर्षीय किशोरी गंभीर 
रूप से घायल हो गई। पीड़िता 
कमलप्रीत कौर कंप्यूटर कोर्स कर 
घर लौट रही थी, जब अचानक 
ब्रेक लगने से वह चलती बस 
की खिड़की से नीचे गिर गई। 
घटना के समय उसके पिता गुरमीत 
सिंह बस स्टैंड पर इंतजार कर रहे 
थे। हादसे के बाद आरोपी चालक 
बस समेत मौके से फरार हो गया। 
घायल किशोरी को तुरंत सिविल 
अस्पताल में भर्ती कराया गया, 
जहां उसका इलाज जारी है। 
साहनेवाल पुलिस ने शिकायत के 
आधार पर मामला दर्ज कर लिया है 
और आरोपी चालक की तलाश में 
छापेमारी कर रही है।

समर न्यूज | लुधियाना

कांग्रेस नतेा परमिदंर तिवारी की हत्या 
के मामले में पुलिस न ेबड़ी सफलता 
हासिल करते हएु दो मुख्य आरोपियों 
को बिहार से गिरफ्तार कर लिया ह।ै 
डीसीपी जसकरणजीत सिहं तेजा ने 
प्रेस कॉन्फ्रेंस में इसका खुलासा किया। 
गिरफ्तार आरोपियों की पहचान विजय 
कुमार उर्फ अजय और लकी के रूप 
में हईु ह,ै जो माछीवाड़ा साहिब के 
रहन ेवाले हैं। पुलिस पहले ही चार 
अन्य लोगों को आरोपियों को पनाह 
दने ेके आरोप में गिरफ्तार कर चुकी ह।ै 
जांच में सामन ेआया कि हत्या का 
कारण जमीनी विवाद था। वारदात के 
बाद आरोपी दिल्ली के रास्ते बिहार 
फरार हो गए थे, जहां एसटीएफ की 
मदद स ेउन्हें पकड़ लिया गया।

लक्की भट्टी |लुधियाना 
समर न्यूज

समाज विरोधी तत्वों के खिलाफ 
चलाए जा रहे अभियान के तहत 
जालंधर ग्रामीण पुलिस को बड़ी 
सफलता मिली है। एसएसपी 
हरविंदर सिंह विर्क के नेतृत्व में 
पुलिस ने एक हथियार तस्कर 
को गिरफ्तार कर उसके कब्जे से 
अवैध हथियार बरामद किए हैं। 
सीआईए स्टाफ को मिली गुप्त सूचना 
के आधार पर थाना पतारा क्षेत्र में 
नाकाबंदी के दौरान पुलिस ने एक 
संदिग्ध युवक को बिना नंबर प्लेट 
मोटरसाइकिल पर आते हुए काबू 
किया। पूछताछ में उसकी पहचान 
सूरज कुमार उर्फ लाडी निवासी 
गांव शेखेवाल के रूप में हुई। 
तलाशी के दौरान आरोपी के 
पास से 3 पिस्तौल .32 बोर, 
2 देशी कट्टे .315 बोर और 4 

जिंदा कारतूस बरामद किए गए। 
साथ ही बिना नंबर की स्प्लेंडर 
मोटरसाइकिल भी जब्त की गई। 
प्रारंभिक जांच में सामने आया है 
कि आरोपी अपने साथी दविंदरपाल 
सिंह उर्फ दीपु के साथ मिलकर 
उत्तर प्रदेश से अवैध हथियार 
खरीदकर जालंधर और आसपास 
के इलाकों में सप्लाई करता था। 
पुलिस ने आर्म्स एक्ट और बीएनएस 
की विभिन्न धाराओं के तहत मामला 
दर्ज कर जांच शुरू कर दी है। फरार 
आरोपियों की तलाश जारी है।

शुभम शर्मा  |फिल्लौर 
समर न्यूज

फिल्लौर में पिछले करीब 40 
वर्षों से बसे माता कलसा नगर 
को हटाने के लिए प्रशासन द्वारा 
जारी किए गए नोटिसों के खिलाफ 
स्थानीय लोगों में रोष बढ़ता जा 
रहा है। इस मुद्दे को लेकर माता 
कलसा नगर में प्रभावित निवासियों 
और दुकानदारों की एक बैठक 
आयोजित की गई, जिसमें संघर्ष 
का ऐलान किया गया।
बैठक में लोक इंसाफ मंच और 
विभिन्न भाईचारे के संगठनों ने 
स्पष्ट किया कि किसी भी कीमत 
पर माता कलसा नगर को उजड़ने 
नहीं दिया जाएगा। लोक इंसाफ 
मंच के अध्यक्ष जरनैल फिल्लौर ने 
कहा कि यहां रहने वाले लोग वर्षों 
से अपनी दुकानों के जरिए रोजी-

रोटी कमा रहे हैं, लेकिन मौजूदा 
प्रशासन उन्हें विस्थापित करना 
चाहता है, जो सरासर अन्याय है।
उन्होंने कहा कि इससे पहले भी 
कई बार इस क्षेत्र को गिराने की 
कोशिश की गई थी, लेकिन लोगों 
ने संगठित होकर उसका विरोध 
किया और प्रशासन को पीछे हटना 
पड़ा। इस बार भी सभी संगठन 
मिलकर संघर्ष करेंगे और जल्द 
ही अगली रणनीति की घोषणा 
की जाएगी। बैठक में मौजूद 
नेताओं और संगठनों ने कहा कि 
इस मुद्दे को लेकर किसान और 
मजदूर संगठनों से भी संपर्क किया 
जाएगा, ताकि आंदोलन को और 
मजबूत किया जा सके। स्थानीय 
लोगों ने प्रशासन से नोटिस वापस 
लेने की मांग करते हुए चेतावनी दी 
कि यदि उनकी मांगें नहीं मानी गईं, 
तो बड़ा आंदोलन किया जाएगा।

लक्की मेहता |लुधियाना 
समर न्यूज

लुधियाना नगर निगम में डिजिटल 
जनगणना-2027 को लेकर 
तैयारियां तेज हो गई हैं। शनिवार 
को फील्ड ट्रेनर्स के लिए 
आयोजित 3 दिवसीय प्रशिक्षण सत्र 
सफलतापूर्वक संपन्न हो गया। यह 
ट्रेनिंग आगामी जनगणना के पहले 
चरण हाउस लिस्टिंग और हाउसिग 
फेज को ध्यान में रखते हुए करवाई 
गई, जिसकी शुरुआत पंजाब में 15 
मई 2026 से होगी।
प्रशिक्षण सत्र निगम कमिश्नर डॉ. 
नीरू कत्याल गुप्ता और जॉइंट 
कमिश्नर व नोडल अधिकारी, 
जनगणना  विनीत कुमार के 
मार्गदर्शन में आयोजित हुआ। इस 
दौरान डॉ. रूचि गुप्ता, सुनील 
कुमार, तरुण गोयल और इंदरजीत 
सिंह समेत कई अधिकारी मौजूद 

रहे। ट्रेनिग में शामिल फील्ड 
ट्रेनर्स अब सुपरवाइजर और 
एन्यूमरेटर को ट्रेनिग देंगे, जो घर-
घर जाकर डेटा जुटाने का काम 
करेंगे। सत्र के दौरान “ऑफिस 
ऑफ़ द रजिस्टर जनरल ऑफ़ 
इंडिया” की गाइडलाइंस के अनुसार 
लेक्चर और प्रेजेंटेशन कराए गए। 
इसके साथ ही फील्ड ट्रायल भी 
आयोजित किए गए, जिसमें ट्रेनर्स 
ने मोबाइल ऐप के जरिए हाउस 
लिस्टिंग ऑपरेशन का प्रैक्टिकल 
अनुभव लिया। खास तौर पर 
सेल्फ-एन य्ूमरेशन पोर्टल को लेकर 
भी एक अलग सत्र आयोजित किया 
गया, ताकि लोग खुद भी अपनी 
जानकारी दर्ज कर सकें। अंत में 
निगम कमिश्नर डॉ. नीरू कात्याल 
गुप्ता ने सभी ट्रेनर्स से अपील की 
कि वे जनगणना-2027 के कार्य 
को पूरी ईमानदारी और जिम्मेदारी 
के साथ निभाएं।

दलजीत  विक्की  | लुधियाना
समर न्यूज

विधानसभा हलका पूर्वी के नूरवाला 
रोड इलाके में लोगों को मिलने वाली 
बुनियादी सुविधाओं को मजबूत 
करने की दिशा में एक महत्वपूर्ण 
कदम उठाते हुए विधायक दलजीत 
सिंह भोला ग्रेवाल ने 1 करोड़ 26 
लाख रुपये की लागत से बनने 
वाली नई सीवरेज लाइन परियोजना 
का उद्घाटन किया। इस परियोजना 
से वार्ड नंबर 2, 3 और 4 के 
निवासियों को सीधा लाभ मिलेगा। 
लंबे समय से सीवरेज संबंधी 
समस्याओं का सामना कर रहे लोगों 
को अब राहत मिलने की उम्मीद है। 
इस अवसर पर विधायक ग्रेवाल 
ने कहा कि आम आदमी पार्टी के 
कार्यकाल में हलका पूर्वी में रिकॉर्ड 
तोड़ विकास कार्य किए गए हैं और 
हर वार्ड में बुनियादी सुविधाओं को 

प्राथमिकता दी जा रही है। उन्होंने 
कहा कि सरकार का उद्देश्य लोगों को 
बेहतर जीवन स्तर प्रदान करना है और 
इसी दिशा में लगातार काम जारी है। 
इस मौके पर वार्ड 2 के इंचार्ज 
सरदार सुरिंदर सिंह मैदान, मेजर 
सिंह, देविंदर कुमार, इंदरपाल 
चावला, दीपक सिंह, कमल शर्मा, 
परवीन कुमार, डॉ. अनिल कुमार, 
सूरज शर्मा, तुलसी राम वर्मा, 

रोदरपाल सिंह, वरिंदर पांडे, विजय 
कुमार, संजय, राजू राजकुमार, 
गगन कुमार, हरप्रीत बामड़ा, सुच्चा 
सिंह, संजीव कुमार, राजवीर सिंह, 
दलजीत घुरा, जसविंदर सिंह संधू, 
राज ग्रेवाल, अनिल विनायक, रोमी 
वर्मा, राकेश कुमार, सुरिंदर सिंह, 
बिट्टू चिंदी, बजाज और मनजीत 
सिंह सहित बड़ी संख्या में लोग 
उपस्थित रहे।

लक्की मेहता | लुधियाना
समर न्यूज

लधुियाना की जीवन रेखा कहे जाने 
वाले बडु्ढे दरिया को प्रदूषण मकु्त करने 
की महुिम अब सीधे मखु्यमतं्री की 
निगरानी में होगी। राज्यसभा सांसद संत 
बलबीर सिहं सीचवेाल के साथ हईु 
बठैक के बाद मखु्यमतं्री भगवतं सिहं 
मान न ेइसी महीन ेके अतं में लधुियाना 
पहुचंकर सफाई अभियान का जायजा 
लेन ेका निर्णय लिया ह।ै सतं सीचेवाल 
न ेमखु्यमतं्री को स्पष्ट किया कि जब 
तक डेयरियों का गोबर और औद्योगिक 
कचरा परूी तरह बंद नहीं होता, दरिया 
को बचाना मशु्किल ह।ै
79 डेयरियों का गोबर तो रोका, 
पर अवधै डेयरियां अब भी बन 
रहीं रुकावट: सतं सीचेवाल ने 
मखु्यमंत्री के साथ दरिया को साफ 
करन ेका मास्टर प्लान साझा किया। 
उन्होंन ेबताया कि वर्ष 2025 के दौरान 
79 डेयरियों का गोबर दरिया में गिरने 
स ेरोकने में सफलता मिली ह,ै लेकिन 
ताजपुर और हबैोवाल जसै ेबड़े डेयरी 
कॉम्प्लेक्स अब भी चनुौती बने हएु हैं। 

शहर में चल रही अवैध डेयरियों पर 
सख्ती और प्रस्तावित सीबीजी प्लांट 
के काम में हो रही देरी को लेकर भी 
मखु्यमंत्री स ेचर्चा की गई।
सिस्टम की बड़ी खामी: क्षमता 
800 MLD की, फिर भी दरिया 
में गिर रहा गंदा पानी: बठैक में यह 
चौंकान ेवाला तथ्य भी सामन ेआया कि 
लधुियाना में 650 एमएलडी गदंा पानी 
निकलता है, जबकि सरकार ने इसे 
साफ करने के लिए 800 एमएलडी की 
क्षमता वाले प्लांट तयैार किए हुए हैं। 
इसके बावजदू अधिकारियों की कथित 
ढिलाई के कारण गंदा पानी बिना ट्रीट 
किए दरिया में जा रहा ह।ै हालांकि, 
राहत की बात यह ह ै कि ट्रीटमेंट 
प्लांट्स की फीडिग में सधुार हुआ है 

और अब 225 एमएलडी के प्लांट में 
220 एमएलडी तक पानी पहुचं रहा ह,ै 
जो पहले महज 100 एमएलडी था।
धुसी बाधं पर सड़क: 117 करोड़ 
का प्रोजके्ट दगेा बाढ़ प्रभावितों 
को सहारा: सफाई अभियान के साथ 
ही सतं सीचवेाल न ेसतलजु नदी के 
धसुी बांध पर गिद्दड़पिडंी से फिल्लौर 
तक 89 किलोमीटर लबंी पक्की 
सड़क बनाने की वकालत की। नाबार्ड 
की मदद स े बनन े वाले इस 117 
करोड़ के प्रोजेक्ट स े न केवल बाढ़ 
के समय आवाजाही आसान होगी, 
बल्कि सीमावर्ती गांवों के विकास को 
भी नई गति मिलेगी। मखु्यमतं्री न ेइस 
जनहितकारी परियोजना को जल्द सिरे 
चढ़ान ेका आश्वासन दिया है।

लक्की मेहता | लुधियाना
समर न्यूज

हल्का उत्तरी में विकास कार्यों को 
लेकर सियासत गरमा गई है। विधायक 
मदन लाल बग्गा न ेकहा कि क्षेत्र में 
हो रहे उम्मीद स े ज्यादा विकास को 
विपक्षी दल पचा नहीं पा रह ेहैं।
वार्ड-66 में “ब्रेकफास्ट टेबल जन-
संवाद” कार्यक्रम के दौरान बग्गा ने 
स्थानीय निवासियों से सीधा सवंाद 
किया। इस दौरान उन्होंने इलाके में 
चल रह े विकास कार्यों की प्रगति पर 
चर्चा की और लोगों से सझुाव भी 
लिए। उन्होंन ेकहा कि विकास करवाना 
सरकार की जिम्मेदारी ह,ै लेकिन 
उसकी गणुवत्ता बनाए रखना और 
निगरानी करना जनता की भी उतनी ही 
जिम्मेदारी है।

हबैोवाल के दरु्गापरुी क्षेत्र में गलियों के 
पनुर्निर्माण को लेकर विपक्षी पार्षद की 
टिप्पणियों पर बग्गा ने तीखी प्रतिक्रिया 
दी। उन्होंने कहा कि अगर यह काम 
पार्षद कोट से होना ह ैतो एक महीने के 
भीतर निर्माण कार्य शरुू किया जाए, 
अन्यथा वे खुद मौके पर बठैकर काम 
शरुू करवाएगं।े
पजंाब सरकार के चार साल के 
कार्यकाल का जिक्र करत ेहएु बग्गा ने 

कहा कि लोग अब पिछले 48 वर्षों 
के विकास और मौजदूा सरकार के 
48 महीनों के काम की तलुना कर रहे 
हैं। उन्होंन ेदावा किया कि विधानसभा 
उत्तरी में हआु विकास खुद इसकी 
गवाही द ेरहा ह।ै
इस मौके पर पार्षद अमन बग्गा, गौरव 
बग्गा, मनीषा कपूर, नरेंद्र मक्कड़ 
समते बड़ी सखं्या  में वार्ड निवासी 
मौजूद रह।े

शुभम शर्मा | फिल्लौर
समर न्यूज

फिल्लौर में पिछले 40 वर्षों से बसे 
माता कलसा नगर को गिराने के लिए 
प्रशासन द्वारा जारी नोटिसों के विरोध 
में लोगों ने संघर्ष का ऐलान किया है। 
प्रभावित निवासियों और दुकानदारों 
की एक बड़ी बैठक में लोक इंसाफ 
मंच और विभिन्न भाईचारे के संगठनों 
ने एकजुट होकर इस कार्रवाई का 
विरोध करने का निर्णय लिया। 
बैठक के दौरान लोगों ने अपनी 
समस्याएं साझा करते हुए कहा 
कि वे वर्षों से यहां रहकर अपने 
परिवारों का पालन-पोषण कर रहे 
हैं और अचानक नोटिस जारी होने 
से वे मानसिक और आर्थिक रूप 
से परेशान हैं। लोक इंसाफ मंच 

के नेता जरनैल फिल्लौर ने कहा 
कि माता कलसा नगर को किसी 
भी कीमत पर उजड़ने नहीं दिया 
जाएगा और इसके लिए संगठनों के 
साथ मिलकर संघर्ष किया जाएगा। 
उन्होंने आरोप लगाया कि सरकार 
लोगों को विस्थापित करना चाहती 
है, जिसे बर्दाश्त नहीं किया जाएगा। 
उन्होंने बताया कि पहले भी कई 
बार इस इलाके को गिराने की 
कोशिश की गई, लेकिन लोगों 

ने एकजुट होकर उसे रुकवाया। 
बैठक में कांग्रेस नेता अमृत पाल 
भोसले, मास्टर हंस राज, कमलजीत 
रामगढ़, परविंदर फलपोता सहित 
कई नेताओं और स्थानीय लोगों ने 
हिस्सा लिया।
नेताओं ने कहा कि जल्द ही अगली 
रणनीति की घोषणा की जाएगी 
और जरूरत पड़ने पर किसान व 
मजदूर संगठनों का भी समर्थन लिया 
जाएगा।

लक्की भट्टी | लुधियाना
समर न्यूज

लुधियाना के जवाहर नगर कैंप में 
एक महिला की अपने ही घर मे 
संदिग्ध परिस्थितियों में मौत का 
मामला सामने आया, जहा महिला 

के ससुराल 
पक्ष उसके 
शव का दाह 
संस्कार करने 
की तैयारी 
करने में जुटे। 
जहा महिला के 

मायके पक्ष ने पुहंच शव को सामान्य 
ना बता हत्या बताया। जिसके बाद 
मामले की सूचना थाना डिवीजन 5 
की पुलिस को दी गई। जहा पुलिस 
ने मौके पर पुहंच शव को कब्जे में 
लेकर सिविल अस्पताल की मोर्चरी 
में रखवा मामले की जांच शुरू की।
मृतका महिला की पहचान 48 

वर्षीय हरजिंदर कौर उर्फ रानी के 
रूप में हुई है। मृतका के जीजा 
राजीव कुमार ने बताया कि रानी 
तीन दिन पहले ही गांव से लुधियाना 
आई थी और काफी परेशान थी। 
उन्होंने आरोप लगाया कि रानी का 
पति अक्सर उसके साथ मारपीट 
करता था।
साथ ही उन्होंने यह भी दावा किया 
कि पति के किसी अन्य महिला से 

अवैध संबंध थे, जिसके चलते वह 
रानी को तलाक देने की धमकी देता 
था।
शुक्रवार रात को राजीव ने फोन 
कर हालचाल जानने के लिए फ़ोन 
किया, तो उन्हें रानी की मौत का पता 
चला। शनिवार की सुबह जैसे ही 
परिजन मौके पर पहुंचे तो उन्होंने 
देखा कि महिला के शरीर पर चोट 
के निशान थे, वही उसके गले पर 

भी गहरे निशान थे।
उन्होंने आरोप लगाया कि ससुराल 
पक्ष ने उन्हें अंतिम संस्कार में 
शामिल होने से रोक दिया और 
जल्दबाजी में अंतिम संस्कार करने 
की कोशिश करते रहे।
 जिसके बाद परिजनों ने पुलिस को 
सूचना दी, जिसके बाद ससुराल पक्ष 
के लोग मौके से फरार हो गये।
घटना की सूचना मिलते ही थाना 
नंबर 5 के एसएचओ सुखजिंदर 

सिंह पुलिस 
टीम के साथ 
मौके पर पहुंचे 
और शव को 
कब्जे में लेकर 
प ो स ्ट म ा र ्ट म 
के लिए भेज 

दिया। पुलिस का कहना है कि 
पोस्टमार्टम रिपोर्ट और परिजनों 
के बयानों के आधार पर आगे की 
कानूनी कार्रवाई की जाएगी।

सभी रिकार्ड तोड़ हजारों भक्त सिद्ध दरबार में हुए नतमस्तकश्रद्धा

श्री हनुमान जन्मोत्सव पर उमड़ा भक्तों का सैलाब

सीवरेज पाइप लाइन का उद्धघाटन करते विधायक दलजीत ग्रेवाल भोला।

मृतक महिला।

श्री बाला जी महाराज जी को 22 वें वार्षिक स्थापना दिवस का प्रथम निमंत्रण 
देते अमन जैन, ऋषि जैन,  अनुज मदान,सतीश डंग, अरविन्द टिल्लू, संदीप पब्बी, 
रोहित डंग भक्तों की उपस्थिति।


